
NOTA 
minn: Presidenzi futuri tal-Italja, il-Latvja u l-Lussemburgu 
lil: Delegazzjonijiet 
Suġġett: Programm ta' 18-il xahar tal-Kunsill (l-1 ta' Lulju 2014 sal-31 ta' Diċembru 

2015) 
  

 

Id-delegazzjonijiet għandhom isibu mehmuż il-programm ta' 18-il xahar tal-Kunsill, imħejji mill-

Presidenzi futuri tal-Italja, il-Latvja u l-Lussemburgu u r-Rappreżentant Għoli, President tal-Kunsill 

Affarijiet Barranin. 

__________________ 

PROGRAMM TA' ATTIVITAJIET TAL-KUNSILL 
 

IMĦEJJI MILL-PRESIDENZA TALJANA, LATVJANA U DIK 
LUSSEMBURGIŻA 

 
mal-President tal-Kunsill Affarijiet Barranin 

 
u f'kooperazzjoni mill-qrib mal-Kummissjoni u 

 
l-President tal-Kunsill Ewropew 

INTRODUZZJONI 

Dan id-dokument jippreżenta l-programm ta' ħidma tal-Kunsill kif stabbilit mill-Presidenza futura 

Taljana, dik Latvjana u dik Lussemburgiża, li jkopri l-perijodu minn Lulju 2014 sa Diċembru 2015. 

Huwa ppreżentat f'żewġ partijiet. 

L-ewwel parti fiha l-qafas strateġiku għall-programm, li jqiegħdu f'kuntest usa', u speċifikament fil-

perspettiva ta' objettivi aktar fit-tul li jibqgħu għaddejjin fit-tliet Presidenzi sussegwenti. Għal din 

ir-raġuni, f'konformità mar-Regoli ta' Proċedura tal-Kunsill, il-Presidenza futura mill-Pajjiżi l-

Baxxi, dik Slovakka u dik Maltija ġew ikkonsultati dwar din it-taqsima. 

It-tieni parti tikkostitwixxi l-programm operattiv li jippreżenta l-kwistjonijiet li huma mistennija 

jiġu indirizzati matul il-perijodu ta' 18-il xahar. F'konformità mar-Regoli ta' Proċedura tal-Kunsill, 

din il-parti tħejjiet mal-President tal-Kunsill Affarijiet Barranin fir-rigward tal-attivitajiet ta' dik il-

konfigurazzjoni matul dak il-perijodu u f'kooperazzjoni mill-qrib mal-Kummissjoni u l-President 

tal-Kunsill Ewropew.  

It-tliet Presidenzi ser jagħmlu kull sforz biex jiżguraw il-funzjonament bla xkiel u effiċjenti tal-

ħidma tal-Kunsill. Dan jimplika kooperazzjoni mill-qrib ħafna bejn it-tliet Presidenzi u bejnhom u l-

President tal-Kunsill Ewropew u r-Rappreżentant Għoli. Dawn ser jaħdmu flimkien mill-qrib ħafna 

u b'mod kostruttiv mal-Parlament Ewropew. Fl-istess ħin, it-tliet Presidenzi ser jibbażaw ruħhom 

ħafna fuq kooperazzjoni ta' benefiċċju reċiproku mal-Kummissjoni u qed jistennew b'interess il-

kontribut ipprovdut mill-Kummissjoni abbażi tal-programmi ta' ħidma rispettivi tagħha. 

PARTI I  

QAFAS STRATEĠIKU 

It-tliet Presidenzi li jmiss ser jibdew il-ħidma tagħhom f'nofs it-transizzjoni minn ċiklu leġislattiv 

għal ieħor. Il-Parlament Ewropew il-ġdid elett ser jissokta l-ħidma f'Lulju, il-Kummissjoni l-ġdida u 

r-Rappreżentat l-Għoli l-ġdid għandhom jieħdu l-kariga f'Novembru, waqt li l-Kunsill Ewropew ser 

jiġi ppresedut mill-President il-ġdid tiegħu fl-1 ta' Diċembru 2014. 

Matul dan il-perijodu it-tliet Presidenzi ser jagħmlu kull sforz biex jiffaċilitaw dan il-proċess 

transizzjonali kull meta jistgħu u fil-limiti tal-kompetenzi tagħhom. It-tliet Presidenzi ser jibnu 

relazzjonijiet mill-qrib u kostruttivi mal-atturi istituzzjonali l-ġodda sabiex jippermettu ritorn malajr 

għal ritmu ta' ħidma u attività leġislattiva normali. 

Ir-ritorn rapidu għall-funzjonament normali tal-Istituzzjonijiet u kooperazzjoni bla xkiel bejniethom 

huwa importanti sabiex nirrispondu għall-isfidi quddiemna. L-Unjoni waslet biex tikkonsolida l-

politiki li ppermettulha tegħleb il-kriżi. Sabiex dan il-proċess ta' konsolidazzjoni jitmexxa 'l 

quddiem u sabiex tiffaċċja l-isfidi politiċi, ekonomiċi u soċjali attwali hemm ħtieġa ċara għal 

Unjoni Ewropea magħquda, attiva u effiċjenti li tista' tieħu deċiżjonijiet rapidi u mmirati. Il-Kunsill 

Ewropew jipprovdi l-impulsi għall-iżvilupp ulterjuri tal-politiki tal-Unjoni. Kooperazzjoni tajba 

mal-Kummissjoni u l-Parlament Ewropew hija kruċjali għal teħid ta' deċiżjonijiet b'suċċess. 

L-għan prinċipali għat-18-il xahar li ġejjin ser ikun li tingħeleb kompletament il-kriżi ekonomika u 

finanzjarja u li tingħata spinta lit-tkabbir tal-Unjoni, li tissaħħaħ il-kapaċità tal-Unjoni li toħloq 

aktar impjiegi u li jinħatfu l-opportunitajiet diġitali, li tissalvagwardja d-drittijiet fundamentali u li 

twettaq ir-rwol sħiħ tagħha f'dinja li qed tinbidel b'mod mgħaġġel.  

Fi żmien ta' qgħad għoli fl-Ewropa, b'mod partikolari fost iż-żgħażagħ, u numru dejjem jikber ta' 

persuni li qed jiffaċċjaw ir-riskju ta' faqar jew esklużjoni soċjali, waħda mill-prijoritajiet tal-Unjoni 

tibqa' l-ħolqien tal-impjiegi u l-ġlieda kontra l-faqar u l-esklużjoni. Għalhekk ser issir enfasi fuq il-

mobilità, id-djalogu soċjali, il-ħolqien ta' impjiegi ta' kwalità, ir-riforma strutturali tas-swieq tax-

xogħol u l-investiment fil-kapital uman permezz tal-edukazzjoni u t-taħriġ vokazzjonali. F'dan il-

kuntest ser tingħata attenzjoni lill-għoti tas-setgħa liż-żgħażagħ u l-impjegabbiltà tagħhom u lill-

implimentazzjoni sħiħa ta' inizjattivi li għaddejjin biex jiġi miġġieled il-qgħad fost iż-żgħażagħ, 

b'mod partikolari permezz tal-Iskemi ta' Garanzija għaż-Żgħażagħ, l-Inizjattiva favur l-Impjieg taż-

Żgħażagħ u permezz ta' finanzjament ieħor tal-Fond Soċjali Ewropew (FSE). 

Ser tingħata attenzjoni wkoll lill-monitoraġġ tal-protezzjoni soċjali u l-iżvilupp ta' politiki ta' 

protezzjoni soċjali, lill-finanzjament, l-effettività u l-effikaċja tal-protezzjoni soċjali, lill-kwistjoni 

tal-kura għal perijodu twil u lill-adegwatezza tal-pensjonijiet. 

F'dan l-isfond, ser tkompli tingħata prijorità lill-istabbiltà finanzjarja taż-żona tal-euro u lill-

konsolidazzjoni fiskali kontinwa sabiex jiġi pprovdut ambjent makroekonomiku b'saħħtu. Għalhekk 

il-Kunsill ser ikompli l-ħidma tiegħu fuq l-approfondiment u t-tisħiħ tal-Unjoni Ekonomika u 

Monetarja skont il-pjan direzzjonali b'erba' pilastri deskritt fir-Rapport tal-erba' Presidenti u 

approvat mill-Kapijiet ta' Stat u ta' Gvern f'Diċembru 2012. L-implimentazzjoni u l-funzjonament 

tajjeb tal-Unjoni Bankarja huma tal-akbar importanza f'dan il-kuntest. 

Il-qafas imsaħħaħ tal-governanza ekonomika li ġie stabbilit fil-kuntest tas-Semestru Ewropew 

irriżulta f'titjib fil-koordinazzjoni u l-konverġenza tal-linji ta' politika ekonomiċi tal-Istati Membri u 

fi sforzi akbar biex ir-riformi strutturali jiġu avvanzati u implimentati. Ħames snin wara l-

istabbiliment tal-Istrateġija Ewropa 2020, li għandha l-għan li tibni ekonomija intelliġenti, 

sostenibbli u inklużiva, it-tliet Presidenzi ser jaħdmu għal rieżami tal-Istrateġija li għandha tiġi 

deċiża mill-Kunsill Ewropew abbażi tal-proposti mill-Kummissjoni fl-2015. 

It-tkabbir u l-ħolqien tal-impjiegi jibqgħu tħassib ewlieni fl-Unjoni Ewropea. Ser isir kull sforz 

biex tissaħħaħ l-ekonomija tal-Ewropa billi tissaħħaħ il-kompetittività tan-negozji Ewropej. L-

industrija tal-Ewropa, inklużi l-SMEs li huma s-sinsla tal-ekonomija Ewropea, hija mutur ewlieni 

għat-tkabbir, il-produzzjoni, l-impjiegi, l-innovazzjoni u l-esportazzjoni. It-tliet Presidenzi ser 

jappoġġaw id-definizzjoni ta' qafas li sistematikament jikkunsidra l-kompetittività industrijali fil-

politiki l-oħra kollha. 

Ser isir kull sforz biex jiġi kkompletat is-Suq Uniku sabiex jiġi sfruttat bis-sħiħ il-potenzjal tiegħu. 

Il-Kunsill ser jaħtaf l-opportunità taċ-ċiklu leġislattiv il-ġdid biex jagħti bidu għal ċiklu "strateġiku" 

ġdid li jiffoka fuq it-tlestija tas-Suq Uniku. Il-proposti pendenti kollha taħt l-Att dwar is-Suq Uniku 

II ser ikunu ffinalizzati u ser jittieħdu aktar azzjonijiet biex jiġi appoġġat il-funzjonament sħiħ ta' 

Suq Uniku għas-Servizzi. 

Fil-kuntest tat-tlestija tas-Suq Uniku u t-tisħiħ tal-kompetittività Ewropea, l-eżekuzzjoni tal-Aġenda 

Diġitali hija ta' importanza kbira. It-teknoloġiji tal-internet u tal-komunikazzjoni diġitali huma 

għodod b'saħħithom għall-modernizzazzjoni tal-ekonomija u l-ambjenti tax-xogħol fl-UE. 

B'segwitu għall-impenn biex jiġi kkompletat is-Suq Uniku Diġitali sal-2015 kif espress mill-Kunsill 

Ewropew fl-2013, l-Unjoni ser tistinka biex tagħti spinta lill-infrastruttura diġitali u tuża l-

amministrazzjoni pubblika bħala strument ta' servizzi diġitali innovattivi, issaħħaħ il-fiduċja tal-

konsumaturi u tan-negozji, tiffaċilita l-kummerċ diġitali transkonfinali u tiggarantixxi l-protezzjoni 

tad-data, tersaq lejn Suq Uniku reali għall-komunikazzjoni elettronika u s-servizzi fuq l-internet, 

tippromwovi proġetti għal perijodu twil bħal cloud computing u data miftuħa u tinvesti f'ħiliet 

diġitali u ssaħħaħ is-sigurtà tan-netwerks u l-protezzjoni tad-data. 

Ir-riċerka u l-innovazzjoni huma ta' importanza strateġika għat-tkabbir ekonomiku, il-

kompetittività u l-impjiegi. Għalhekk l-investiment f'dan is-settur strateġiku jeħtieġ li jingħata 

spinta u jeħtieġ li ż-Żona Ewropea tar-Riċerka tiġi żviluppata aktar. L-implimentazzjoni effiċjenti u 

bla xkiel u l-użu sħiħ tal-potenzjal tal-Programm Qafas għar-Riċerka, Orizzont 2020, ser 

jikkontribwixxu b'mod sinifikanti għall-isforzi f'dan il-qasam. 

Fil-qasam tas-saħħa, ser tingħata attenzjoni partikolari għall-ħtieġa li jinstabu risposti għat-tibdil 

demografiku, iż-żieda ta’ mard kroniku, l-iżvilupp ta’ teknoloġiji ġodda tal-kura tas-saħħa kif ukoll 

tal-aspettattivi li qed jinbidlu tal-pazjenti u biex jintlaħaq l-objettiv ta’ sistemi sostenibbli tal-kura 

tas-saħħa. Il-Programm tas-Saħħa Pubblika l-ġdid (2014-2020) se jkollu rwol ewlieni f’dan ir-

rigward.  

It-tnaqqis tal-piż mhux meħtieġ għan-negozji huwa aspett importanti tat-tisħiħ tal-kompetittività. 

Għalhekk ser isiru sforzi biex jiġi żgurat li l-leġislazzjoni tal-UE tkun adatta u mmirata billi jsir użu 

effikaċi mill-għodod ta' regolamentazzjoni intelliġenti bħal valutazzjonijiet tal-impatt, evalwazzjoni 

u konsultazzjoni mal-partijiet interessati, b'mod partikolari għall-SMEs u l-mikrointrapriżi. 

Kummerċ miftuħ u ġust u sħubiji strateġiċi ma' ekonomiji kbar huma fundamentali biex 

jistimolaw it-tkabbir ekonomiku, il-kompetittività u l-impjiegi. Għalhekk l-Unjoni Ewropea ser 

tfittex u, kull meta possibbli, tiffinalizza negozjati dwar kummerċ bilaterali u investiment mal-Istati 

Uniti, il-Kanada, il-Ġappun u l-Indja u ser tapprofondixxi r-relazzjonijiet ta' kummerċ u investiment 

ma' ekonomiji emerġenti. 

Huwa ta' importanza kbira għall-ekonomija, il-kompetittività, il-politika dwar il-klima u r-

relazzjonijiet barranin li tiġi mfassla politika dwar l-enerġija effiċjenti. Għalhekk l-Unjoni 

Ewropea ser tkompli titratta politiki dwar il-klima, dwar l-enerġija u industrijali b'mod koerenti u 

komprensiv. Huwa importanti ħafna li jinbena settur tal-enerġija aktar favur l-ambjent, kosteffettiv 

u sigur. Id-diversifikazzjoni tas-sorsi, tal-provvista u tar-rotot tal-enerġija hija importanti daqs 

politika esterna Ewropea dwar l-enerġija ffukata fuq is-sigurtà tal-enerġija, it-tnejn bil-ħsieb li 

tonqos id-dipendenza fuq l-enerġija. L-ikkompletar tas-suq uniku għall-enerġija ser jikkontribwixxi 

wkoll għal aktar tkabbir u impjiegi, waqt li jiżgura effiċjenza akbar permezz ta' kompetizzjoni vera 

fis-suq tal-konsumaturi, interkonnessjonijiet effettivi tal-grilja ta' trasmissjoni u miżuri li 

jippermettu l-investiment f'teknoloġiji ġodda u jipprevjenu r-riskju ta' "rilokazzjoni tal-emissjonijiet 

ta' karbonju".  

Il-Kunsill ser ikompli jaħdem fuq il-qafas ta' politika għall-klima u l-enerġija fil-perijodu mill-2020 

sal-2030 sabiex jiżgura li l-UE ta' wara l-2020 tkun fi triqitha biex tissodisfa l-objettivi tagħha dwar 

il-klima, b'mod partikolari bil-ħsieb tas-Summit tan-Nazzjonijiet Uniti dwar il-Klima f'Settembru 

2014 u l-Konferenzi tal-Partijiet għall-Konvenzjoni Qafas tan-Nazzjonijiet Uniti dwar it-Tibdil fil-

Klima (UNFCC) fl-2014 u l-2015. 

Jista' jinkiseb aktar tkabbir ukoll bl-integrazzjoni ta' objettivi tas-sostenibbiltà ambjentali fiċ-ċiklu 

aktar ġenerali tal-governanza ekonomika tal-Unjoni, u b'hekk dawn l-objettivi jinbidlu 

f'opportunitajiet konkreti għal irkupru fuq perijodu twil u aktar impjiegi ekoloġiċi. 

L-investiment f'infrastruttura tat-trasport moderna huwa importanti biex tingħata spinta lill-

kompetittività tal-UE u fattur importanti għall-ikkompletar tas-suq uniku u s-sostenibbiltà fuq 

perijodu twil tal-ekonomija tal-Unjoni. L-għan ġenerali huwa li tinkiseb Ewropa interkonnessa 

kompletament madwar  il-fruntieri u n-netwerks kollha u li jiġi mobilizzat ukoll is-settur privat 

f'dan il-proċess gradwali ta' bini li jinvolvi n-neċessità għall-identifikazzjoni ta' forom ġodda ta' 

sħubiji pubbliċi/privati inklużi wkoll strumenti finanzjarji innovattivi għall-infrastruttura pan-

Ewropea. 

L-ispazju ta' libertà, sigurtà u ġustizzja ser jiġi żviluppat f'konformità sħiħa mal-Linji Gwida 

Strateġiċi ġodda stabbiliti mill-Kunsill Ewropew f'Ġunju 2014. Huwa mistenni li jiġu inklużi t-titjib 

u t-tisħiħ tal-ġestjoni integrata tal-fruntieri esterni f'konformità sħiħa mad-drittijiet fundamentali. 

F'dan il-kuntest, it-tliet Presidenzi ser jindirizzaw it-tisħiħ tal-acquis ta' Schengen, l-iżvilupp 

possibbli ta' regoli ġodda dwar ir-rikonoxximent reċiproku ta' deċiżjonijiet dwar l-ażil u l-idea tal-

ħolqien ta' sistema Ewropea ta' gwardjani tal-kontroll tal-fruntieri. Minħabba l-pressjoni partikolari 

fuq is-sistemi tal-ażil nazzjonali ta' wħud mill-Istati Membri, il-Kunsill ser jissokkta l-isforzi tiegħu 

biex jippromwovi solidarjetà ġenwina fil-livell Ewropew. Ukoll minn dan l-angolu, jibqa' prijorità 

għall-Kunsill l-iżvilupp ta' Politika Migratorja Ewropea Komuni li tkun kapaċi tikkontribwixxi 

għall-Aġenda ta' Tkabbir tal-UE flimkien ma' strateġija għall-avvanz tat-tkabbir ekonomiku fil-

pajjiżi ta' oriġini. Għalhekk, ser issir enfasi partikolari fuq l-implimentazzjoni tal-Pjan ta' Politika 

dwar il-Migrazzjoni Legali.  

Fir-rigward tas-sigurtà interna, l-implimentazzjoni tal-Istrateġija tas-Sigurtà Interna u s-segwitu 

possibbli tagħha ser ikunu punt ewlieni għall-Kunsill. Barra minn hekk, il-Kunsill ser jimmira li 

jiffinalizza l-bażi legali l-ġdida għall-EUROPOL. 

'Il fuq fl-aġenda tal-Kunsill ser tkun l-adeżjoni tal-Unjoni għall-Konvenzjoni Ewropea dwar id-

Drittijiet tal-Bniedem kif ukoll il-finalizzazzjoni tal-pakkett tal-protezzjoni tad-data.  

L-istabbiliment tal-Uffiċċju tal-Prosekutur Pubbliku Ewropew (EPPO) flimkien mar-riforma tal-

Eurojust ser jiġu segwiti bħala żviluppi ewlenin għaż-żona ġudizzjarja Ewropea. 

Il-Kunsill huwa impenjat bis-sħiħ biex javvanza l-aġenda Ġustizzja għat-Tkabbir u li jfittex li 

jadotta strumenti rilevanti tal-liġi ċivili. 

Il-politika ta' tkabbir tal-Unjoni tibqa' ta' importanza strateġika u għodda fundamentali għall-

promozzjoni tal-paċi, id-demokrazija u s-sigurtà fl-Ewropa. It-tliet Presidenzi ser jaħdmu biex 

javvanzaw aktar in-negozjati dwar l-adeżjoni mal-pajjiżi tal-Balkani tal-Punent u ser jippruvaw 

jirrinvigoraw il-proċess ta' negozjar li għaddej mat-Turkija. 

It-tliet Presidenzi huma impenjati li jimplimentaw il-Konklużjonijiet tal-Kunsill dwar il-prospetti 

futuri tal-istrateġiji makroreġjonali. 

Il-Politika tal-Viċinat tal-UE hija test għall-abbiltà effettiva tal-Unjoni li taġixxi bħala attur globali 

u mezz importanti ta' kooperazzjoni u appoġġ, mill-Unjoni, għal riformi ekonomiċi, soċjali u 

politiċi fil-pajjiżi fil-Lvant u fin-Nofsinhar. It-tliet Presidenzi ser jiżguraw li rispons bħal dan ikun 

konsistenti mal-impenji li ttieħdu mill-UE wara r-Rebbiegħa Għarbija biex jiġi pprovdut aktar 

appoġġ lil pajjiżi li qegħdin fit-triq diffiċli ta' transizzjoni, u mal-aspettattivi tal-ġirien tal-Lvant. 

Fil-qasam tar-relazzjonijiet barranin, l-attivitajiet ewlenin tal-UE, bħal fis-snin preċedenti, ser 

ikunu fil-parti l-kbira mmirati lejn l-indirizzar ta’ sfidi reġjonali u globali u l-promozzjoni tal-

interessi tal-UE u valuri fundamentali, b’mod partikolari d-drittijiet tal-bniedem u d-demokrazija, 

fil-Viċinat tal-UE u lil hinn. Għal dan il-għan, l-UE ser taħdem mill-qrib mas-sħab bilaterali, 

reġjonali u strateġiċi tagħha u ser tkompli bir-rwol attiv f’fora multilaterali. L-approċċ komprensiv 

ser jibqa' s-sinsla tal-attivitajiet tal-UE, filwaqt li tinkiseb il-konsistenza tal-azzjoni u l-firxa sħiħa 

ta’ għażliet għad-dispożizzjoni tal-UE tkun tista' tiġi utilizzata bl-aħjar mod. 

It-tliet Presidenzi ser jagħtu importanza kbira lill-promozzjoni ta' pożizzjoni komuni tal-UE għall-

Aġenda tal-Iżvilupp wara l-2015. Il-Kunsill ser ikompli jissorvelja mill-qrib il-kriżijiet umanitarji 

li għaddejjin bħalissa u oħrajn emerġenti, u ser jipprova jtejjeb aktar l-effikaċja tar-rispons tal-UE u 

dak tal-komunità internazzjonali għal dawn il-kriżijiet. 

PARTI II  

PROGRAMM OPERATTIV 

AFFARIJIET ĠENERALI 

Ewropa 2020 u Semestru Ewropew 

L-Istrateġija Ewropa 2020 għal tkabbir intelliġenti, sostenibbli u inklużiv hi fil-qofol tar-rilanċ 

ekonomiku u l-iżvilupp ulterjuri tal-kompetittività tal-Unjoni Ewropea. Il-qafas imsaħħaħ tal-

governanza ekonomika li ġie stabbilit fil-kuntest tas-Semestru Ewropew irriżulta f'titjib fil-

koordinazzjoni u l-konverġenza tal-linji ta' politika ekonomiċi tal-Istati Membri. 

L-UE teħtieġ strateġija ekonomika aġġornata b'saħħitha biex toħroġ mill-kriżi u terġa' lura għal 

tkabbir sostenibbli, inklużiv u li jipprovdi ħafna impjiegi. F'dan ir-rigward u abbażi tal-esperjenza 

tal-Kunsill fl-implimentazzjoni tal-istrateġija Ewropa 2020, is-Semestru Ewropew u l-inizjattivi 

ewlenin, it-tliet Presidenzi ser jaħdmu sabiex isir rieżami tal-Istrateġija Ewropa 2020. 

B'riflessjoni tan-natura sovrastanti tal-istrateġija Ewropa 2020, it-tliet Presidenzi ser jiżguraw li 

tkun indirizzata fil-formazzjonijiet rilevanti kollha tal-Kunsill, b'kull waħda tiffoka fuq l-aspetti taħt 

il-kompetenza tagħha. Fil-qasam tal-affarijiet ekonomiċi u finanzjarji, il-Kunsill ser jiffoka, fost 

oħrajn, fuq il-kontribut li jistgħu jagħtu lejn l-objettivi tal-Ewropa 2020 strateġija fiskali 

differenzjata favorevoli għat-tkabbir u l-ibbilanċjar mill-ġdid tal-ekonomija, kif ukoll fuq l-

interkonnessjonijiet bejn il-governanza ekonomika u l-Ewropa 2020.  

Fil-qasam tal-politika soċjali u tal-impjiegi, l-enfasi ser tkun speċjalment fuq il-potenzjal ta' 

koordinazzjoni aħjar tal-politiki fil-qasam ekonomiku, tal-impjiegi u dak soċjali biex jinkisbu 

riżultati fl-għanijiet tal-istrateġija, l-indikaturi dwar l-impjiegi u l-faqar/l-esklużjoni soċjali kif ukoll 

dwar in-nisa fis-suq tax-xogħol. Fir-rigward tal-kompetittività, il-Kunsill ser jaħdem fuq miżuri li 

jsaħħu t-tkabbir fil-qafas tas-Suq Uniku, il-kompetittività industrijali, ir-riċerka u l-innovazzjoni u l-

ispazju, b'enfasi partikolari fuq "tkabbir ġdid".  

Fis-settur tal-agrikoltura, ser ikun rikonoxxut ir-rwol tal-industrija tal-ikel fit-tkabbir Ewropew. Fil-

qasam tat-trasport, telekomunikazzjoni u enerġija, it-tliet Presidenzi ser jikkonċentraw fuq miżuri 

meħtieġa biex jintlaħqu l-miri rilevanti tal-Ewropa 2020, it-tlestija tas-Suq Intern tal-Enerġija u s-

Suq Uniku Diġitali kif ukoll ir-rwol tal-infrastruttura fil-promozzjoni tat-tkabbir. Dwar l-ambjent, 

it-tliet Presidenzi ser jenfasizzaw l-effiċjenza fir-riżorsi u sinerġiji oħra bejn is-sostenibbiltà 

ambjentali u l-aġenda għat-tkabbir u l-impjiegi. 

Fil-qasam tal-edukazzjoni u ż-żgħażagħ, ser tingħata attenzjoni lill-każ ekonomiku għall-

edukazzjoni u lill-ġlieda kontra l-qgħad fost iż-żgħażagħ permezz tal-edukazzjoni u t-taħriġ. It-tliet 

Presidenzi ser jippromwovu wkoll il-kontribut tal-kultura u l-wirt kulturali għall-kisba tal-objettivi 

ta' Ewropa intelliġenti, sostenibbli u inklużiva. Fil-kamp tas-saħħa, ser tingħata attenzjoni speċjali 

lir-rwol tar-riċerka u l-iżvilupp ta' mediċini u prodotti mediċinali innovattivi bħala kontribut għall-

miri inklużi fl-Istrateġija Ewropa 2020. 

Wara diskussjonijiet fil-Kunsill u l-konsultazzjoni pubblika li għaddejja, il-Kummissjoni mistennija 

tippreżenta proposti għall-issoktar tal-istrateġija Ewropa 2020 kmieni fl-2015. Sussegwentement, il-

Kunsill Ewropew ser jirrevedi l-istrateġija. It-tliet Presidenzi ser jappoġġaw lill-President tal-

Kunsill Ewropew permezz ta' eżamijiet immirati tal-proposti tal-Kummissjoni fil-Kunsill. 

It-tliet Presidenzi, abbażi tal-mekkaniżmi stabbiliti, ser jikkoordinaw mill-qrib bejniethom u mat-

tliet Presidenzi ta' wara sabiex jorganizzaw b'mod effiċjenti l-fażijiet differenti tas-semestri Ewropej 

2015 u 2016. Iċ-ċiklu annwali ser jibda bl-Istħarriġ Annwali tal-Kummissjoni dwar it-Tkabbir li 

huwa l-kontribut prinċipali għad-diskussjoni fil-Kunsill, waqt li l-Kunsill Ewropew ta' Ġunju 

japprova r-rakkomandazzjonijiet speċifiċi għall-pajjiżi ppreżentati mill-Kummissjoni. 

Proċess tat-Tkabbir 

It-tliet Presidenzi jirrikonoxxu li t-tkabbir jibqa' politika importanti, li tkompli ssaħħaħ il-paċi, id-

demokrazija u l-istabbiltà fl-Ewropa u tippermetti lill-UE tkun f'qagħda aħjar biex tindirizza sfidi 

globali. Għalhekk huma determinati li jkomplu jsegwu l-aġenda tat-tkabbir. F'konformità mal-

konklużjonijiet kollha rilevanti tal-Kunsill Ewropew u tal-Kunsill, ser jiżguraw implimentazzjoni 

koerenti tal-kunsens imġedded dwar it-tkabbir, kif approvat mill-Kunsill Ewropew ta' Diċembru 

2006. 

In-negozjati tal-adeżjoni mal-Montenegro ser jitkomplew abbażi tal-approċċ il-ġdid, bil-ħsieb li 

jinkiseb aktar progress sostnut fin-negozjati, dment li l-Montenegro jkun kapaċi jikkonforma mar-

rekwiżiti stabbiliti fil-Qafas tan-Negozjar u jilħaq il-punti ta' riferiment tan-negozjar. 

Ser jitkomplew l-isforzi biex isir progress fin-negozjati tal-adeżjoni mat-Turkija u biex jinżamm il-

momentum fl-interess taż-żewġ partijiet. Il-Kunsill ser iħabrek biex jiżgura li l-UE tibqa' l-punt ta' 

riferiment fiss għar-riformi fit-Turkija, speċjalment fl-oqsma tal-istat tad-dritt u d-drittijiet u l-

libertajiet fundamentali. L-UE ser tħeġġeġ lit-Turkija biex tagħmel progress fl-ilħuq tal-punti ta' 

riferiment tan-negozjar, tissodisfa r-rekwiżiti tal-Qafas tan-Negozjar, u tirrispetta l-obbligi 

kuntrattwali tagħha lejn l-UE u l-Istati Membri kollha tagħha. L-aġenda pożittiva mat-Turkija ser 

tissokta aktar, bil-ħsieb li jingħata appoġġ lill-proċess tan-negozjar, f'konformità mal-Qafas tan-

Negozjar u l-konklużjonijiet rilevanti tal-Kunsill. L-Unjoni Ewropea ser tibqa' wkoll tħeġġeġ lit-

Turkija biex tkompli tappoġġa attivament in-negozjati għal soluzzjoni komprensiva tal-kwistjoni ta' 

Ċipru, f'konformità mar-riżoluzzjonijiet tal-Kunsill tas-Sigurtà tan-NU dwar Ċipru kif ukoll mal-

prinċipji li fuqhom hija bbażata l-Unjoni. 

Wara l-ftuħ ta' negozjati tal-adeżjoni mas-Serbja f'Jannar 2014, u abbażi tar-riżultat tal-proċess ta' 

eżami analitiku ("screening"), dawn in-negozjati ser isiru abbażi tal-approċċ il-ġdid, bil-ħsieb li 

jinkiseb progress sostanzjali fin-negozjati, dment li s-Serbja tkun kapaċi tikkonforma mar-rekwiżiti 

stabbiliti fil-Qafas tan-Negozjar u tilħaq il-punti ta' riferiment tan-negozjar. 

Għalkemm il-Gvern Islandiż iddeċieda li jissospendi n-negozjati tal-adeżjoni mal-Islanda, il-Kunsill 

jinsab lest biex ikompli l-proċess tan-negozjar f'konformità mar-rekwiżiti tal-Qafas tan-Negozjar, 

jekk l-Islanda tiddeċiedi li jissoktaw in-negozjati.  

Ser tingħata attenzjoni partikolari lill-perspettiva Ewropea tal-pajjiżi tal-Balkani tal-Punent. Il-

Kunsill ser japplika kondizzjonalità ġusta u rigoruża fil-qafas tal-kriterji politiċi ta' Kopenħagen u l-

Proċess ta' Stabbilizzazzjoni u ta' Assoċjazzjoni. F'konformità mal-Aġenda ta' Tessalonika, il-

Proċess ta' Stabbilizzazzjoni u ta' Assoċjazzjoni ser jibqa' l-qafas komuni għar-relazzjonijiet mal-

Balkani tal-Punent sal-mument tal-adeżjoni. Bi progress tajjeb fir-riformi ekonomiċi u politiċi u bl-

ilħuq tal-kondizzjonijiet u r-rekwiżiti meħtieġa, il-kandidati potenzjali fil-Balkani tal-Punent 

għandhom jiksbu status ta’ kandidati, skont il-merti tagħhom, bis-sħubija fl-Unjoni Ewropea bħala 

l-għan aħħari. 

In-negozjati tal-adeżjoni ma' dik li kienet ir-Repubblika Jugoslava tal-Maċedonja jistgħu jibdew, 

dment li jkun hemm deċiżjoni tal-Kunsill u approvazzjoni mill-Kunsill Ewropew. Jekk l-Albanija 

tkun kisbet status ta' kandidat, il-bidu tan-negozjati tal-adeżjoni mal-Albanija jkun jiddependi minn 

aktar progress fil-proċess tar-riformi, kif ukoll minn deċiżjoni tal-Kunsill u approvazzjoni mill-

Kunsill Ewropew. Mingħajr preġudizzju għall-pożizzjonijiet tal-Istati Membri dwar l-istatus, in-

negozjati għal Ftehim ta' Stabbilizzazzjoni u ta' Assoċjazzjoni mal-Kosovo għandhom jintemmu 

matul l-2014 u l-Ftehim jiġi ffirmat sussegwentement. Il-Kunsill ser ikompli jappoġġa l-perspettiva 

tal-Bosnja-Ħerzegovina orjentata lejn l-UE, bil-għan li eventwalment tikseb status ta' kandidat 

f'konformità mal-prinċipju ta' kondizzjonalità ġusta u rigoruża.  

Il-Parti tal-Ewropa tal-Punent li mhix fl-UE 

L-UE ser issaħħaħ aktar ir-relazzjonijiet mill-qrib li għandha mal-ġirien tagħha fl-Ewropa tal-

Punent. B'mod partikolari, il-Kunsill ser jirrevedi, fit-tieni nofs tal-2014, ir-relazzjonijiet mat-tliet 

Stati taż-ŻEE - EFTA (in-Norveġja, l-Islanda u l-Liechtenstein) kif ukoll mal-Isvizzera u jadotta 

konklużjonijiet li ser jifformaw il-bażi għall-iżvilupp ulterjuri tar-relazzjonijiet ma' dawn il-pajjiżi 

fl-2015. L-UE ser ikollha tiddedika attenzjoni partikolari għar-relazzjonijiet bejn l-UE u l-Isvizzera, 

wara r-referendum tad-9 ta' Frar 2014, li r-riżultat tiegħu għandu l-potenzjal li jimmina l-moviment 

liberu tal-persuni, u b'hekk idaħħal fid-dubju s-seba' ftehimiet "bilaterali I" tal-2002, kif ukoll l-

assoċjazzjoni tal-Isvizzera mal-acquis ta' Schengen u ta' Dublin. Dan ikollu jsir waqt li titqies l-

intenzjoni tal-UE li tikkomplementa s-sistema attwali ta' bosta ftehimiet settorjali mal-Isvizzera 

b'qafas istituzzjonali. Barra minn hekk, l-UE beħsiebha ssaħħaħ ir-relazzjonijiet tagħha mal-

Andorra, Monako u San Marino, permezz tan-negozjar ta' ftehim ta' assoċjazzjoni jew diversi 

minnhom. 

 

10948/14   ab/van/AGI/cri 18 
 DPG  MT 
 



  

Mat-tliet Stati taż-ŻEE-EFTA, in-Norveġja, l-Islanda u l-Liechtenstein, l-UE beħsiebha tikkonkludi 

ftehimiet/protokolli dwar it-tiġdid tal-kontributi finanzjarji tagħhom biex jonqsu d-disparitajiet 

soċjali u ekonomiċi fiż-ŻEE, u biex jinfetħu/jintemmu negozjati dwar liberalizzazzjoni ulterjuri tal-

kummerċ fi prodotti agrikoli. Peress li l-parti l-kbira tal-ġirien tagħha fl-Ewropa tal-Punent jieħdu 

sehem, b'mod sħiħ jew parzjali, fis-suq intern, l-UE ser tkompli bl-isforzi biex tiżgura applikazzjoni 

u interpretazzjoni omoġenja u simultanja tal-acquis tal-UE hekk kif jevolvi mill-parteċipanti kollha 

fis-suq intern.  

Mekkaniżmu ta' Kooperazzjoni u Verifika għall-Bulgarija u r-Rumanija 

Il-Kunsill ser ikompli jagħmel monitoraġġ tal-progress taż-żewġ Stati Membri fil-kisba tal-objettivi 

tal-Mekkaniżmu. 

Rispons Politiku Integrat għal Kriżijiet (IPCR) / Klawżola ta' solidarjetà 

Il-Kunsill ser ikompli jaħdem fuq il-proposta konġunta għal Deċiżjoni tal-Kunsill dwar l-

arranġamenti għall-implimentazzjoni mill-Unjoni tal-Klawżola ta’ Solidarjetà1 (Art. 222 TFUE). 

Din il-klawżola tistabbilixxi li l-Unjoni u l-Istati Membri tagħha għandhom jaġixxu flimkien fi 

spirtu ta' solidarjetà jekk xi Stat Membru jkun suġġett għal attakk terroristiku jew ikun vittma ta' 

diżastru naturali jew ikkaġunat mill-bniedem. Ladarba d-Deċiżjoni tal-Kunsill tkun adottata, it-tliet 

Presidenzi ser jiżguraw l-implimentazzjoni u r-rieżami regolari kif iddefinit fiha. 

Parallelament, il-Kunsill ser jissokta bl-iżvilupp ulterjuri tal-arranġamenti integrati tal-UE għal 

rispons politiku għal kriżijiet (IPCR), approvati mill-Kunsill fil-25 ta' Ġunju 2013. Il-ħidma ser 

tiffoka fuq l-għodod ta' appoġġ prinċipali tal-IPCR (bħall-pjattaforma web tal-IPCR) u l-attivitajiet 

ta' tħejjija bil-ħsieb li jiġi żviluppat programm interattiv, bl-appoġġ ta' esperti mill-Istati Membri, is-

SĠK, il-Kummissjoni u s-SEAE. L-IPCR jista' wkoll jeħtieġ jiġi adattat biex jappoġġa l-

arranġamenti għall-implimentazzjoni tal-Klawżola ta' Solidarjetà ladarba tkun adottata deċiżjoni.  

Il-Grupp tal-Ħbieb tal-Presidenza dwar l-Arranġamenti Integrati għal Rispons Politiku għal Kriżijiet 

u l-Implimentazzjoni tal-Klawżola ta' Solidarjetà (FoP IPCR/SCI) ser ikompli jaħdem fuq dawn iż-

żewġ fajls, f'konformità mal-mandat stabbilit mill-COREPER. 

1  Il-paragrafu 3 tal-Artikolu 222 tat-TFUE jistipula li l-Kunsill għandu jadotta deċiżjoni li tiddefinixxi 
l-arranġamenti għall-implimentazzjoni mill-Unjoni tal-Klawżola ta' Solidarjetà, abbażi ta' proposta 
konġunta mill-Kummissjoni u mir-Rappreżentant Għoli. 

Politika Reġjonali u Territorjali 

Il-politika reġjonali, wara l-aħħar riforma tagħha, saret għodda dejjem aktar strateġika tal-UE għall-

investiment biex jinkisbu l-għanijiet tal-koeżjoni ekonomika, soċjali u territorjali billi tikkonċentra 

r-riżorsi fuq l-objettivi tal-Istrateġija Ewropa 2020, toħloq rabtiet mal-governanza ekonomika u 

ssaħħaħ l-elementi territorjali u tisfrutta aħjar il-potenzjal tat-tkabbir tat-territorji differenti. Biex ir-

riforma l-ġdida tipprovdi r-riżultati mixtieqa ser ikunu meħtieġa koordinazzjoni u segwitu aħjar 

sabiex issir diskussjoni dwar rendiment effettiv u jiġu identifikati oqsma potenzjali għall-iżviluppi 

tal-politika fil-ġejjieni. 

Il-ħidma fil-qasam tal-Politika Reġjonali u Territorjali ser tiffoka fuq ħames linji: il-valutazzjoni 

tar-riżultati tal-programmi għall-2007-2013 u tat-tnedija tal-programmi għall-2014-2020; 

valutazzjoni tal-mod kif l-objettiv tal-koeżjoni territorjali tal-Unjoni hu implimentat bħala qafas 

strateġiku, li jinkludi wkoll l-approċċ makroreġjonali, permezz ta' evalwazzjoni tal-Aġenda 

Territorjali 2020 u l-iżvilupp ulterjuri ta' Aġenda Urbana tal-UE; waqt li jinbeda dibattitu strateġiku 

fuq perijodu twil dwar xenarji tal-iżvilupp territorjali, u jingħata appoġġ għal dibattitu politiku 

strutturat dwar il-Politika ta' Koeżjoni; konsolidazzjoni tal-qafas tad-dispożizzjonijiet legali li 

jappoġġaw integrazzjoni aħjar taż-żoni transkonfinali; indirizzar tas-sitwazzjoni partikolari ta' bliet 

żgħar u medji u r-rwol tagħhom fil-politika urbana u reġjonali. 

Dawn l-objettivi jissarrfu fl-attivitajiet li ġejjin: segwitu għall-ħidma mill-Presidenzi preċedenti tal-

Kunsill, li jqis is-Sitt Rapport tal-Kummissjoni dwar il-Koeżjoni u t-talbiet magħmula mill-Kunsill 

Ewropew u r-Regolamenti tal-2014-2020 f'termini ta' dibattitu strateġiku u politiku dwar il-Politika 

ta' Koeżjoni; jitkompla l-appoġġ għall-kooperazzjoni intergovernattiva abbażi tal-Aġenda 

Territorjali 2020, u tal-Karta ta' Leipzig, u jitjiebu r-rabtiet tagħha mal-qafas ta' politika tal-

Komunità. L-għan huwa r-rieżami tal-istat tal-implimentazzjoni tal-objettiv ta' koeżjoni territorjali 

tal-Unjoni u t-tisħiħ tar-rabta bejn il-koeżjoni territorjali u l-politika urbana u bejn il-koeżjoni 

soċjoekonomika u territorjali u l-governanza ekonomika. 

Permezz ta' approċċ integrat u orjentat lejn l-azzjoni, ser jiġu esplorati aktar il-punti li ġejjin: 

Possibbiltajiet li jiżguraw dibattitu politiku aktar sistematiku dwar il-Politika tal-Koeżjoni fit-tliet 

dimensjonijiet integrati tiegħu (ekonomika, soċjali u territorjali); 

Tiġi stimulata l-kooperazzjoni f'livelli differenti bl-użu ta' strateġiji makroreġjonali li jiżguraw il-

potenzjal sħiħ reġjonali, kuntest robust tal-UE u koerenza tal-isforzi mal-inizjattivi Ewropej; 

L-iżvilupp possibbli ta' Viżjoni u perspettiva territorjali Ewropea 2050, abbażi ta' xenarji u 

perspettivi ta' ħidma analitika xjentifika;  

Wara li nnota l-valur miżjud ta' strateġiji makroreġjonali, kif ikkonfermat mill-Kunsill Ewropew, il-

Kunsill ser ikompli jaħdem għall-implimentazzjoni tal-istrateġija makroreġjonali Adrijatika u 

Jonika u l-elaborazzjoni ta' Strateġija tal-UE għar-Reġjun tal-Alpi, waqt li jkompli jagħmel 

monitoraġġ tal-implimentazzjoni ta' strateġiji makroreġjonali eżistenti;  

Titjib tal-qafas għall-appoġġ effettiv tal-ħolqien ta' żoni transkonfinali integrati; 

Dibattiti politiċi u diskussjoni dwar esperjenzi konkreti fil-kuntest tal-Aġenda Urbana; 

L-indirizzar ta' bliet żgħar u medji b'attenzjoni partikolari għar-rwol tagħhom fl-iżvilupp territorjali 

komuni li jinkludi ż-żoni interni, il-potenzjal tagħhom għal tkabbir ekonomiku u r-rwol tagħhom 

f'żoni metropolitani transkonfinali. 

Kwistjonijiet Istituzzjonali  

F'Lulju 2014 ser jibda ċiklu istituzzjonali ġdid, b'Parlament elett ġdid, li jkun segwit bil-ħatra ta' 

Kummissjoni ġdida u President ġdid tal-Kunsill Ewropew. F'dan l-isfond, il-Kunsill ser ikollu 

jeħtieġ jindirizza għadd ta' kwistjonijiet istituzzjonali. Il-prijorità prinċipali ser tkun li jindirizza t-

tħassib taċ-ċittadini u jqarreb aktar lejhom is-sistema politika Ewropea, billi jipprovdi "Ewropa 

aħjar". Il-Kunsill ser jaħdem sabiex jintegra l-kunċett ta' "Ewropa aħjar" fl-oqsma prinċipali tal-

attività, b'mod partikolari fl-UEM u s-Suq Uniku, il-kompetittività, it-tkabbir u l-innovazzjoni, bir-

rispett dovut għall-prinċipji essenzjali tas-sussidjarjetà, id-dover ta' rendikont u l-proporzjonalità.  

F’dan il-qafas, it-tliet Presidenzi ser jippruvaw jidentifikaw modi operazzjonali possibbli biex 

isaħħu l-kooperazzjoni interistituzzjonali. 

It-tliet Presidenzi ser jaħdmu sabiex tkun kompluta l-adeżjoni tal-UE mal-Konvenzjoni Ewropea 

għall-Protezzjoni tad-Drittijiet tal-Bniedem.  

Għall-Kunsill, ir-riforma tal-Qorti tal-Ġustizzja tibqa' prijorità. It-tliet Presidenzi ser jiżguraw li 

jkunu fis-seħħ l-arranġamenti meħtieġa li jippermettu lill-Qorti twettaq il-funzjonijiet fundamentali 

tagħha b'mod effettiv u effiċjenti.  

Il-Kunsill, f'kooperazzjoni mill-qrib mas-SEAE, ser jaħdem biex itejjeb il-profil tal-UE fid-dinja, 

jikkonsolida r-rwol tagħha bħala attur globali u jsaħħaħ l-approċċ trasversali għall-istrumenti 

differenti u b'saħħithom tal-azzjoni esterna tal-UE, iggwidat mill-konklużjonijiet tal-Kunsill dwar l-

analiżi tas-SEAE.  

L-Istat tad-Dritt  

Il-Kunsill ser jakkumpanja mill-qrib l-iżviluppi futuri ta' qafas ġdid tal-UE biex isaħħaħ l-Istat tad-

Dritt li għandu l-għan jirriżolvi theddid sistemiku futur għall-Istat tad-Dritt fl-Istati Membri qabel 

ma jintlaħqu l-kondizzjonijiet biex jitħaddem il-mekkaniżmu previst fl-Artikolu 7. 

Politika Marittima Integrata 

It-tliet Presidenzi jirrikonoxxu l-importanza tal-ibħra u tal-oċeani għall-ekonomija Ewropea u, fil-

kuntest tal-Politika Marittima Integrata, ser iħeġġu l-implimentazzjoni tal-Aġenda "Tkabbir Blu" 

b'appoġġ għat-tkabbir ekonomiku u l-impjiegi. Jeħtieġ li tiġi ddedikata attenzjoni partikolari għall-

promozzjoni tal-innovazzjoni, sabiex jiġi appoġġat it-tqegħid fis-suq ta' teknoloġiji ta' enerġija 

rinnovabbli kif ukoll sabiex isir kontribut għall-użu sostenibbli tar-riżorsi tal-baħar tal-Ewropa. L-

adozzjoni tal-Istrateġija Ewropea ta' Sigurtà Marittima ser teħtieġ id-definizzjoni ta' pjan ta' azzjoni 

li jkun irid jiġi implimentat permezz ta' approċċ komprensiv u transsettorjali għall-affarijiet ta' 

sigurtà marittima, b'mod partikolari fir-rigward tas-sensibilizzazzjoni dwar is-sitwazzjoni marittima. 

AFFARIJIET BARRANIN 

Politika kummerċjali komuni  

Il-kummerċ miftuħ u ġust huwa strument essenzjali biex jistimula t-tkabbir, il-kompetittività u l-

impjiegi. Swieq aktar miftuħa kif ukoll żieda fil-flussi tal-kummerċ u l-investiment huma essenzjali 

biex jippromwovu t-tkabbir u l-irkupru ekonomiku fl-UE kollha, skont il-ħtiġijiet tal-politika 

industrijali u politiki oħra tal-UE biex ikun żgurat qafas koerenti għall-irkupru ekonomiku.  

Il-politika kummerċjali tal-UE għandha tkompli tiżgura l-infurzar tad-drittijiet tal-UE bir-regoli 

eżistenti u tippromwovi aċċess aħjar għas-swieq dinjija. F'dan ir-rigward, il-Presidenzi ser jagħtu l-

appoġġ sħiħ tagħhom għall-Istrateġija tal-UE dwar l-Aċċess għas-Swieq, li għandha rwol 

fundamentali fl-identifikazzjoni u t-tnaqqis tal-ostakoli li jiffaċċjaw l-esportaturi Ewropej. Barra 

minn hekk, ser tiġi promossa diskussjoni strateġika b'enfasi speċjali fuq Ostakoli Non-Tariffarji. 

Sħubijiet strateġiċi mal-ekonomiji l-kbar huma fundamentali biex isostnu t-tkabbir u joħolqu l-

impjiegi fl-Unjoni Ewropea kollha. Għalhekk l-UE għandha twettaq u, kull meta jkun possibbli, 

tiffinalizza negozjati bilaterali dwar kummerċ u investiment mal-Istati Uniti, il-Ġappun u l-Kanada 

u wkoll tapprofondixxi r-relazzjonijiet kummerċjali u tal-investiment mal-ekonomiji emerġenti.  

L-UE tibqa' impenjata bis-sħiħ favur sistema ta' kummerċ multilaterali b'saħħitha u bbażata fuq ir-

regoli. F'dan ir-rigward, il-Presidenzi ser ikomplu jagħtu l-appoġġ sħiħ tagħhom lis-sistema 

kummerċjali multilaterali u l-progress fl-Aġenda ta' Doha għall-Iżvilupp (DDA) – inkluż ir-ratifika 

u l-implimentazzjoni tal-Ftehim ta' Faċilitazzjoni tal-Kummerċ u l-ġestjoni tal-Aġenda ta' wara Bali 

– abbażi tad-deċiżjonijiet meħuda fid-disa' Konferenza Ministerjali tad-WTO. It-tliet Presidenzi ser 

iħejju u jikkoordinaw il-pożizzjoni tal-UE, b'mod partikolari bil-ħsieb tal-għaxar Konferenza 

Ministerjali tal-WTO fl-2015. Barra minn hekk, minħabba r-rwol fundamentali ta' sħubija akbar fil-

WTO għat-tisħiħ tar-regoli kummerċjali multilaterali u l-ġlieda kontra l-protezzjoniżmu, it-tliet 

Presidenzi ser jinkoraġġixxu n-negozjati attwali tal-adeżjoni, inkluż iżda mhux biss tal-Alġerija, l-

Azerbajġan, il-Bosnja-Ħerzegovina, il-Kazakistan u s-Serbja. 

Minbarra n-negozjati multilaterali tal-WTO, it-tliet Presidenzi ser jiffavorixxu wkoll il-konklużjoni 

tan-negozjati fuq bażi plurilaterali. F'dan ir-rigward il-konklużjoni ta' Ftehim dwar Kummerċ fis-

Servizzi ("TiSA"), li għandu jidħol fi stadju deċiżiv taħt it-tliet Presidenzi, ser tkun ta' importanza 

kruċjali. Oqsma oħra fejn jista' jsir progress minbarra l-impenn uniku jistgħu jkunu t-tnedija tal-

inizjattiva tal-prodotti u s-servizzi ambjentali u l-finalizzazzjoni tar-reviżjoni tal-ITA. 

Mezz prinċipali li jippromwovi l-iżvilupp ta' regoli globali hu l-konklużjoni ta' netwerk mifrux ta' 

ftehimiet kummerċjali u tal-investiment li jkunu ambizzjużi u bilanċjati. F'dan il-qafas, ftehimiet 

reġjonali u bilaterali jirrappreżentaw mod essenzjali kif jiżdiedu l-viżibilità u l-influwenza tal-UE 

fil-viċinat tagħha fejn jippromwovu l-istabbiltà, il-welfare u l-istandards u l-valuri Ewropej. 

Minħabba l-importanza tar-relazzjonijiet mal-ġirien tagħna, ser jitfittex progress fil-ftuħ ta' u l-

avvanz f'negozjati għal Ftehimiet ta' Kummerċ Ħieles Profondi u Komprensivi ("DCFTAs") ma' 

pajjiżi sħab fuq ix-xatt tan-Nofsinhar tal-Mediterran, b'mod partikolari mal-Marokk, il-Ġordan, it-

Tuneżija u, meta jintlaħqu l-kondizzjonijiet, l-Eġittu. Bl-istess mod ser jitfittex progress fl-

implimentazzjoni ta' DCFTAs mal-Ġeorġja, il-Moldova u l-Ukraina kif ukoll fl-impenn biex tidħol 

aktar fil-fond il-kooperazzjoni mal-pajjiżi l-oħra tas-Sħubija tal-Lvant biex jiġi identifikat progress 

fis-summit li jmiss li għandu jsir fl-2015. 

Peress li l-integrazzjoni reġjonali madwar id-dinja tgħin biex titrawwem l-istabbiltà, tinbena l-

prosperità u jiġu indirizzati l-isfidi globali, l-UE ser tkompli bin-negozjati mal-pajjiżi tal-ASEAN. 

Wara l-konklużjoni ta' ftehim kummerċjali ma' Singapor, l-għan issa hu li jitħaffu n-negozjati mal-

Vjetnam, it-Tajlandja u l-Malasja kif ukoll li jiġu verifikati l-kondizzjonijiet biex jinbdew negozjati 

ma' sħab oħra fir-reġjun bħall-Indoneżja, il-Filippini u l-Brunej. Barra minn hekk, it-tliet Presidenzi 

ser jappoġġaw u jiffavorixxu bis-sħiħ negozjati għal ftehimiet ta' investiment ma' Burma/Mjanmar u 

maċ-Ċina. Fir-rigward tal-Mercosur u l-Kunsill ta' Kooperazzjoni tal-Golf (GCC), l-UE ser tkompli 

tinnegozja biex tikkonkludi ftehim komprensiv, ambizzjuż u bilanċjat skont l-approċċ attwali ta' 

reġjun ma' reġjun. 

Ser tingħata attenzjoni partikolari wkoll biex isir progress fin-negozjati u jiġu konklużi ftehimiet ta' 

sħubija ekonomika, speċjalment mal-Komunità għall-Iżvilupp tan-Nofsinhar tal-Afrika (SADC) kif 

ukoll ma' pajjiżi oħra li n-negozjati jew il-proċeduri għall-applikazzjoni tal-ftehimiet magħhom 

għadhom pendenti. F'dan ir-rigward, l-UE tagħraf il-ħtieġa li tqis il-livelli varji ta' żvilupp ta' sħab 

tagħha u li tgħinhom fl-implimentazzjoni tal-impenji tagħhom permezz ta' assistenza teknika xierqa 

u għajnuna għall-kummerċ. 

Il-Kunsill ser isegwi l-proċeduri u jaġixxi fl-aktar livell effettiv biex jippromwovi inċentivi 

leġislattivi mressqa fl-aġenda attwali tal-politika kummerċjali esterna tal-UE għall-benefiċċju tal-

partijiet interessati kollha fl-UE u biex jiżgura l-kompetittività tal-industrija tal-UE u d-

disponibbiltà tas-suq tal-UE. Ir-relazzjonijiet mal-Parlament Ewropew ser ikomplu jiġu żviluppati u 

jissaħħu, b'mod partikolari fejn jirrigwarda l-organizzazzjoni ta' trilogi. 

Barra minn hekk, it-tliet Presidenzi ser jippromwovu r-reviżjoni tar-Regolament tal-Kunsill (KE) 

Nru 428/2009 tal-5 ta' Mejju 2009 li jistabbilixxi reġim Komunitarju għall-kontroll tal-esportazzjoni 

ta’ oġġetti b’użu doppju, bil-għan li jiġu żgurati s-sigurtà u l-kompetittività f'dan il-qasam sensittiv, 

kif inhu rakkomandat fil-Green Paper dwar is-sistema tal-Unjoni Ewropea għall-kontroll tal-

esportazzjoni ta' oġġetti b'użu doppju, ippubblikata fl-2011 mill-Kummissjoni Ewropea.  

Il-Kunsill ser jindirizza wkoll il-kwistjoni tal-materja prima u l-iżviluppi f'dan il-qasam. Id-

diskussjonijiet li għaddejjin bħalissa dwar l-iżvilupp sostenibbli fil-politika kummerċjali, li l-

importanza tiegħu għall-Parlamenti nazzjonali u l-Parlament Ewropew żdiedet matul l-aħħar 

leġislatura, ser jitkomplew ukoll matul it-tliet Presidenzi. 

Politika Estera u ta' Sigurtà Komuni 

 
L-objettiv ewlieni li tinkiseb konsistenza fil-politika barranija u l-azzjoni esterna tal-UE, kif espress 

fit-Trattat ta' Lisbona, ser ikompli jiggwida l-attivitajiet tal-UE fl-2014-15. Waqt li l-prijoritajiet 

preċiżi tat-tmexxija Ewropea li jmiss għadhom iridu jiġu kkonfermati, dawn l-attivitajiet, bħal fis-

snin preċedenti, ser ikunu fil-biċċa l-kbira tagħhom immirati lejn l-indirizzar ta' sfidi reġjonali u 

globali u l-promozzjoni tal-interessi u l-valuri tal-UE, b'mod partikolari d-demokrazija, id-drittijiet 

fundamentali, l-istabbiltà, is-sigurtà u l-prosperità fil-Viċinat tal-UE. 

Ser ikun kritiku li tavvanza l-ħidma importanti fuq l-istrumenti sabiex dan jiġi attwat. Dan ser 

jinkludi: l-iżgurar li l-qafas ta' Approċċ Komprensiv jibqa' element fundamentali tal-attivitajiet tal-

UE, sabiex jippermetti li l-firxa sħiħa ta' għażliet għad-dispożizzjoni tal-UE jintużaw bl-aħjar mod; 

u li jiġi żgurat li r-rieżami tas-Servizz Ewropew għall-Azzjoni Esterna mmexxi mir-RGħ/VP 

Ashton, u s-segwitu sussegwenti, jintuża biex jiġi kkonsolidat u msaħħaħ ulterjorment ir-rwol 

prezzjuż li għandu s-Servizz li jipprovdi koerenza u li jattwa l-objettivi. 

Ser ikun importanti ukoll li jkomplu jiġu żviluppati sħubiji diġà stabbiliti tajjeb ma' atturi globali 

eżistenti u emerġenti importanti - b'mod partikolari, billi jiġu avvanzati s-Sħubiji Strateġiċi mal-

Istati Uniti, il-Brażil, il-Kanada, iċ-Ċina, l-Indja, il-Ġappun, ir-Repubblika tal-Korea, il-Messiku u 

l-Afrika t'Isfel. Is-sħubija strateġika mar-Russja ser ikollha terġa' tiġi evalwata fid-dawl tal-

avvenimenti li seħħew fl-Ukraina inkluż il-Krimea. Prijorità ewlenija oħra ser tkun is-

solidifikazzjoni u t-tisħiħ ta' kooperazzjoni ta' benefiċċju reċiproku ma' organizzazzjonijiet 

reġjonali. L-appoġġ għall-ħidma ta' organizzazzjonijiet multilaterali bħan-NU, u l-ikkomplementar 

tagħha, ser jibqgħu parti ċentrali tal-attività tal-UE. 

Il-Viċinat tan-Nofsinhar u dak tal-Lvant tal-Unjoni Ewropea ser ikomplu jiddominaw l-attenzjoni, 

kemm minħabba l-prijorità li dawn iż-żoni għandhom fil-PESK, kif ukoll minħabba l-iżviluppi li 

għaddejjin fiż-żewġ reġjuni.  

Is-sitwazzjoni fil-Viċinat tan-Nofsinhar ser tkompli tkun fil-quċċata tal-aġenda. L-għan ġenerali tal-

UE jibqa' l-appoġġ għal perijodu twil tal-bidla demokratika fir-reġjun, permezz tad-diversi 

mekkaniżmi internazzjonali u lokali diġà stabbiliti, b'mod partikolari bl-istabbiliment ta' 

demokrazija inklużiva li tippermetti l-kontribut importanti tas-soċjetà ċivili u tan-nisa. X'aktarx li l-

attenzjoni tkun fuq pajjiżi speċifiċi impenjati fit-transizzjoni, jew li qed jesperjenzaw konflitt jew 

instabbiltà. 

 

10948/14   ab/van/AGI/cri 26 
 DPG  MT 
 



  

B'mod partikolari, rigward is-Sirja, l-UE ser taħdem mill-qrib mas-sħab tagħha biex tappoġġa l-

progress rigward il-konklużjonijiet li jsiru permezz tal-proċess Ġinevra II, bil-għan li titwaqqaf il-

vjolenza u tiġi żgurata transizzjoni politika leġittima. Barra minn hekk, l-indirizzar tas-sitwazzjoni 

umanitarja, u l-inkoraġġiment lil oħrajn biex jagħmlu l-istess, ser ikunu komponenti essenzjali tal-

isforzi tal-UE. Il-mitigazzjoni tat-theddid tal-effetti konsegwenzjali politiċi u ta' nuqqas ta' sigurtà 

f'pajjiżi ġirien bħal-Libanu u l-Ġordan, u l-effett destabbilizzanti tal-wasla ta' refuġjati fuq skala 

kbira, ser tkun fergħa ewlenija oħra tal-ħidma. L-Iraq ser jeħtieġlu attenzjoni sostnuta, peress li l-

pajjiż jinsab f’perijodu kritiku tal-formazzjoni governattiva wara l-elezzjonijiet f’April 2014 u qed 

jiffaċċa wkoll ribelljoni li qed tiskala. 

Jeħtieġ li l-UE tkompli ssegwi mill-qrib l-avvenimenti fl-Eġittu, filwaqt li taħdem ma' tmexxija 

ġdida biex tissokta l-kooperazzjoni sħiħa, li kienet imxekkla mill-avvenimenti reċenti, waqt li ssib 

modi kif tgħin biex kwalunkwe kisba demokratika ma tintilifx. Fil-Libja, l-għajnuna biex jissaħħu l-

istituzzjonijiet tal-istat, u l-assistenza lill-awtoritajiet ċentrali biex jimmaniġġjaw ir-riskji assoċjati 

mal-emerġenza ta' milizzji u l-qasmiet fil-pajjiż, ser ikun ta' prova għad-diplomazija u l-programmi 

tal-UE. Id-demokrazija żagħżugħa tat-Tuneżija ser teħtieġ appoġġ, minħabba l-isfidi li qed tiffaċċja. 

Dan huwa importanti ħafna sabiex jintwera eżitu pożittiv tar-Rebbiegħa Għarbija, u bħala eżempju 

għal oħrajn li għaddejjin minn transizzjoni. 

L-UE ser tibqa' involuta attivament, inkluż fl-ambitu tal-Kwartett, billi taħdem lejn soluzzjoni ġusta 

u dejjiema tal-konflitt bejn Israel u l-Palestina. F'dan ir-rigward l-UE tappoġġa bis-sħiħ l-isforzi 

attwali tal-Istati Uniti u dawk tal-partijiet. It-taħditiet attwali jirrappreżentaw opportunità unika li 

għandha tinħataf biex iż-żewġ partijiet jimplimentaw soluzzjoni ta' żewġ stati. L-UE impenjat ruħha 

biex tipproponi pakkett ta' assistenza mingħajr preċedent li jista' jiġi implimentata ladarba jkun 

hemm ftehim finali dwar l-istatus. 

Biex tikkomplementa r-rekord multilaterali tal-Kooperazzjoni UE-Golf, l-UE ser tiżviluppa aktar l-

impenn politiku tagħha ma' pajjiżi individwali tal-Golf. 

Fil-livell reġjonali, l-UE ser teħtieġ li tindirizza l-implikazzjonijiet tal-instabbiltà, inkluż billi 

tkompli l-ħidma fil-kuntest tal-Unjoni għall-Mediterran u billi ssaħħaħ ir-relazzjoni mal-Lega ta' 

Stati Għarab. B'mod partikolari, hija ser teħtieġ li tħares lejn modi kif timmitiga t-theddid mill-

kriminalità organizzata li qed tisfrutta l-instabbiltà fir-reġjun tal-Lvant Nofsani u l-Afrika ta' Fuq 

(MENA) biex tagħmel attivitajiet ta' traffikar ta' bnedmin, migrazzjoni illegali u attivitajiet 

kriminali oħra. Ser teħtieġ ukoll li taħdem ma' sħab internazzjonali fil-ġlieda kontra l-iżvilupp ta' 

settarjaniżmu u t-theddida terroristika minn affiljati axxendenti ta' Al Qaida li huma attivi fis-Sirja u 

bnadi oħra fir-reġjun. 

Fil-Viċinat tal-Lvant, is-segwitu għall-eżitu tas-Summit ta' Vilnjus tas-Sħubija tal-Lvant 

f'Novembru 2013 ser ikun importanti, partikolarment fir-rigward tal-iffirmar u l-implimentazzjoni 

ta' Ftehimiet ta' Assoċjazzjoni u Żoni ta’ Kummerċ Ħieles Approfonditi u Komprensivi mal-

Ġeorġja, ir-Repubblika tal-Moldova u l-Ukraina. Ser ikun importanti li jiġi żgurat li dawn il-

ftehimiet jagħtu riżultati għan-naħat kollha. Ir-raba' Summit tas-Sħubija tal-Lvant li għandu jsir 

f'Riga f'Mejju 2015 ser ikun opportunità biex jiġi evalwat il-progress miksub fl-assoċjazzjoni 

politika u l-integrazzjoni ekonomika u biex tiġi żviluppata aktar ir-relazzjoni bejn l-UE u s-Sħab tal-

Lvant tagħha. Abbażi tal-prinċipju ta' differenzjazzjoni fis-Sħubija tal-Lvant, l-UE ser tipprova 

trawwem relazzjonijiet imsaħħa ma' sħab oħra tal-Ewropa tal-Lvant, inkluż l-Armenja u l-

Azerbajġan. 

Wara l-iffirmar tad-dispożizzjonijiet li fadal tal-Ftehim ta' Assoċjazzjoni mal-Ukraina inkluż Żona 

ta’ Kummerċ Ħieles Approfondita u Komprensiva, l-UE ser taħdem mill-qrib flimkien mal-Ukraina 

biex tiżgura l-implimentazzjoni tiegħu. L-UE ser tkompli tappoġġa s-sovranità, l-indipendenza u l-

integrità territorjali tal-Ukraina u tippromwovi l-istabbilizzazzjoni politika u ekonomika tal-pajjiż. 

L-UE ser tissokta l-implimentazzjoni tal-appoġġ tagħha għar-riformi neċessarji, b'mod partikolari r-

riforma tas-settur tas-sigurtà ċivili u r-riforma tas-settur tal-enerġija. 

Rigward konflitti protratti, l-UE ser tkompli taħdem mill-qrib mal-OSKE u ma' sħab oħra 

kkonċernati dwar il-progress lejn soluzzjoni sostenibbli għall-konflitti fir-Repubblika tal-Moldova, 

fil-Ġeorġja u fuq Nagorno Karabakh. 

It-trawwim tas-sigurtà, tal-istabbiltà u l-prosperità fil-Balkani tal-Punent ser jibqa' prijorità 

importanti tal-UE. Dwar is-Serbja/il-Kosovo, ser ikun għad hemm ħafna ħidma xi ssir biex tkompli 

l-implimentazzjoni tal-ftehimiet kollha milħuqa fil-kuntest tad-djalogu ffaċilitat mill-UE. Aktar 

progress fil-proċess ta' normalizzazzjoni tar-relazzjonijiet ser jippermetti kemm lis-Serbja kif ukoll 

lill-Kosovo jżommu l-momentum fil-mogħdijiet Ewropej rispettivi tagħhom. Ser ikun meħtieġ 

impenn kontinwu mal-Bosnja Ħerzegovina sabiex jiġu indirizzati l-isfidi soċjo-ekonomiċi 

immedjati tal-pajjiż u sabiex jiġi inkoraġġit aktar progress fi triqitha lejn l-UE. Id-djalogu politiku 

fil-FYROM u l-Albanija ser ikun meħtieġ li jiġi ssorveljat mill-qrib. L-involviment fuq il-post 

(pereżempju għodod tal-Assistenza ta' Qabel l-Adeżjoni fil-Bosnja Ħerzegovina, EULEX fil-

Kosovo) ser jibqa' importanti. 

L-UE ser iżżomm u ssaħħaħ id-djalogu politiku tagħha mat-Turkija, b'mod partikolari fir-rigward 

tal-kooperazzjoni fir-reġjun. L-ambizzjoni prevalenti tagħna tibqa' li nħeġġu lit-Turkija biex 

tiżviluppa aktar il-politika barranija tagħha f'koordinazzjoni mal-UE, f'konformità mal-prinċipji 

stabbiliti fil-Qafas ta' Negozjar. 

L-UE ser iżżomm relazzjonijiet mill-qrib ma' dawk il-pajjiżi fil-viċinat immedjat tal-UE li mhux 

qed jaspiraw għall-adeżjoni mal-UE. Hija ser taħdem biex ittejjeb iċ-ċertezza legali għall-operaturi 

ekonomiċi u ċ-ċittadini wkoll billi tippromwovi l-applikazzjoni omoġenja tal-leġislazzjoni rilevanti 

tal-UE fis-suq intern kif estiż għall-pajjiżi taż-ŻEE u l-Isvizzera. B'mod parallel, in-negozjati dwar 

Ftehimiet ta' Assoċjazzjoni ma' Andorra, San Marino u Monako jistgħu jikkontribwixxu għall-

integrazzjoni aktar b'saħħitha tagħhom fis-suq intern. 

L-Istati Uniti ser jibgħu sieħeb importanti u essenzjali fi kważi kull aspett tal-azzjoni esterna tal-

UE. Il-progress fuq is-Sħubija Trans-Atlantika ta’ Kummerċ u ta’ Investiment (TTIP) ser ikun 

prijorità. L-UE tistenna b'interess ukoll li ssaħħaħ ulterjorment il-kooperazzjoni mal-Istati Uniti 

dwar is-sigurtà tal-enerġija, it-tibdil fil-klima, il-protezzjoni tad-data u ċ-ċibersigurtà. 

Ir-relazzjonijiet bejn ir-reġjuni mal-Amerika Latina u l-Karibew ser jissaħħu aktar bit-tieni summit 

EU-CELAC, li ser isir fi Brussell fl-2015. Ser tingħata attenzjoni speċjali lil kwistjonijiet ta' sigurtà 

bit-tnedija ta' Strateġija tal-UE dwar is-Sigurtà għall-Amerika Ċentrali u l-Karibew. Ir-relazzjonijiet 

ma' gruppi subreġjonali (SICA, CARIFORUM, Mercosur u l-Allenaza tal-Paċifiku) ser jiġu 

żviluppati aktar. L-UE ser tkompli wkoll tirrinforza r-relazzjonijiet bilaterali mal-pajjiżi tar-reġjun 

b'mod partikolari s-Sħab Strateġiċi tagħha (il-Messiku u l-Brażil). 

Is-sħubija strateġika mar-Russja ser ikollha tiġu riveduta fid-dawl tal-iżviluppi fl-Ukraina, inkluż 

fil-Krimea, u f'pajjiżi oħra tal-viċinat komuni tagħna. L-UE mhux ser tirrikonoxxi l-annessjoni 

illegali tal-Krimea mar-Russja. L-UE ser tkompli tappella lir-Russja biex tappoġġa l-istabbiltà u s-

sigurtà fl-Ewropa f'konformità mal-Att Finali ta' Ħelsinki, il-Karta ta' Pariġi, il-prinċipji u l-

istrumenti tal-OSKE u l-Kunsill tal-Ewropa. L-UE u r-Russja jikkondividu interess li ssir 

kooperazzjoni dwar kwistjonijiet globali bħat-tibdil fil-klima, it-terroriżmu u fil-G20, u dwar 

kwistjonijiet ta' sigurtà internazzjonali bħas-Sirja, il-programm nukleari tal-Iran u l-Proċess ta' Paċi 

fil-Lvant Nofsani. L-UE ser tkompli tappella lir-Russja biex tirrispetta l-impenji tagħha li ħadet fid-

WTO. 

L-UE ser tibqa' impenjata mal-pajjiżi tal-Asja Ċentrali, inkluż billi tassisti biex jiġu indirizzati  sfidi 

għas-sigurtà u sfidi oħra li jirriżultaw mit-tnaqqis previst tal-preżenza tas-sigurtà internazzjonali fl-

Afganistan din is-sena. Sfidi oħra jinkludu l-ġlieda kontra t-terroriżmu, it-traffikar tad-drogi, l-

enerġija, is-sigurtà tal-ilma u l-kooperazzjoni reġjonali, li ser jiġu indirizzati kemm bilaterlament kif 

ukoll fid-Djalogu UE-Asja Ċentrali dwar is-Sigurtà L-UE ser tkompli tassisti lill-Kazakistan fit-

taħditiet dwar l-adeżjoni tiegħu mal-Organizzazzjoni Dinjija tal-Kummerċ kif ukoll biex tħeġġeġ 

passi fl-istess direzzjoni tal-Uzbekistan. Fl-2015 ser ikun hemm elezzjonijiet importanti li l-UE ser 

tissorvelja mill-qrib u ser tassisti kif adatt. L-Istrateġija UE-Asja Ċentrali ser tiġi rieżaminata 

kmieni fl-2015. 

Sfidi globali u reġjonali bħall-indirizzar tal-isfidi tan-nonproliferazzjoni, il-piraterija, it-terroriżmu u 

t-theddid għaċ-ċibersigurtà ser ikunu dimensjoni importanti fl-espansjoni tal-kooperazzjoni tal-UE 

maċ-Ċina u l-Indja. 

Il-ftehim dwar Pjan ta' Azzjoni Konġunt f'Novembru 2013 mill-E3/EU+3 u l-Iran kien l-ewwel pass 

għal-bini tal-fiduċja li jindirizza t-tħassib l-aktar urġenti rigward il-programm nukleari tal-Iran u 

kontribut importanti għall-objettivi tal-UE ta' siġurtà reġjonali u ta' nonproliferazzjoni. Wara li l-

implimentazzjoni tal-Pjan ta' Azzjoni Konġunt beda fl-20 ta' Jannar 2014 permezz ta' deċiżjoni tal-

Kunsill Affarijiet Barranin, l-E3/EU+3 u l-Iran taw bidu għal negozjati ġodda bil-għan li jilħqu qbil 

dwar soluzzjoni komprensiva għall-kwistjoni nukleari tal-Iran. Diversi ċikli ta' taħditiet bejn l-

E3/EU+3 u l-Iran saru fi Vjenna. L-UE ser tibqa' impenjata b'mod attiv f'dawn l-isforzi diplomatiċi 

biex tinstab soluzzjoni komprensiva fuq perijodu twil li tista' tindirizza kompletament it-tħassib tal-

komunità internazzjonali dwar in-natura esklużivament paċifika tal-programm nukleari tal-Iran. 

Il-kontribut għall-proċess tal-bini tal-istat u ta' transizzjoni tal-Afganistan ser ikun prijorità kbira, 

fid-dawl ta' elezzjonijiet Presidenzjali u Parlamentari fl-2014/15, l-irtirar tal-ISAF u l-missjoni ta' 

segwitu tan-NATO. L-appoġġ tal-implimentazzjoni sħiħa tal-Qafas ta' Responsabbiltà Reċiproka ta' 

Tokjo, u taħditiet ta' paċi possibbli taħt l-amministrazzjoni l-ġdida ser ikunu essenzjali. Approċċ 

aktar komprensiv li jgħaqqad strumenti differenti tal-UE u tal-Istati Membri għandu jiggwida l-

Istrateġija ġdida prevista tal-UE għall-Afganistan, inkluż dwar l-Istat tad-Dritt u l-pulizija ċivili, 

b'kontribut mill-missjoni tal-pulizija tal-EUPOL. Il-finalizzazzjoni tal-Ftehim ta' Kooperazzjoni 

dwar is-Sħubija u l-Iżvilupp tibqa' għan importanti, kif jibqa' wkoll l-appoġġ kontinwu tal-UE fil-

livell reġjonali, inkluż permezz tal-Proċess tal-Qalba tal-Asja, biex il-ġirien tal-Afganistan jitħeġġu 

biex jikkontribwixxu b'mod kostruttiv. 

Fil-Pakistan, l-UE ser taħdem fuq l-implimentazzjoni tal-Pjan ta' Impenn ta' 5 snin, u biex 

tiżviluppa relazzjoni usa'. 

Fil-Bangladexx, l-UE ser tkompli tissorvelja s-sitwazzjoni tal-governanza u tad-drittijiet tal-

bniedem waqt li tħeġġeġ liż-żewġ partiti politiċi ewlenin biex jimpenjaw ruħhom fi djalogu ġenwin, 

li għandu jippermetti li jsiru elezzjonijiet trasparenti, inklużivi u kredibbli. 

L-UE ser iżżomm l-appoġġ tagħha għat-transizzjoni li għaddejja fil-Mjanmar/Burma, waqt li tibni 

fuq l-eżitu tal-ewwel laqgħa tat-Task Force UE-Mjanmar ta' Novembru 2013. 

L-impenn tal-UE mal-Mjanmar/Burma ser ikun importanti wkoll fil-kuntest tal-presidenza tagħha 

tal-ASEAN fl-2014. L-UE ser tintensifika l-impenn mal-ASEAN, billi tuża l-20 laqgħa tal-Ministri 

tal-Affarijiet Barranin UE-ASEAN li ser issir fl-2014 biex tavvanza l-aġenda wiesgħa tagħha ta' 

kooperazzjoni. 

L-UE ser tuża l-10 Summit tal-ASEM li ser isir f'Ottubru 2014, u t-12-il ASEM FMM li ser issir 

f'Novembru 2015 biex tagħti messaġġ qawwi ta' impenn lill-Asja. Hija ser tissorvelja l-iżviluppi fis-

sigurtà Asjana mill-qrib. L-UE ser tkompli ssaħħaħ ir-relazzjonijiet mal-Pajjiżi Gżejjer tal-Paċifiku 

u l-organizzazzjonijiet reġjonali tagħhom permezz ta' djalogu politiku ta' livell għoli. 

Is-summit UE-Afrika f'April 2014 wera l-kobor u l-profondità tas-sħubija u d-Dikjarazzjoni tas-

Summit flimkien mal-Pjan Direzzjonali 2014-2017 li fil-qafas tiegħu ssir il-kooperazzjoni 

kontinentali ser ikunu l-bażi għal azzjoni futura. 

L-implimentazzjoni tal-Istrateġija l-ġdida tal-UE għall-Golf tal-Ginea b'appoġġ għall-isforzi 

reġjonali biex jiġu ffaċċati l-isfidi tas-sigurtà f'din il-parti tal-Afrika, ser tkun pass ulterjuri 

importanti mal-Afrika dwar il-paċi u s-sigurtà. 

Ser ikun importanti ħafna li tkompli l-assistenza (militari u diplomatika) biex tgħin ħalli tinżamm u 

titjieb is-sigurtà fir-Repubblika Afrikana Ċentrali, ir-RDK u l-Lagi l-Kbar, is-Sudan t'Isfel, is-

Somalja u l-Mali. Il-Qarn tal-Afrika u r-reġjun tas-Saħel ukoll ser jibqgħu importanti fuq l-aġenda 

tagħna, b'segwitu għall-konferenzi dwar Mali u dwar is-Somalja tal-2013. L-appoġġ għall-

elezzjonijiet u l-monitoraġġ tagħhom ukoll jistgħu jkunu attività importanti. Fir-reġjun tal-Qarn tal-

Afrika, l-implimentazzjoni tal-Qafas Strateġiku tal-UE, adottat f'Novembru 2011, ser tibqa' tkun 

prijorità. L-UE ser tiffoka b'mod partikolari fuq is-sejbien ta' soluzzjoni paċifika u dejjiema għall-

konflitt intern fis-Sudan t'Isfel li qed jirriskja li jkollu effetti konsegwenzjali negattivi serji fuq ir-

reġjun. L-attenzjoni tal-UE ser tibqa' wkoll fuq il-proċess ta' stabbilizzazzjoni politika u l-aġenda 

tal-bini tal-istat tas-Somalja, il-ġlieda kontra l-piraterija (EUNAVFOR Atalanta) u r-rinfurzar tal-

appoġġ għas-settur tas-sigurtà fis-Somalja (EUTM Somalia, EUCAP Nestor). Matul l-2014, l-UE 

tippresjedi l-Grupp ta' Kuntatt dwar il-Piraterija 'l barra mill-Kosta tas-Somalja (CGPCS). Il-

missjonijiet tal-PSDK fl-Afrika, kemm dawk li għaddejjin kif ukoll dawk li għadhom kif inħolqu, 

ser jibqgħu komponent essenzjali tal-impenn tal-UE. 

L-UE ser tuża l-opportunità tas-7 Summit UE – Afrika t'Isfel – iżda wkoll avvenimenti politiċi 

ewlenin oħra fl-2014-2015 mill-Kunsill ta' Kooperazzjoni Konġunt UE-Afrika t'Isfel, sad-Djalogu 

Politiku u ta' Sigurtà u sad-Djalogu Politiku Ministerjali biex turi s-saħħa u l-kobor tas-Sħubija 

Strateġika tagħna mal-Afrika t'Isfel u mar-reġjun. 

Objettiv ċentrali ser ikun li jsir progress fuq aspetti rilevanti tal-konklużjonijiet tal-Kunsill ta' 

Diċembru 2013, b'mod partikolari iż-żieda tal-effettività, l-impatt u l-viżibbiltà tal-PSDK. Dan 

għandu jinkludi l-għoti ta' appoġġ akbar għas-sħab tas-sigurtà u organizzazzjonijiet reġjonali dwar 

sfidi kondiviżi bħat-terroriżmu, il-kriminalità internazzjonali u l-piraterija, u l-bini tal-kapaċità 

permezz ta' taħriġ, pariri, tagħmir u riżorsi fejn adatt u f'kooperazzjoni mill-qrib mas-sħab bħan-

NU, in-NATO u l-Unjoni Afrikana. Il-Kunsill ser iħejji rapport bbażat fuq kontributi mill-

Kummissjoni, ir-Rappreżentant Għoli u l-Aġenzija Ewropea tad-Difiża, li abbażi tiegħu l-Kunsill 

Ewropew ser jivvaluta l-progress miksub f'Ġunju 2015. 

 

10948/14   ab/van/AGI/cri 33 
 DPG  MT 
 



  

Għanijiet oħra ser ikunu t-titjib tal-kapaċitajiet ta' rispons rapidu tal-UE biex jiġu skjerati l-assi 

ċivili u militari t-tajbin, u t-trattament adatt ta' sfidi għas-sigurtà, b'mod partikolari dawk li 

jirriżultaw minn rabtiet bejn l-isfidi interni u esterni. Dan ser jirrikjedi li tiġi avvanzata l-ħidma, fost 

l-oħrajn, dwar il-Qafas ta' Politika dwar iċ-Ċiberdifiża tal-UE, Strateġija għas-Sigurtà Marittima tal-

UE (minn Ġunju 2014), u l-operazzjonalizzazzjoni tas-sinerġiji bejn il-PSDK u l-atturi fil-

Libertà/Sigurtà/Ġustizzja biex jitrattaw kwistjonijiet orizzontali bħall-migrazzjoni illegali, il-

kriminalità organizzata u t-terroriżmu. 

It-trattament ta' fatturi globali li jaffettwaw, direttament jew indirettament, l-istabbiltà tal-istati u l-

paċi u s-sigurtà internazzjonali x'aktarx li jsiru prijoritajiet dejjem aktar urġenti. Ser jibqa' essenzjali 

li jkomplu jissaħħu l-kapaċitajiet tal-UE ta' twissija bikrija, tal-prevenzjoni tal-konflitti u tal-appoġġ 

għall-medjazzjoni, inkluż l-iżvilupp ta' analiżi kondiviża tal-konflitti. L-UE ser tkompli tuża l-

miżuri restrittivi bħala strument tal-objettivi usa' tagħha tal-PESK. Id-diżarm, in-nonproliferazzjoni 

ta' armi ta' qerda massiva u riskji usa' ta' CBRN, il-ġlieda kontra l-kummerċ illegali ta' armi 

konvenzjonali u sfidi ġodda bħas-sostenibbiltà ta' attivitajiet spazjali ukoll ser ikunu aspetti 

importanti. 

Rigward id-diplomazija fil-qasam tal-klima u l-enerġija, l-attenzjoni ewlenija ser tingħata lill-

ħolqien tal-momentum politiku għas-summit tal-mexxejja dwar il-klima f'Settembru 2014, il-

promozzjoni ta' pakkett ambizzjuż tal-UE għall-klima u l-enerġija għall-2030 kif ukoll it-tħejjija tal-

ftehim ta' wara Kjoto li huwa ttamat li jiġi adottat fil-laqgħa ta' Pariġi tal-UNFCCC f'Diċembru 

2015. 

Il-migrazzjoni ser tkun sfida maġġuri oħra, inkluż fid-dawl tal-evalwazzjonijiet li jmiss ta' proċessi 

internazzjonali maġġuri dwar il-migrazzjoni (pereżempju GAMM u l-Programm tal-ĠAI ta' wara 

Stokkolma). 

Fil-bażi tal-azzjoni esterna kollha tal-UE ser ikun hemm valuri ċentrali tal-UE bħall-inkoraġġiment 

tal-governanza demokratika, ir-rispett għad-drittijiet tal-bniedem u l-inklużività politika. L-UE ser 

taħdem mill-qrib mas-sħab, il-fora multilaterali u l-organizzazzjonijiet internazzjonali li jindirizzaw 

id-drittijiet tal-bniedem u d-demokrazija. Il-kooperazzjoni mal-Kunsill tal-Ewropa, b'mod 

partikolari fis-Sħubija tal-Lvant u l-Balkani tal-Punent, ser tkun essenzjali f'dan ir-rigward. Il-Pjan 

ta' Azzjoni tal-UE dwar id-Drittijiet tal-Bniedem u d-Demokrazija ser jibqa' l-mutur ewlieni, u l-

Qafas Strateġiku tal-UE dwar id-Drittijiet tal-Bniedem u d-Demokrazija ser jiggwida l-impenn tal-

UE. Ir-RSUE għad-Drittijiet tal-Bniedem ser ikompli jtejjeb l-effikaċja u l-viżibbiltà tal-ħidma tal-

UE dwar id-Drittijiet tal-Bniedem. 

Il-Fond Ewropew għad-Demokrazija ser ikompli jipprovdi appoġġ lil attivisti li jaħdmu għal 

transizzjoni demokratika fil-Viċinat Ewropew u lil hinn minnu. It-tlestija tal-proċess ta' adeżjoni tal-

UE għall-Konvenzjoni Ewropea dwar id-Drittijiet tal-Bniedem ser tibqa' prijorità għall-UE (Art. 6 

tat-Trattat ta' Lisbona) fl-2014 u l-2015. 

Fil-qasam tal-iżvilupp, l-enfasi fis-snin li ġejjin ser tibqa' fuq il-kisba tal-Għanijiet ta' Żvilupp tal-

Millennju (MDGs) u l-ħidma għat-tħejjija tal-qafas post-2015 il-ġdid għall-iżvilupp sostenibbli u l-

qerda tal-faqar. L-UE għandha rwol ewlieni fl-iżvilupp tal-qafas universali l-ġdid, li għandu jkun 

ibbażat fuq it-tliet dimensjonijiet tal-iżvilupp sostenibbli (ekonomika, soċjali, ambjentali) u għandha 

wkoll tintegra l-kwistjonijiet marbuta mal-governanza, l-istat tad-dritt, id-drittijiet tal-bniedem, l-

ugwaljanza bejn is-sessi u s-soċjetajiet paċifiċi, kif ukoll kwistjonijiet settorjali ewlenin bħas-sigurtà 

alimentari. Ser jitmexxew ukoll 'il quddiem kwistjonijiet relatati mas-Sħubija Globali u l-

Finanzjament għall-Iżvilupp. Għandhom jissaħħu l-isforzi biex wieħed jersaq lejn pożizzjoni 

unifikata tal-UE.  

L-UE ser tkompli wkoll timmodernizza l-politika tagħha ta’ żvilupp u l-kooperazzjoni tagħha għall-

iżvilupp, f’konformità mal-Aġenda għall-Bidla u ż-żewġ oqsma prijoritarji ta’ tkabbir inklużiv u 

sostenibbli u tad-drittijiet tal-bniedem, id-demokrazija u elementi ewlenin oħra ta’ governanza 

tajba. L-implimentazzjoni tal-programmi tal-UE ta’ kooperazzjoni għall-iżvilupp u strumenti dwar 

ir-relazzjonijiet esterni ser tkompli, bħalma ser ikomplu l-isforzi biex jikkoordinaw aħjar u jżidu l-

effettività u l-impatt tal-programmi tal-UE u tal-Istati Membri tagħha ta’ kooperazzjoni għall-

iżvilupp, permezz ta’ Programmazzjoni Konġunta. Ser tkompli wkoll il-ħidma rigward Qafas tar-

Riżultati tal-UE. 

Fis-snin li ġejjin, l-UE ser issaħħaħ ukoll l-isforzi biex tagħmel użu aħjar u aktar effettiv tal-għodod 

u r-riżorsi kollettivi tagħha fid-diversi oqsma politiċi u ta’ politika biex tinkiseb azzjoni esterna tal-

UE aktar koerenti u effettiva, b’mod partikolari f’sitwazzjonijiet ta’ kunflitt u ta’ kriżi, skont il-

prinċipji u l-prijoritajiet tal-approċċ komprensiv tal-UE u l-Konklużjonijiet tal-Kunsill adottati 

f’Mejju 2014, ukoll fid-dawl tal-Pjan ta’ Azzjoni li għandu jitħejja sa Marzu 2015. Ser ikomplu 

wkoll l-isforzi għat-tisħiħ tal-Koerenza tal-Politiki għall-Iżvilupp (PCD). 

Fl-aħħar nett, is-Sena Ewropea għall-Iżvilupp 2015 (EYD 2015) ser tkun opportunità ewlenija 

għall-UE biex tiffamiljarizza u tinforma lill-pubbliku inġenerali, lis-soċjetà ċivili u lis-settur privat 

bil-politika tagħha ta’ żvilupp u l-isforzi tagħha biex tippromwovi l-eradikazzjoni tal-faqar u l-

iżvilupp sostenibbli madwar id-dinja. 

Għajnuna Umanitarja 

Fid-dawl ta' għadd li qed jiżdied ta' nies milquta minn diżastri naturali u kkaġunati mill-bniedem u 

ta' żieda drammatika ta' bżonnijiet umanitarji, il-Kunsill ser isegwi mill-qrib kriżijiet umanitarji 

attwali u emerġenti, u ser jipprova jtejjeb aktar l-effettività tar-reazzjoni tal-UE u tal-komunità 

internazzjonali għal dawn il-kriżijiet. Il-Kunsill ser ikompli jippromwovi t-tixrid tal-informazzjoni u 

ser jikkontribwixxi għat-tisħiħ tal-koordinazzjoni fost l-Istati Membri tal-UE u fi ħdan l-UE. Ser 

ikomplu l-isforzi għal kooperazzjoni aktar mill-qrib bejn l-għajnuna umanitarja u l-protezzjoni 

ċivili, speċjalment fit-tħejjija u r-reazzjoni għal każijiet ta' diżastri. L-UE ser tipprovdi appoġġ 

kontinwu għar-rwol koordinatur ċentrali tan-Nazzjonijiet Uniti, b'mod partikolari tal-Uffiċċju għall-

Koordinazzjoni tal-Azzjoni Umanitarja (OCHA) u ser issaħħaħ il-promozzjoni umanitarja tal-UE 

fir-rigward ta' pajjiżi terzi u organizzazzjonijiet internazzjonali fil-kuntest ta' kriżijiet umanitarji. 

Il-Kunsill ser iħabrek biex jiżgura li fl-implimentazzjoni tal-approċċ komprensiv tal-UE għal 

konflitti u kriżijiet esterni, l-atturi umanitarji tal-UE u tal-Istati Membri jikkontribwixxu għal u 

jibbenefikaw minn kondiviżjoni ta' informazzjoni u analiżijiet konġunti ma' oqsma oħra tal-azzjoni 

esterna tal-UE biex jiffaċilitaw il-koerenza u l-komplementarjetà tal-assistenza. L-għajnuna 

umanitarja ser tkompli titwassal biss abbażi tal-istima tal-ħtiġijiet, skont il-prinċipji tal-umanità, l-

imparzjalità, in-newtralità u l-indipendenza, kif imniżżlin fil-Kunsens Ewropew dwar l-Għajnuna 

Umanitarja. L-implimentazzjoni u l-għarfien tal-Kunsens ser ikomplu. 

Ser ikomplu l-isforzi biex tissaħħaħ u tinbena kapaċità akbar fl-oqsma tal-prevenzjoni, it-tħejjija u l-

LRRD (l-irbit bejn l-għajnuna, ir-riabilitazzjoni u l-iżvilupp), kif ukoll l-implimentazzjoni tal-

Approċċ tal-UE għar-Reżiljenza u l-Pjan ta' Azzjoni għar-Reżiljenza, f'kooperazzjoni mill-qrib mal-

atturi tal-għajnuna għall-iżvilupp. 

 

10948/14   ab/van/AGI/cri 37 
 DPG  MT 
 



  

Il-Kunsill ser jiżgura, flimkien mal-Kummissjoni, il-koordinazzjoni tal-pożizzjoni tal-UE għas-

Summit Umanitarju Dinji tal-2016, u jfittex b'mod partikolari modi biex ikompli isaħħaħ l-

effettività tal-għajnuna umanitarja, itejjeb il-ġestjoni tar-riskji, itejjeb il-kunsinna tal-għajnuna lin-

nies f'sitwazzjonijiet ta' konflitt u jappoġġa approċċi innovattivi, inkluż permezz tal-involviment 

tas-settur privat. 

It-tliet Presidenzi ser ikomplu jagħmlu monitoraġġ tal-implimentazzjoni tal-Konvenzjoni dwar l-

Għajnuna għall-Ikel. It-tliet Presidenzi ser jiżguraw ukoll il-koerenza tar-rappreżentanza esterna tal-

UE f'korpi umanitarji, b'mod partikolari fil-Bord Eżekuttiv tal-Programm Dinji tal-Ikel (WFP). Għal 

dan il-għan, id-dikjarazzjonijiet tal-UE lill-Bord Eżekuttiv tal-WFP proposti mill-Kummissjoni ser 

ikomplu jiġu diskussi u finalizzati fil-Kunsill.  

Il-Kunsill ser jipprovdi segwitu għall-implimentazzjoni tar-Regolament dwar il-Voluntiera tal-

Għajnuna tal-UE u n-negozjati dwar il-Qafas għal Azzjoni ta' Hyogo ta' wara l-2015. 

Ġlieda kontra t-terroriżmu 

Il-Kunsill ser ikompli jiżgura li l-ġlieda kontra t-terroriżmu titqies bħala parti integrali mill-analiżi u 

l-isforzi ġenerali tal-UE fir-reġjuni ta' prijorità tal-Lvant Nofsani u t-Tramuntana tal-Afrika, l-

Afganistan, il-Pakistan u l-Asja Ċentrali, il-Magreb, is-Saħel u l-Afrika tal-Punent, is-Somalja u l-

Afrika tal-Lvant. It-tliet Presidenzi ser ikomplu jipproċedu fuq prijoritajiet bħall-implimentazzjoni 

ta' Strateġiji u Pjanijiet ta' Azzjoni kontra t-terroriżmu, ir-rabta bejn l-iżvilupp u l-ġlieda kontra t-

terroriżmu, il-ġustizzja kriminali u r-rispett għad-drittijiet tal-bniedem, il-ġlieda kontra r-

radikalizzazzjoni u r-reklutaġġ, il-ġlieda kontra l-finanzjament tat-terroriżmu u l-impenn ma' sħab 

internazzjonali, abbażi ta' approċċ komprensiv. Waqt li l-ġlieda kontra t-terroriżmu tibqa' 

prinċipalment responsabbiltà tal-Istati Membri, l-isforzi tal-UE qed iżidu dejjem aktar il-valur u 

jikkomplementaw l-isforzi bilaterali. 

Kooperazzjoni Konsulari Ewropea 

Il-kooperazzjoni konsulari tal-UE hija bbażata fuq solidarjetà reċiproka. Barra minn hekk, dritt 

speċifiku fit-Trattati huwa stabbilit fir-rigward tal-għoti ta' assistenza konsulari liċ-ċittadini tal-UE 

mhux rappreżentati. Kif previst fit-Trattat ta' Lisbona, din l-assistenza hija bbażata fuq il-prinċipju 

ta' nondiskriminazzjoni. Skont l-Artikolu 23 tat-TFUE, kull Stat Membru tal-UE għandu l-impenn li 

jgħin lil kwalunkwe ċittadin tal-UE minn pajjiż li m'għandux ambaxxata jew konsulat f'dak il-pajjiż 

terz partikolari, taħt l-istess kondizzjonijiet taċ-ċittadini tiegħu stess. 

Bil-għan li jissaħħaħ l-għarfien taċ-ċittadini tad-drittijiet konsulari tagħhom, it-tliet Presidenzi 

flimkien mal-Istati Membri, is-Servizz Ewropew għall-Azzjoni Esterna u l-Kummissjoni Ewropea 

ser ikomplu jaħdmu biex tinżamm u titjieb il-kooperazzjoni konsulari Ewropea eżistenti. F'dan ir-

rigward, il-ħidma ser tinkludi aktar negozjati rigward il-qafas leġislattiv dwar il-protezzjoni 

konsulari għaċ-ċittadini tal-Unjoni barra mill-pajjiż. Barra minn hekk, it-tliet Presidenzi ser ikomplu 

bid-diskussjonijiet, il-koordinazzjoni u l-kooperazzjoni dwar 'hotspots', ġestjoni tal-kriżijiet, 

proċeduri u inizjattivi konġunti bħall-Kunċett tal-Istat Mexxej jew l-Inizjattivi għal Kooperazzjoni 

Konsulari. 

It-tliet Presidenzi ser jippruvaw ukoll ikomplu jiżviluppaw l-għodod u l-arranġamenti għall-

kooperazzjoni fil-każ ta' kriżi konsulari kbira li taffettwa ċ-ċittadini tal-UE f'pajjiż terz. Barra minn 

hekk, id-Djalogu Konsulari ma' pajjiżi b'fehmiet simili bħall-Istati Uniti, il-Kanada u l-Awstralja ser 

jiġi segwit aktar. 

AFFARIJIET EKONOMIĊI U FINANZJARJI 

 
AFFARIJIET EKONOMIĊI 
 
Politika Ekonomika 

Bil-kriżi taż-żona tal-euro tersaq li qed tbatti, l-UE teħtieġ strateġija ekonomika ġenerali biex toħroġ 

mill-kriżi u terġa' lura għal tkabbir b'ħafna impjiegi, sostenibbli u inklużiv. It-tliet Presidenzi huma 

determinati li jappoġġaw l-irkupru ekonomiku u l-implimentazzjoni ta' politiki li jwasslu għall-

ħolqien ta' impjiegi. Għalhekk, il-Kunsill ser ikompli jiffoka fuq il-konsolidazzjoni fiskali 

differenzjata li tiffavorixxi t-tkabbir, il-bilanċ mill-ġdid tal-ekonomiji u t-tiswija tal-karti tal-bilanċ 

tal-bank kif ukoll ir-riformi strutturali u t-tisħiħ tas-suq uniku.  

L-azzjoni tal-politika ekonomika ser tibbaża fuq il-miżuri li diġà ttieħdu biex jissaħħu l-governanza 

ekonomika u l-koordinazzjoni tal-politika ekonomika. Il-Kunsill ser jieħu l-ewwel tagħlimiet mill-

implimentazzjoni tal-għodod ta' governanza ġodda u ser jintensifika l-isforzi tiegħu f'dawk l-oqsma 

fejn ikun meħtieġ. Għal dan il-għan, il-Kunsill ser jikkunsidra b'attenzjoni r-rieżami tal-

Kummissjoni tal-leġislazzjoni dwar il-governanza ekonomika mistennija sa nofs Diċembru 2014. 

Huwa ser jipprovdi l-isfond biex tiġi vvalutata bir-reqqa l-effettività tal-qafas attwali tal-governanza 

u jekk humiex meħtieġa bidliet.  

Il-Kunsill ser ikompli jaħdem fuq l-approfondiment tal-UEM skont il-pjan direzzjonali b'erba' 

pilastri deskritt fir-Rapport tal-erba' Presidenti u approvat mill-Kapijiet ta' Stat u ta' Gvern 

f'Diċembru 2012. Minkejja li sar progress sinifikanti fil-qasam tal-istabbiltà finanzjarja u l-Unjoni 

Bankarja, pass deċiżiv 'il quddiem huwa meħtieġ biex tinkiseb unjoni ekonomika u fiskali. Għal dan 

il-għan, il-Kunsill joqgħod fuq il-Kummissjoni biex tagħmel aktar proposti f'konformità mal-pjan 

direzzjonali deskritt fil-"Pjan ta' Azzjoni għal Unjoni Ekonomika u Monetarja profonda u ġenwina." 

F'dan il-kuntest, il-Kunsill ser jagħmel progress fil-ħidma fuq is-Sħubiji għat-Tkabbir, l-Impjiegi u 

l-Kompetittività abbażi tal-orjentazzjonijiet ipprovduti mill-Kunsill Ewropew ta' Diċembru 2013.  

Fit-tieni semestru tal-2014, il-Kunsill ser iqis l-implimentazzjoni tal-impenji li ttieħdu taħt it-Trattat 

dwar l-Istabbilità, il-Koordinazzjoni u l-Governanza (TSKG), b'mod partikolari l-implimentazzjoni 

ta' regoli baġitarji bilanċjati u mekkaniżmi awtomatiċi ta' korrezzjoni mill-Istati Membri fl-oqfsa 

legali nazzjonali tagħhom skont il-prinċipji li ntlaħaq qbil dwarhom.  

Il-Kunsill, abbażi tal-esperjenza tas-snin preċedenti, ser jiddiskuti l-prijoritajiet ta' politika tiegħu u 

jimplimenta r-Rakkomandazzjonijiet Speċifiċi għall-Pajjiż fil-qafas tas-Semestru Ewropew. Is-

Semestru jintegra s-sorveljanza ta' riformi strutturali u l-politika fiskali skont il-Patt ta' Stabbiltà u 

Tkabbir imsaħħaħ. Il-Programmi Nazzjonali ta' Riforma u l-Programmi ta' Stabbiltà u Konverġenza 

ser jiġu ppreżentati simultanjament. F'dan il-qafas, it-tliet Presidenzi ser jieħdu approċċ integrat, li 

jiżgura li l-Istati Membri jindirizzaw l-isfidi strutturali u makroekonomiċi tagħhom, filwaqt li 

jirritornaw għal finanzi pubbliċi sostenibbli.  

L-UE u l-qafas ta' koordinazzjoni msaħħaħ ta' politika taż-żona tal-euro għandhom ukoll l-għan li 

jindirizzaw l-iżbilanċi makroekonomiċi u t-telf fil-kompetittività. Ir-Rapport dwar il-Mekkaniżmu 

ta' Twissija u r-Reviżjonijiet fil-Fond jippermettu li ssir diskussjoni dettaljata ta' żviluppi ekonomiċi 

bħal dawn fil-Proċedura ta' Żbilanċ Makroekonomiku (MIP). It-tliet Presidenzi ser jissorveljaw l-

evoluzzjoni tal-iżbilanċi, b'mod partikolari fiż-żona tal-euro u fil-livell taż-żona tal-euro inġenerali, 

u ser jivvalutaw il-kisbiet tal-proċedura.  

Abbażi tal-esperjenza tiegħu fl-implimentazzjoni tas-Semestru Ewropew għal diversi snin u l-

inizjattivi ewlenin, il-Kunsill ser jikkontribwixxi għar-rieżami ta' nofs it-term tal-Istrateġija UE 

2020 li għandha titlesta sar-rebbiegħa tal-2015. 

Barra minn hekk, il-Kunsill ser ikompli jiżgura l-implimentazzjoni tal-Patt għal Tkabbir u Impjiegi, 

adottat mill-Kunsill Ewropew ta' Ġunju tal-2012 bil-għan li jitjieb il-potenzjal tat-tkabbir tal-

Ewropa. 

Il-Kunsill ser jissorvelja l-implimentazzjoni tal-miżuri biex jerġa' jkun hemm self normali fl-

ekonomija, b'mod partikolari lil Intrapriżi Żgħar u ta' Daqs Medju (SMEs), inkluż permezz tal-Bank 

Ewropew tal-Investimenti (BEI) u permezz tal-Fond Ewropew tal-Investiment (FEI) wara ż-żieda 

fil-kapital tiegħu fl-2014. 

Il-Kunsill ser jaħdem ukoll fuq is-segwitu tar-rapport tal-Grupp Espert ta' Livell Għoli (HLEG) u 

dwar l-implimentazzjoni tal-azzjonijiet proposti mill-Kummissjoni fil-Komunikazzjoni tagħha dwar 

il-Finanzjament fuq Terminu Twil tal-Ekonomija Ewropea. 

It-tliet Presidenzi ser ikomplu jaħdmu biex jappoġġaw is-sħab tal-UE li qed jiffaċċjaw diffikultajiet, 

inkluż permezz tal-assistenza makrofinanzjarja. 

Swieq Finanzjarji 

Swieq finanzjarji u intermedjarji sodi u effiċjenti huma element ewlieni għar-reżiljenza u l-irkupru 

tal-ekonomija reali fl-Unjoni Ewropea. Li t-tfaddil jiġi ggwidat lejn l-investimenti bla ostakoli u 

b'mod uniformi fis-Suq Uniku huwa strumentali biex l-ekonomija tirkupra u biex jiġi żgurat il-

funzjonament tajjeb tal-Unjoni Ekonomika u Monetarja (UEM).  

F'din il-perspettiva, it-tlestija tal-Unjoni Bankarja, inkluża skema unika għall-garanzija tad-depożiti, 

hija importanti ħafna għat-tliet Presidenzi. It-tlestija ta' dan il-pedament tal-UEM mhux biss tkisser 

ir-rabta bejn is-settur bankarju u s-sovran iżda wkoll tnaqqas il-frammentazzjoni finanzjarja fiż-

żona tal-euro u fl-Unjoni Ewropea inġenerali. Il-qafas superviżorju u ta' riżoluzzjoni l-ġdid ser jiġi 

implimentat bil-għan li jiġu żgurati l-ogħla standards prudenzjali fis-settur bankarju, filwaqt li fl-

istess ħin jinżamm livell ekwivalenti ta' kompetizzjoni fis-swieq u l-istituzzjonijiet nazzjonali.  

Pass fundamentali f'dan il-proċess ta' implimentazzjoni ser ikun id-dħul fis-seħħ tar-Regolament 

dwar il-Mekkaniżmu Superviżorju Uniku (MSU) f'Novembru tal-2014, preċedut bil-valutazzjoni 

komprensiva mill-Bank Ċentrali Ewropew (BĊE). Is-segwitu għal dan l-eżerċizzju mingħajr 

preċedent, li r-riżultati tiegħu ser jiġu ppubblikati f'Ottubru tal-2014, ser ikun l-ewwel pass kruċjali 

fl-implimentazzjoni tal-Unjoni Bankarja. 

Sabiex jissaħħaħ aktar is-settur bankarju tal-UE, it-tliet Presidenzi għandhom il-ħsieb ikomplu bid-

diskussjoni dwar regoli ġodda dwar strutturi bankarji biex jiġu indirizzati u limitati r-riskji 

f'attivitajiet kummerċjali tal-akbar u l-aktar banek kumplessi, inkluż permezz ta' projbizzjoni 

possibbli fuq in-negozjar għan-nom proprju. Barra minn hekk ser jiġu indirizzati l-miżuri ta' 

akkumpanjament possibbli li għandhom l-għan li jżidu t-trasparenza ta' ċerti transazzjonijiet fis-

settur bankarju parallel. 

Il-promozzjoni tad-diversifikazzjoni tas-sistema finanzjarja tal-UE (il-finanzjament tal-ekonomija) 

hija prijorità għat-tliet Presidenzi sabiex jiġu żgurati l-firxa wiesgħa, il-profondità u l-kontinwità 

tal-flussi finanzjarji fl-ekonomija reali l-ħin kollu. F'din id-direzzjoni, ser jitfittex aktar żvilupp tas-

swieq kapitali u ta' investituri fuq perijodu twil sabiex jiġi ssupplimentat kreditu tal-banek lill-

ekonomija, b'fokus speċjali fuq Intrapriżi Żgħar u ta' Daqs Medju. L-intermedjarji, fis-settur 

bankarju parallel ukoll , ser ikunu soġġetti għal arranġamenti prudenzjali adatti biex jitnaqqsu r-

riskji sistematiċi u tiġi salvagwardjata l-integrità tas-suq. 

Rigward is-sistemi ta' pagament, biex jappoġġaw is-servizzi online b'mod partikolari dawk 

transkonfinali, it-tliet Presidenzi ser jimmiraw lejn it-titjib tal-armonizzazzjoni tal-qafas legali, bl-

istimolu tal-istandardizzazzjoni u l-innovazzjoni teknika, filwaqt li titjieb is-sigurtà tal-pagamenti. 

Is-solidità, l-integrità u l-istabbiltà tas-sistema finanzjarja jistgħu jkunu mhedda mill-isforzi tal-

kriminali biex jaħbu l-oriġini ta' proċedimenti kriminali jew biex jibagħtu flus għal skopijiet ta' 

terroriżmu. Il-finalizzazzjoni u l-implimentazzjoni effettiva tal-qafas leġislattiv ġdid għall-ġlieda 

kontra r-reati finanzjarji, b'mod partikolari biex jintlaħaq qbil dwar id-direttiva dwar il-ġlieda kontra 

l-ħasil tal-flus u r-regolament dwar informazzjoni li takkumpanja t-trasferimenti ta' fondi, huma 

prijoritajiet importanti għat-tliet Presidenzi. 

Sabiex jitjiebu l-funzjonament u l-governanza tal-punti ta' riferiment u biex jiġi żgurat li l-punti ta' 

riferiment li jinħolqu u jintużaw fl-UE jkunu b'saħħithom, affidabbli, rappreżentattivi u jaqdu l-

funzjoni prevista u li ma jkunux soġġetti għal manipulazzjoni, it-tliet Presidenzi biħsiebhom 

jikkonkludu r-Regolament dwar il-punti ta' riferiment sal-2015. Huwa wkoll importanti li jiġu 

ffaċilitati l-attivitajiet transkonfinali tal-istituzzjonijiet għall-provvista ta' rtirar okkupazzjonali u li 

titjieb il-governanza. 

Tassazzjoni 

Fid-dawl tat-tisħiħ tal-ġlieda kontra l-frodi u l-evażjoni fiskali, il-Kunsill ser jagħmel progress fid-

diskussjoni dwar il-Pjan ta' Azzjoni tal-Kummissjoni u jkompli b'ħidma biex itejjeb il-funzjonament 

tal-istrumenti eżistenti tal-kooperazzjoni amministrattiva, f'konformità mal-konklużjonijiet tal-

Kunsill Ewropew u tal-Kunsill ECOFIN.  

Fil-qasam tat-trasparenza u l-iskambju ta' informazzjoni fil-qasam tat-tassazzjoni, il-Kunsill ser 

ifittex l-adozzjoni tad-Direttiva riveduta dwar il-kooperazzjoni amministrattiva sal-aħħar tal-2014  

L-għan huwa li jiġi żgurat li l-liġi tal-UE dwar l-iskambju awtomatiku tal-informazzjoni jkun 

allinjat b'mod sħiħ mal-istandard globali uniku l-ġdid, li ntlaħaq qbil dwaru mill-Organizzazzjoni 

għall-Kooperazzjoni u l-Iżvilupp Ekonomiċi (OECD) u adottat mill-G20. 

Il-Kunsill ser jissorvelja mill-qrib il-progress tan-negozjati ta' ftehim ma' pajjiżi terzi (Andorra, il-

Liechtenstein, Monako, San Marino u l-Isvizzera) bl-għan li jiġi estiż l-ambitu tal-ftehimiet eżistenti 

dwar it-tassazzjoni tat-tfaddil u li l-kooperazzjoni fit-taxxa tkun kompletament konformi mal-

istandard globali uniku l-ġdid tal-iskambju awtomatiku tal-informazzjoni fi kwistjonijiet fiskali.  

Fil-qasam tat-tassazzjoni diretta, il-Kunsill ser jagħmel sforzi biex jippromwovi miżuri fiskali fuq 

il-kumpanniji bil-għan li jiġu evitati abbużi, nontassazzjoni doppja u diskrepanzi kkawżati minn 

strutturi ibridi, b'kont meħud tal-iżviluppi internazzjonali fir-rigward tal-erożjoni tal-bażi u t-

trasferiment tal-profitt. Il-Kunsill ser jeżamina b'mod partikolari l-proposti biex tiġi emendata d-

Direttiva dwar Kumpanniji Prinċipali/Sussidjarja u l-Imgħax u r-Royalties u jagħmel progress fil-

qasam tal-istrutturi ibridi fil-kuntest tal-Grupp dwar il-Kodiċi tal-Kondotta dwar it-tassazzjoni tal-

intrapriżi.  

Il-Kunsill ser jagħmel progress ukoll fid-diskussjonijiet dwar il-Bażi Komuni tat-Taxxa 

Korporattiva (BKKTK). 

Ser tkompli l-ħidma li għaddejja tal-Grupp dwar il-Kodiċi tal-Kondotta dwar it-tassazzjoni tal-

intrapriżi biex jiġu eżaminati l-miżuri fiskli li potenzjalment jikkostitwixxu kompetizzjoni fiskali ta' 

ħsara. It-tliet Presidenzi ser ikomplu jinkoraġġixxu l-estensjoni tal-prinċipji u l-kriterji kollha tal-

Kodiċi tal-Kondotta għal pajjiżi terzi. 

Fil-qasam tal-VAT, il-Kunsill ser ikompli bil-ħidmiet biex itejjeb is-sistema komuni tat-taxxa fuq 

il-valur miżjud bil-għan li jiġi ffavorit funzjonament aħjar tas-suq intern u jiġi stabbilit qafas li jkun 

aktar sempliċi, ta' anqas piż fuq l-operaturi ekonomiċi u l-amministrazzjonijiet tat-taxxa u aktar 

effettiv biex jipprevjeni l-frodi tal-VAT.  

Il-Kunsill ser ikompli l-ħidma dwar il-proposti għal denunzja standard tal-VAT, it-trattament ta’ 

vawċers, tas-servizzi finanzjarji u tal-assigurazzjoni. 

Il-Kunsill ser jaħdem għal ftehim rigward il-proposta għar-reviżjoni tad-Direttiva dwar it-

tassazzjoni ta' prodotti tal-enerġija u l-elettriku. Huwa ser jiżgura wkoll li jsir progress fil-ħidma fuq 

il-proposta għal kooperazzjoni msaħħa dwar taxxa fuq transazzjoni finanzjarja, filwaqt li jittieħed 

kont tal-implikazzjonijiet għall-funzjonament tajjeb tas-swieq finanzjarji. 

L-aspetti tat-tassazzjoni tal-ekonomija diġitali ser jiġu eżaminati aktar fil-Kunsill u l-koordinazzjoni 

tal-politika fiskali fost l-Istati Membri ser tiġi segwita aktar. Il-Kunsill ser ikompli jżomm lill-

Kunsill Ewropew infurmat dwar il-kwistjonijiet tal-politika fiskali abbażi ta' rapporti regolari 

mħejjija mill-Grupp ta' Ħidma ta' Livell Għoli dwar kwistjonijiet fiskali. 

Krediti ta’ Esportazzjoni 

Fil-qasam tad-dixxiplini internazzjonali għall-krediti ta' esportazzjoni appoġġati uffiċjalment, it-tliet 

Presidenzi ser ikomplu jippromwovu u jikkoordinaw il-pożizzjoni tal-UE fl-Arranġament tal-OECD 

dwar il-Krediti ta' Esportazzjoni. Dan l-Arranġament ser ikompli jiġi traspost fil-leġislazzjoni tal-

UE. 

Id-diskussjonijiet fil-kuntest tal-Gruppi ta' Ħidma internazzjonali dwar il-Krediti ta' Esportazzjoni 

ser ikomplu bil-ħsieb ta' negozjati possibbli maċ-Ċina u pajjiżi BRIC oħra (il-Brażil, ir-Russja, l-

Indja u ċ-Ċina), bil-għan li jinkiseb livell ekwivalenti ta' kompetizzjoni mal-pajjiżi tal-OECD. 

Baġit 

Il-Kunsill ser jiżgura li l-proċeduri baġitarji annwali jsiru b'suċċess f'konformità mad-

dispożizzjonijiet baġitarji tat-Trattat ta' Lisbona, u li jkunu disponibbli riżorsi adegwati b'mod 

partikolari għal implimentazzjoni effettiva tal-programmi skont il-qafas finanzjarju pluriennali 

għall-2014-2020. Ġestjoni finanzjarja tajba tal-fondi tal-UE ser tibqa' prijorità għall-Kunsill, b'mod 

partikolari fil-monitoraġġ tal-implimentazzjoni tal-baġit abbażi tar-rapport annwali tal-Qorti 

Ewropea tal-Awdituri. 

Il-Kunsill ser jieħu deċiżjoni biex jirrevedi l-Qafas Finanzjarju Pluriennali 2014-2020 qabel l-1 ta' 

Mejju 2015 dwar it-trasferiment ta' allokazzjoni mhux użata għas-sena 2014 f'konformità mal-

Artikolu 19 tar-Regolament tal-Kunsill Nru 1311/2013 tat-2 ta' Diċembru 2013 li jistabbilixxi l-

qafas finanzjarju pluriennali għas-snin 2014-2020. 

Riżorsi proprji  

Il-Kunsill ser isegwi l-progress tal-ħidma u l-valutazzjonijiet intermedjarji li l-Grupp ta' Ħidma ta' 

Livell Għoli dwar ir-Riżorsi Proprji (HLGOR) għamel disponibbli. Huwa ser jieħu nota tal-

approvazzjoni tal-Istati Membri tad-Deċiżjoni l-ġdida dwar ir-riżorsi proprji għall-perijodu tal-

Qafas Finanzjarju Pluriennali (QFP) tal-2014-2020. Il-Kunsill ser jieħu nota tal-limiti massimi 

kkalkulati mill-ġdid tar-riżorsi proprji abbażi tad-data li jibagħtu l-Istati Membri abbażi tal-ASE tal-

2010. Barra minn hekk, il-Kunsill ser jeżamina l-proposta mistennija tal-Kummissjoni għal 

reviżjoni tal-proċedura biex jiġi kkalkulat l-imgħax fuq ammonti li saru disponibbli tard. 

Protezzjoni tal-interessi finanzjarji tal-Unjoni Ewropea  

Il-Kunsill ser jeżamina r-rapporti mill-Kummissjoni, l-Uffiċċju Ewropew Kontra l-Frodi (OLAF) u 

l-Kumitat Superviżorju tal-OLAF fil-qasam tal-protezzjoni tal-interessi finanzjarji tal-Unjoni 

Ewropea. Ser tingħata attenzjoni speċjali għall-implimentazzjoni tar-Regolament (UE, Euratom) 

Nru 883/2013 dwar investigazzjonijiet immexxija mill-OLAF b'mod partikolari rigward l-iskambju 

interistituzzjonali ta' fehmiet. 

 

10948/14   ab/van/AGI/cri 46 
 DPG  MT 
 



  

Statistika 

Skont il-progress li ntlaħaq mill-Presidenzi preċedenti, it-tliet Presidenzi ser ikomplu u jiffinalizzaw 

il-ħidma fuq ir-Regolament ta' emenda (KE) Nru 223/2009 dwar l-Istatistika Ewropea, dwar ir-

Regolament EXTRASTAT, ir-Regolament dwar l-istatistika tat-trasport ta' merkanzija minn 

passaġġi fuq l-ilma interni u r-Regolament dwar statistika dwar trasport ferrovjarju. Ser tkompli l-

ħidma dwar ir-Regolament dwar l-istatistika ta' proċeduri ta' żbilanċi makroekonomiċi u dwar l-

allinjament tar-Regolamenti statistiċi mat-Trattat ta' Lisbona. Il-programm ser jikkunsidra r-

Regolamenti dwar l-armonizzazzjoni ta' dħul nazzjonali gross bi prezzijiet tas-suq, indiċijiet 

armonizzati ta' prezzijiet tal-konsumatur u statistika tan-negozju u eventwalment ir-Regolament ta' 

emenda dwar il-bilanċ tal-pagamenti. 

ĠUSTIZZJA U AFFARIJIET INTERNI  

 

It-tliet Presidenzi ser ikunu impenjati bil-valutazzjoni tal-implimentazzjoni u l-infurzar adattat tal-

miżuri li diġà ġew adottati, u ser jinkoraġġixxu lill-Kunsill biex jieħu l-passi kollha meħtieġa biex 

jiffaċilita l-inizjattivi bil-għan li jimplimentaw b'mod sħiħ il-Linji Gwida Strateġiċi li għandhom 

jiġu adottati mill-Kunsill Ewropew f'Ġunju 2014, u anke billi jiżgura koerenza u kumplimentarjetà 

bejn il-politika esterna u dik interna. 

Il-Kunsill ser isegwi wkoll mill-qrib l-implimentazzjoni tal-qafas finanzjarju pluriennali ġdid 2014-

2020. F'dan il-kuntest, iċ-ċittadin ser jibqa' fil-qalba tal-attività tal-UE fl-iżvilupp tal-ispazju ta' 

libertà, sigurtà u ġustizzja.  

Il-Kunsill għandu jiddetermina l-arranġamenti konsegwenzjali u transizzjonali neċessarji wara n-

notifika tar-Renju Unit li jibqa' barra mill-miżuri ta' qabel it-Trattat ta' Lisbona fil-qasam tal-

kooperazzjoni tal-pulizija u l-kooperazzjoni ġudizzjarja fi kwistjonijiet kriminali, skont id-dritt 

tiegħu taħt il-Protokoll 36.  

It-tliet Presidenzi, filwaqt li jirrikonoxxu l-importanza strateġika tal-Aġenziji Ewropej b'riżultat tal-

kompiti li qed isiru dejjem aktar kumplessi u ambizzjużi li huma għandhom iwettqu, b'mod 

partikolari wara d-dħul fis-seħħ tat-Trattat ta' Lisbona, ser jenfasizzaw ir-rwol ewlieni tagħhom u 

jippromwovu sinerġiji aħjar tal-attivitajiet tagħhom.  

AFFARIJIET INTERNI 

Viżi 

Ser tkompli ħidma fuq aktar żvilupp tal-Politika Komuni dwar il-Viża, sabiex tingħata tweġiba 

b'mod adatt għall-ħtiġijiet tal-UE u l-Istati Membri. Objettiv ewlieni ser ikun li jiġi eżaminat u 

jintlaħaq qbil dwar il-proposta li jmiss tal-Kummissjoni għal riformulazzjoni tal-Kodiċi dwar il-

Viżi. 

It-tliet Presidenzi ser jagħtu prijorità lit-tnedija kompluta tas-Sistema ta' Informazzjoni dwar il-Viża 

(VIS) u, f'dak ir-rigward, ser iħarsu lejn kif tiġi żgurata l-aħjar operazzjoni possibbli ta' VISION 

sakemm tiġi sostitwita mill-posta bil-VIS. 

Barra minn hekk, ser tingħata attenzjoni debita biex jiġi żgurat progress fid-djalogi dwar il-viża u n-

negozjati  dwar ftehimiet għall-faċilitazzjoni tal-viża ma' numru ta' pajjiżi terzi tal-Viċinat tan-

Nofsinhar u tal-Lvant u lit-tnedija tan-negozjati maċ-Ċina fil-qafas tad-djalogu ta' livell għoli dwar 

il-migrazzjoni u l-mobbiltà. 

Fruntieri 

F'konformità sħiħa mal-Karta tad-Drittijiet Fundamentali tal-UE, it-titjib u t-tisħiħ ta' ġestjoni 

integrata tal-fruntieri esterni tal-Unjoni Ewropea ser ikomplu jkunu wħud mill-prijoritajiet ewlenin 

matul it-18-il xahar li ġejjin. L-isforzi tat-tliet Presidenzi ser jikkonċentraw fuq li tiġi garantita s-

sigurtà fit-territorju tal-Unjoni Ewropea filwaqt li, fl-istess ħin, jiġi ffaċilitat id-dħul ta' persuni li 

jivvjaġġaw b'intenzjonijiet tajbin li mhumiex ta' theddida għall-ordni u s-sigurtà pubblika. 

It-tliet Presidenzi ser jimmiraw li jiżguraw l-użu operazzjonali sħiħ ta' EUROSUR u l-applikazzjoni 

tar-Regolament dwar operazzjonijiet konġunti fil-fruntieri marittimi, ikkoordinat mill-FRONTEX, li 

jiffaċilita parteċipazzjoni effettiva tal-Istati Membri. 

F'konformità mal-approċċ approvat fil-COREPER fil-5 ta' Frar 2014, ser tkompli l-ħidma fuq il-

Pakkett tal-Fruntieri Intelliġenti. Kif previst, bħalissa qed issir prova tal-kunċett tas-Sistema ta' 

Dħul/Ħruġ (EES) u tal-Programm ta' Vjaġġaturi Rreġistrati (RTP). Skont il-gwida tal-Kummissjoni 

u bl-assistenza ta' esperti  ta' EU-LISA u tal-Istati Membri rilevanti, hija tħares lejn numru ta' 

kwistjonijiet tekniċi, dawk relatati mal-ispejjeż u dawk operazzjonali. Sakemm qed isir il-proġett 

pilota, it-tliet Presidenzi, f'kuntatt mal-Parlament Ewropew, ser ikomplu jeżaminaw il-proposti 

leġislattivi sabiex jintlaħaq qbil sa' nofs l-2016. 

Huwa mistenni li jitnieda dibattitu ta' orjentazzjoni dwar l-iżvilupp futur tal-FRONTEX, inkluż il-

fattibbiltà ta' sistema Ewropea tal-gwardjani tal-fruntiera, possibbilment lejn l-aħħar tal-2014. 

Il-ħidma li għaddejja fil-qasam tad-dokumenti foloz ser tkompli u ser tiġi żviluppata aktar. 

It-tliet Presidenzi ser ikomplu bl-isforzi lejn l-implimentazzjoni u l-monitoraġġ sħiħ tas-sistema ta' 

informazzjoni Schengen (SIS II) u l-VIS. 

Żona Schengen 

Fil-kuntest tad-dibattiti strateġiċi regolari kif appoġġati mill-Kunsill Ewropew fil-konklużjonijiet 

tiegħu ta' Marzu tal-2012, il-Kunsill ser ikompli jissorvelja l-funzjonament taż-żona ta' Schengen 

abbażi tar-rapporti biennali tal-Kummissjoni. 

Ser tkompli wkoll il-ħidma lejn tkabbir b'suċċess taż-żona ta' Schengen. Sabiex tiġi żgurata 

transizzjoni bla xkiel tal-mekkaniżmu ta' evalwazzjoni l-ġdid ta' Schengen, l-isforzi tal-Presidenza 

ser jiffukaw fuq il-finalizzazzjoni tal-proċeduri ta' evalwazzjoni ta' Schengen li għaddejjin. It-tliet 

Presidenzi ser iwettqu u jiżviluppaw aktar il-kompiti assenjati lill-Kunsill fil-qafas tal-mekkaniżmu 

msemmi. 

Migrazzjoni legali  

It-tliet Presidenzi ser jikkonċentraw l-isforzi tagħhom fuq l-iżvilupp ta' Politika Komuni Ewropea 

dwar il-Migrazzjoni li tkun tista' tikkontribwixxi għall-Aġenda tat-Tkabbir tal-UE. Fl-istess ħin, hija 

mhux ser titlef il-fokus minn fuq l-iżvilupp tal-pajjiżi ta' oriġini rilevanti. Il-kooperazzjoni mal-

pajjiżi ta' oriġini ser tibqa' prijorità matul it-18-il xahar li jmiss. 

Ser issir enfasi partikolari fuq l-implimentazzjoni tal-Pjan ta' Politika dwar il-Migrazzjoni Legali, 

speċjalment dwar id-Direttivi dwar ħaddiema staġjonali u dwar ħaddiema bi trasferiment intra-

ażjendali (ICT). Barra minn hekk, in-negozjati tal-proposta biex jiġu emendati d-Direttiva 

2014/114/KE u d-Direttiva 2005/71 dwar il-kundizzjonijiet tad-dħul u s-soġġorn ta' ċittadini ta' 

pajjiżi terzi għal skopijiet ta' riċerka, studji, skambji tal-istudenti, taħriġ imħallas u mhux imħallas, 

servizz volontarju u au pairing ser jerġgħu jibdew mal-Parlament Ewropew malajr kemm jista' jkun.  

Ser tiġi segwita aktar l-integrazzjoni taċ-ċittadini ta' pajjiżi terzi, b'mod partikolari permezz tal-

promozzjoni tal-iskambju tal-aħjar prattiki bejn l-Istati Membri, bil-għan li jogħla l-livell tal-

prestazzjoni f'dan il-qasam fl-Ewropa. 

L-Approċċ Globali għall-Migrazzjoni u l-Mobbiltà (GAMM), kif definit mill-ġdid mill-Kunsill fl-

2012 u l-2014, ser ikompli jiggwida l-ħidma tal-Kunsill rigward id-dimensjoni esterna tal-politiki 

tal-UE fil-qasam tal-migrazzjoni.  

Aktar ħidma ser tkompli fuq l-iżvilupp tal-proċessi u d-djalogi differenti, b'mod partikolari l-

proċess ta' Rabat, il-proċess ta' Praga, il-proċess ta' Budapest u d-djalogi mal-pajjiżi AKP, l-Unjoni 

Afrikana, il-pajjiżi CELAC, l-Istati Uniti, il-Federazzjoni Russa, l-Indja u ċ-Ċina.  

Ser jiġu ddedikati sforzi addizzjonali għall-implimentazzjoni effettiva tas-Sħubiji għall-Mobbiltà li 

diġà jinsabu fis-seħħ (il-pajjiżi tas-Sħubija tal-Lvant, it-Tuneżija u l-Marokk) kif ukoll it-twaqqif ta' 

Sħubiji għall-Mobbiltà ġodda, ma' pajjiżi oħra fir-Reġjuni tan-Nofsinhar u tax-Xlokk. 

Ser jitnieda djalogu ġdid bejn l-UE u l-Pajjiżi tal-Afrika tal-Lvant dwar kwistjonijiet migratorji, 

speċjalment dwar il-ġlieda kontra t-traffikar ta' bnedmin. 

Migrazzjoni irregolari  

B'kont meħud li l-Unjoni Ewropea hija soġġetta għal pressjonijiet migratorji strutturali, il-Kunsill, 

anke bħala konsegwenza tal-bidliet soċjali u politiki kbar li jaffettwaw reġjuni kbar tal-viċinat, ser 

ikun inkoraġġut jaġġorna l-azzjoni tiegħu, u jqis ukoll il-komunikazzjoni mill-Kummissjoni 

Ewropea dwar ir-riżultati tal-ħidma tat-"Task Force Mediterranja" stabbilita mill-Kunsill ĠAI ta' 

Ottubru 2013, u li ntlaqgħu mill-konklużjonijiet tal-Kunsill Ewropew ta' Ottubru u Diċembru tal-

2013. 

Il-Komunikazzjoni msemmija hawn fuq hija wkoll rilevanti għal ċerti kwistjonijiet fil-qasam tal-

viżi, li x'aktarx jiġu influwenzati mill-Linji Gwida Strateġiċi futuri. 

Kemm il-politika dwar il-migrazzjoni kif ukoll dik dwar il-ġestjoni tal-fruntieri esterni tal-UE ser 

jibqgħu kruċjali, bil-għan li jkomplu l-isforzi li saru fil-qafas tal-"Azzjoni tal-UE dwar pressjonijiet 

migratorji - rispons strateġiku". Sabiex jiġi żgurat rispons koerenti fil-livell tal-UE għall-

pressjonijiet migratorji kontinwi, it-tliet Presidenzi ser ikomplu jesploraw il-possibbiltajiet ta' 

inizjattivi ġodda u li jħarsu 'l quddiem. 

L-iżvilupp ta' sett komprensiv ta' ftehimiet ta' riammissjoni ma' pajjiżi terzi rilevanti, ser jibqa' 

prijorità ċentrali, kif ukoll iż-żamma tal-pass tan-negozjati kontinwi u l-identifikazzjoni ta' pajjiżi 

terzi addizzjonali li magħhom għandhom jiġu negozjati ftehimiet. Il-Kunsill ser ikompli wkoll 

jippromwovi l-kooperazzjoni prattika ma' pajjiżi terzi fil-qasam tar-ritorn, inkluż fil-qasam tar-

ritorn volontarju. 

Il-kwistjoni ta' minorenni mhux akkumpanjati teħtieġ attenzjoni speċjali mill-Unjoni Ewropea, billi 

hija kwistjoni partikolarment sensittiva. It-tliet Presidenzi ser jinkoraġġixxu l-iskambju ta' prattiki 

tajbin u jevalwaw il-possibbiltà li jiġi deskritt approċċ komuni adegwat biex tiġi protetta din il-

kategorija vulnerabbli inkluż metodi ta' identifikazzjoni komuni marbutin ukoll mal-ħtiġijiet 

speċjali ta' akkoljenza tal-minorenni. 

Barra minn hekk, it-tliet Presidenzi ser jagħtu l-appoġġ tagħhom għall-attivitajiet tal-Aġenzija 

Ewropea għall-ġestjoni ta' kooperazzjoni operattiva fil-fruntieri esterni tal-Istati Membri tal-UE, bil-

għan ukoll tal-promozzjoni tal-konklużjoni possibbli ta' ftehimiet tekniċi ta' kooperazzjoni 

operattiva ma' pajjiżi terzi dwar il-kontroll fuq il-fruntieri u l-ġlieda kontra l-migrazzjoni irregolari.  

Il-wasliet ta' migranti fil-Baħar Mediterran ser jibqgħu importanti fuq l-Aġendi tal-Kunsill u jistgħu 

jwasslu għal inizjattivi politiċi ġodda mill-Kummissjoni. 

Asil  

Il-ħidma leġislattiva dwar is-Sistema Ewropea Komuni tal-Asil (SEKA) tlestiet. Matul it-18-il xahar 

li ġejjin, l-Istati Membri ser ikollhom jittrasponu l-istrumenti leġislattivi tas-SEKA fil-leġislazzjoni 

nazzjonali. 

Il-ħidma leġislattiva ser tkompli, b'mod partikolari, bil-għan li tippromwovi u ssaħħaħ solidarjetà 

ġenwina fl-UE filwaqt li tirrispetta l-prinċipju tar-responsabbiltà tal-Istati Membri. Din għandha 

tinkludi, fost l-oħrajn, il-monitoraġġ tal-pjan ta' azzjoni nazzjonali Grieg u l-parteċipazzjoni attiva 

fil-Forum Ewropew dwar ir-Rilokazzjoni. Barra minn hekk, it-tliet Presidenzi ser ikomplu 

jappoġġaw il-ħidma tal-Uffiċċju Ewropew għall-Asil (EASO) fl-implimentazzjoni tas-SEKA. 

Huwa ser jippromwovi wkoll aktar kooperazzjoni prattika bejn l-Istati Membri.  

Qasam ieħor ta' prijorità ser tkun il-kwistjoni kumplessa u li għadha ma ssolvietx tar-rikonoxximent 

reċiproku tad-deċiżjonijiet nazzjonali dwar il-protezzjoni internazzjonali, inkluż id-dritt li persuna 

taħdem u tgħix fi kwalunkwe Stat Membru tal-UE.  

It-tliet Presidenzi ser jinvestu wkoll l-isforzi tagħhom fil-promozzjoni tal-kooperazzjoni prattika 

ma' pajjiżi terzi fil-qasam tar-ritorn, inkluż fil-qasam tar-ritorn volontarju. 

Ser tingħata attenzjoni speċjali għas-sitwazzjoni tar-refuġjati Sirjani u tal-migranti li jaslu fuq il-

baħar. 

Sigurtà interna  

Is-sigurtà taċ-ċittadini Ewropej, li hija ta' valur fiha nnifisha, ser tibqa' fil-qalba tal-azzjoni tal-

Kunsill fil-qasam tal-ĠAI.  

L-implimentazzjoni tal-Istrateġija tas-Sigurtà Interna u s-segwitu possibbli tagħha ser ikunu punt 

ewlieni għall-Kunsill.  

Fil-qasam tal-kriminalità serja u organizzata, iċ-ċiklu politiku tal-UE ser ikompli jservi bħala l-bażi 

ewlenija għall-koordinazzjoni tal-kooperazzjoni operattiva, fir-rigward tad-disa' prijoritajiet 

identifikati mill-Konklużjonijiet tal-Kunsill tas-6 ta' Ġunju 2013. Ser tingħata attenzjoni speċjali 

għall-ġlieda kontra l-infiltrazzjoni kriminali fl-ekonomija leġittima, inkluż l-akkwist pubbliku, il-

ħasil tal-flus u l-korruzzjoni u theddid emerġenti ieħor kif identifikati mill-Europol. Sforzi speċifiċi 

ser jimmiraw lejn l-irkupru ta' assi kriminali sabiex jiġu kkonfiskati r-rikavati tar-reat. 

Barra minn hekk, ser jiġu intensifikati l-isforzi biex tiżdied il-koordinazzjoni bejn l-oqsma ta' 

politika tal-UE tas-sigurtà interna u esterna.  

Fil-qafas tal-istrateġija għall-prevenzjoni u l-ġlieda kontra t-traffikar tal-bnedmin, il-Kunsill ser 

jiżgura l-aħjar koerenza possibbli tal-azzjoni fil-qasam tal-prevenzjoni, il-protezzjoni tal-vittmi u l-

attivitajiet ta' infurzar tal-liġijiet, kif ukoll permezz tad-disseminazzjoni tal-aħjar prattiki u l-

istabbiliment possibbli ta' kriterji għall-identifikazzjoni tal-vittmi. 

Fil-qasam tal-kooperazzjoni tal-pulizija, u bil-għan li tiġi ffaċilitata l-ħidma tal-uffiċjali tal-pulizija 

li joperaw f'żona tal-fruntieri, il-Kunsill ser jevalwa l-possibbiltà li jissimplifika r-regoli ta' 

Schengen dwar l-insegwiment u l-osservazzjoni transkonfinali. Barra minn hekk, l-attivitajiet tal-

gruppi ta' esperti fil-kooperazzjoni u n-netwerks tal-pulizija ser ikunu ssorveljati u evalwati mill-

qrib bil-għan li l-attivitajiet tagħhom jiġu razzjonalizzati jekk ikun meħtieġ. 

L-iskambju tal-informazzjoni huwa wieħed mill-għodod ewlenin għat-titjib tal-ġlieda kontra l-

kriminalità transkonfinali. L-użu ta' strumenti, bażijiet tad-data u għodod oħra eżistenti għandu jkun 

massimizzat u l-metodi ta' komunikazzjoni u l-proċeduri ta' ħidma għandhom jiġu simplifikati. 

F'dan ir-rigward, il-Kunsill ser ikompli bl-implimentazzjoni prattika tad-deċiżjonijiet ta' Prüm. Ser 

jiġu inkoraġġuti riflessjonijiet fi gruppi tal-utenti u evalwazzjonijiet differenti sabiex jissaħħaħ il-

Mudell Ewropew għall-Iskambju tal-Informazzjoni u jiġi żgurat li l-prattikanti jieħdu benefiċċju 

sħiħ. Din il-ħidma ser tkopri wkoll l-iskambju ta' informazzjoni mal-aġenziji tal-UE u bejniethom 

fil-qasam tal-Ġustizzja u l-Affarijiet Interni. L-isforzi ser ikomplu biex itejbu l-iskambju ta' 

informazzjoni bil-għan li jiġu miġġielda l-kriminalità serja u organizzata u t-terroriżmu, inkluż użu 

aħjar ta' SIS II, it-twaqqif ta' sistema ta' PNR tal-UE u riflessjonijiet dwar l-aċċess adegwat għall-

awtoritajiet tal-infurzar tal-liġijiet għall-bażijiet tad-data tal-ġestjoni tal-fruntieri u l-EURODAC. 

Abbażi tal-Istrateġija taċ-Ċibersigurtà tal-UE tal-2012, il-Grupp ta' Ħbieb tal-Presidenza dwar iċ-

Ċibernetika ser ikomplu jikkoordinaw, fejn meħtieġ, il-ħidma relatata maċ-ċibernetika ta' diversi 

oqsma ta' politika, li jkopru kemm aspetti interni kif ukoll esterni u jikkontribwixxu għal 

kooperazzjoni eqreb mal-aġenzija tal-UE u bejniethom li huma attivi fil-qasam taċ-ċibernetika. Ser 

jiġu implimentati proġetti u politiki rilevanti, b'mod partikolari d-Direttiva 2013/40/UE, 

evalwazzjoni bejn il-pari dwar iċ-ċiberkriminalità u attivitajiet tal-Pjanijiet ta' Azzjoni 

Operazzjonali dwar iċ-ċiberkriminalità (l-isfruttar sesswali tat-tfal, il-frodi tal-kards u l-attakki 

ċibernetiċi) fil-qafas taċ-ċiklu ta' politika tal-UE u evalwazzjoni bejn il-pari dwar iċ-

ċiberkriminalità, bil-għan li jiġu indirizzati l-isfidi għas-sigurtà li jinħolqu miċ-ċiberkriminalità u ċ-

ċibersigurtà fuq perijodu qasir u medju.  

Barra minn hekk, il-Kunsill ser jimmira li jiffinalizza l-bażi legali l-ġdida għall-EUROPOL. Fir-

rigward tas-CEPOL, il-Kunsill ser jeżamina bażi legali ġdida hekk kif tiġi ppreżentata proposta 

mill-Kummissjoni. L-għan huwa li tingħata bażi effiċjenti għall-kooperazzjoni operattiva tal-

infurzar tal-liġijiet, kif ukoll it-taħriġ dwar l-infurzar tal-liġijiet, b'mod partikolari l-

implimentazzjoni tal-Iskema Ewropea ta' Taħriġ dwar l-Infurzar tal-Liġijiet (LETS), u s-

simplifikazzjoni tal-kapaċitajiet ta' dawn l-aġenziji fil-livell reġjonali, tal-UE u dak internazzjonali. 

Drogi  

Il-Kunsill ser ikompli jaħdem lejn l-implimentazzjoni sħiħa tal-"Istrateġija tal-UE dwar id-Drogi 

2013-2020" u l-"Pjan ta' Azzjoni Ewropew dwar id-Drogi 2013-2016" relatat. 

Il-Kunsill jimmira li jiffinalizza l-ħidma fuq il-proposti għal leġislazzjoni ġdida dwar il-kontroll ta' 

sustanzi psikoattivi ġodda sabiex ikun hemm strument effettiv fil-ġlieda kontra din it-theddida 

dejjem qed tikber. It-tħejjijiet għas-Sessjoni Speċjali tal-Assemblea Ġenerali tan-Nazzjonijiet Uniti 

(UNGASS) tal-2016 ser jiġu intensifikati sabiex tiġi żgurata tħejjija f'waqtha tal-pożizzjoni tal-UE 

u tal-Istati Membri f'dan il-qafas. Il-kooperazzjoni operazzjonali fil-ġlieda kontra d-drogi ser 

tkompli fil-qafas taċ-ċiklu politiku tal-UE u ser isiru riflessjonijiet dwar kif l-azzjonijiet rilevanti 

tal-Pjan ta' Azzjoni Ewropew dwar id-Droġi jistgħu jiġu allinjati maċ-ċiklu ta' politika tal-UE. 

Ġlieda kontra t-terroriżmu 

Il-Kunsill, filwaqt li jibbaża fuq ir-reviżjoni li għaddejja tal-Istrateġija tal-UE dwar il-prevenzjoni u 

l-ġlieda kontra r-radikalizzazzjoni u r-reklutaġġ u l-Pjan ta' Azzjoni assoċjat tiegħu, ser ikompli 

jimplimenta jew jappoġġa firxa wiesgħa ta' miżuri biex tiġi indirizzata din il-problema. In-numru 

qed jikber ta' ġellieda barranin jitfa' dawl fuq il-ħtieġa li jkompli l-appoġġ tal-UE għall-azzjonijiet 

tal-Istati Membri kontra t-terroriżmu, abbażi tal-erba' komponenti tal-Istrateġija tal-UE kontra t-

Terroriżmu, iżda wkoll billi jsir l-aktar użu possibbli mill-għodod għas-sigurtà tal-fruntieri kif ukoll 

billi titjieb il-kooperazzjoni ma' pajjiżi terzi dwar il-ġlieda kontra t-terroriżmu.  

Il-ġlieda kontra t-terroriżmu, fl-aspetti tal-prevenzjoni u l-protezzjoni tagħha, ser tkun fil-qalba tat-

tliet Presidenzi, b'mod partikolari fir-rigward ta' attivitajiet terroristiċi mwettqa minn atturi 

waħidhom u/jew mikroċelloli li joperaw b'mod imprevedibbli jew mhux previsti, bħal bl-użu ta' 

metodi "insidjużi". F'dan il-kuntest, it-tliet Presidenzi ser jikkunsidraw l-iżvilupp ta' metodoloġiji ta' 

analiżi kondiviża, bħall-esperjenza miksuba minn timijiet multinazzjonali ad hoc. 

Il-Kunsill ser ikun impenjat ħafna li jippromwovi t-twaqqif tas-sistema tar-Reġistru Ewropew tal-

Ismijiet tal-Passiġġieri (PNR). Barra minn hekk, ser jiġu inkoraġġuti u żviluppati passi lejn il-

konklużjoni f'waqtha tal-ftehimiet dwar il-PNR mal-pajjiżi terzi rikjedenti. 

Il-Kunsill ser jimmira lejn il-finalizzazzjoni tad-Deċiżjoni tiegħu dwar l-implimentazzjoni tal-

klawsola ta' solidarjetà stabbilita fl-Artikolu 222 tat-TFUE, li hija invokata f'sitwazzjonijiet ta' 

attakk terroristiku jew diżastru naturali jew magħmul mill-bniedem, b'fokus speċjali fuq it-tfassil ta' 

miżuri ta' disponibbiltà relatati sabiex jitnaqqas it-theddid identifikat minn diżastri naturali u 

magħmul mill-bniedem. 

Kooperazzjoni Doganali 

Il-Kunsill ser ikompli jaħdem biex jimplimenta l-istrateġiji eżistenti bil-għan li tissaħħaħ il-

kooperazzjoni fost is-servizzi doganali tal-UE, u bejn is-servizzi doganali u aġenziji oħra tal-

infurzar tal-liġijiet. Is-Seba' Pjan ta' Azzjoni għall-Implimentazzjoni tal-Istrateġija għall-

Kooperazzjoni Futura fl-Infurzar tal-Liġijiet Doganali jagħti attenzjoni partikolari għall-

koordinazzjoni maċ-ċiklu politiku tal-UE dwar kriminalità serja u organizzata. F'dak il-kuntest, ser 

tiġi segwita aktar il-koordinazzjoni ta' operazzjonijiet konġunti tal-pulizija u d-dwana u 

kooperazzjoni multidixxiplinarja ser tingħata attenzjoni speċifika. 

Protezzjoni Ċivili  

Il-leġislazzjoni l-ġdida dwar il-protezzjoni ċivili adottata f'Diċembru tal-2013, għandha l-għan li 

ttejjeb l-effettività ta' sistemi għall-prevenzjoni, it-tħejjija u r-rispons għal diżastri naturali u 

magħmula mill-bniedem fl-Unjoni u barra minnha. Il-ħidma fuq l-implimentazzjoni tal-leġislazzjoni 

l-ġdida ser tkompli, b'fokus fuq il-Kapaċità Ewropea ta' Rispons għall-Emerġenzi, il-politiki ta' 

prevenzjoni u ta' disponibbiltà. Fl-istess ħin, il-ħidma ser tkompli fil-qasam tat-tnaqqis tar-riskju 

tad-diżastri, bil-għan li jiġi approvat u implimentat il-Qafas ta' Azzjoni ta' Hyogo ta' wara l-2015. 

Ser jiġu esplorati aktar il-koordinazzjoni u s-sinerġiji msaħħa bejn il-protezzjoni ċivili u l-għajnuna 

umanitarja sabiex titrawwem kooperazzjoni quddiem kriżi u diżastri umanitarji billi tingħata 

attenzjoni liċ-ċiklu sħiħ ta' ġestjoni tad-diżastri. 

Il-Kunsill ser jeżamina modi oħra biex titjieb l-implimentazzjoni ta' Pjanijiet ta' Azzjoni tal-UE 

dwar is-CBRN (Kimiku, Bijoloġiku, Radjoloġiku u Nukleari) u dwar it-Tisħiħ tas-Sigurtà tal-

Isplussivi, billi jħares lejn sinerġiji eżistenti ta' titjib u sfruttament bejn iż-żewġ pjanijiet ta' azzjoni 

bil-għan li jsir xi progress konkret u jsir progress f'xi oqsma ewlenin partikolari. Finalment, it-tliet 

Presidenzi ser isegwu wkoll il-progress fl-implimentazzjoni tal-Programm Ewropew għall-Ħarsien 

tal-Infrastruttura Kritika (EPCIP). 

ĠUSTIZZJA 

Drittijiet fundamentali u ċittadinanza 

Il-Kunsill jenfasizza li l-prinċipju tal-moviment liberu taċ-ċittadini tal-UE jirrappreżenta wieħed 

mill-aktar kisbiet importanti tal-UE, huwa element fundamentali tas-sħubija tal-UE u espressjoni 

taċ-ċittadinanza Ewropea.   

Il-Kunsill ser jappoġġa l-isforzi ta' negozjar tal-Kummissjoni għall-adeżjoni tal-UE mal-

Konvenzjoni Ewropea għall-Protezzjoni tad-Drittijiet tal-Bniedem u l-Libertajiet Fundamentali 

(ECHR). L-opinjoni tal-Qorti Ewropea tal-Ġustizzja ser tiġi eżaminata mill-Grupp ta' Ħidma 

FREMP. Il-Presidenzi li jmiss għandhom l-impenn li jmexxu diskussjonijiet f'ħin opportun fil-

Kunsill għal deċiżjoni li tawtorizza l-konklużjoni tal-ftehim dwar l-adeżjoni. Barra minn hekk, ser 

jittieħed approċċ simili fir-rigward ta' kull ħidma meħtieġa għall-adozzjoni tal-proposti leġislattivi 

rigward ir-regoli interni tal-UE li huma meħtieġa għall-adeżjoni tal-Unjoni mal-ECHR. 

Il-ħidma fuq il-proposti għal Regolament dwar il-protezzjoni tad-data u Direttiva dwar il-

protezzjoni tad-data personali mill-awtoritajiet kompetenti għall-finijiet tal-prevenzjoni, l-

investigazzjoni, l-identifikazzjoni jew il-prosekuzzjoni ta' reati kriminali jew l-eżekuzzjoni ta' pieni 

kriminali ser tkompli bħala prijorità għolja.  

Il-Kunsill ser ifittex qbil dwar il-pakkett tal-Protezzjoni tad-Data, filwaqt li jibni fuq il-ħidma li 

saret waqt Presidenzi preċedenti u f'konformità mal-konklużjonijiet tal-Kunsill Ewropew tal-24/25 

ta' Ottubru 2013 li kkonfermaw li l-fajl huwa "essenzjali biex jitwettaq is-Suq Uniku Diġitali sal-

2015". Ir-riforma importanti għandha l-għan li ssaħħaħ id-drittijiet taċ-ċittadini u li tadatta s-

superviżjoni tal-Istati Membri tal-ipproċessar ta' data personali, f'dinja ta' ekonomija diġitali u ta' 

żvilupp teknoloġiku li qed tinbidel malajr, b'mod partikolari fir-rigward tal-użu ta' pjattaformi u 

servizzi online. 

L-iżgurar tal-koerenza tal-qafas għall-protezzjoni ta' data personali fid-diversi oqsma ta' politika fis-

settur tal-Ġustizzja u l-Affarijiet Interni huwa objettiv ewlieni. 

Il-Kunsill ser isegwi wkoll l-iżvilupp tat-Tabella tal-Ġustizzja u ser isegwi regolarment l-

implimentazzjoni tal-acquis. Il-Kunsill ser jippromwovi djalogu regolari bejn il-Kummissjoni u l-

Istati Membri dwar dan l-eżerċizzju. 

Protezzjoni ta' dawk li huma l-aktar vulnerabbli 

Wara l-adozzjoni b'suċċess tad-Direttiva dwar il-Protezzjoni tal-Vittmi fl-2012, ser tkompli l-ħidma 

fuq "Pjan direzzjonali" ta' miżuri rigward il-pożizzjoni tal-vittmi fi proċedimenti kriminali. 

Il-Kunsill ser jaħdem fuq kwistjonijiet relatati mal-ġlieda kontra l-vjolenza sessista u l-vjolenza 

domestika. Jekk il-proposta għal Direttiva dwar il-Kumpens għall-Vittmi tal-Kriminalità tiġi 

ppreżentata mill-Kummissjoni, din tiġi eżaminata. 

Drittijiet tal-individwu fi proċedimenti kriminali 

Il-Kunsill ser jipproċedi b'eżami rapidu tal-proposti tal-Kummissjoni marbuta mal-"Pjan 

direzzjonali għat-tisħiħ tad-drittijiet proċedurali ta' persuni ssuspettati jew akkużati fi proċedimenti 

kriminali". In-negozjati dwar l-abbozz ta' Direttivi dwar salvagwardji proċedurali għat-tfal 

issuspettati jew akkużati fi proċedimenti kriminali, fuq il-preżunzjoni ta' innoċenza u dwar l-

għajnuna legali ser ikomplu bil-ħsieb ta' adozzjoni bikrija.  

Il-Kunsill ser jivvaluta l-progress li sar fil-qasam tal-protezzjoni tad-drittijiet fundamentali fi 

proċedimenti kriminali. Dan jista' jinkludi riflessjoni dwar il-koerenza ta' strumenti adottati fil-

qasam tar-rikonoxximent reċiproku u l-konsolidazzjoni tagħhom, valutazzjoni dwar il-livell ta' 

implimentazzjoni mill-Istati Membri kif ukoll inizjattivi futuri possibbli. Il-Kunsill ser jagħmel dan 

l-eżerċizzju f'konformità mal-indikazzjonijiet tal-linji gwida strateġiċi futuri għall-ispazju ta' libertà, 

sigurtà u ġustizzja. 

Rikonoxximent reċiproku u regoli minimi  

Il-prinċipju ta' rikonoxximent reċiproku huwa element ewlieni tal-kooperazzjoni ġudizzjarja. Ir-

regoli minimi ser jiġu segwiti aktar sabiex tiżdied il-fiduċja reċiproka bejn l-awtoritajiet ġudizzjarji 

tal-Istati Membri u jiġi ffaċilitat ir-rikonoxximent reċiproku u biex jiġu definiti r-reati kriminali u s-

sanzjonijiet fl-oqsma ta' kriminalità partikolarment serji b'dimensjoni transkonfinali. 

Minħabba l-impatt li r-rikonoxximent reċiproku għandu fuq il-liġi nazzjonali ta' kull Stat Membru, 

ser jissaħħu l-isforzi biex jiġu appoġġati l-konklużjonijiet tal-Kunsill dwar is-segwitu għall-

implimentazzjoni tal-istrumenti għar-rikonoxximent reċiproku. F'dan il-kuntest, jista' jiġi previst l-

aġġornament tas-sit elettroniku tan-Netwerk Ġudizzjarju Ewropew (NĠE). Ser jiġi eżaminat ukoll 

it-titjib tal-effettività tal-applikazzjoni tal-Mandat ta' Arrest Ewropew, b'kont meħud tas-sejbiet 

ippreżentati mill-Kummissjoni u mill-Parlament Ewropew fir-rapport tagħhom tal-2014. 

B'kont meħud tal-ħtieġa li tiġi żgurata s-sigurtà taċ-ċittadini Ewropej, il-Kunsill ser jaħdem biex 

titlesta l-implimentazzjoni tal-qafas tas-Sistema Ewropea ta' Informazzjoni ta' Rekords Kriminali 

(ECRIS). F'dan ir-rigward, huwa ser imexxi d-diskussjonijiet dwar it-traspożizzjoni tar-regoli 

tekniċi ġenerali fis-sistemi nazzjonali u l-Manwal għall-Prattikanti aġġornat. Ser tiġi eżaminata 

proposta dwar reġistru ċentrali għal ċittadini ta' pajjiżi terzi (ECRIS-TCN). 

Uffiċċju tal-Prosekutur Pubbliku Ewropew u Eurojust 

Il-Kunsill ser ifittex qbil dwar abbozz ta' Regolament dwar l-Istabbiliment tal-Uffiċċju tal-

Prosekutur Pubbliku Ewropew (EPPO) u abbozz ta' Regolament dwar il-Eurojust. F'dan il-kuntest, 

il-Kunsill ser jirsisti biex jikkonkludi malajr in-negozjati dwar Direttiva dwar il-protezzjoni tal-

Interessi Finanzjarji tal-Unjoni.  

Dritt ċivili 

Fil-qasam tan-negozju, il-ħidma għandha tiffoka fuq l-adozzjoni ta' proposta għal Regolament li 

jemenda r-Regolament tal-Kunsill (KE) Nru 1246/2000 dwar proċedimenti ta' falliment. Ser 

tingħata attenzjoni speċjali għar-rieżami tar-Regolament li joħloq proċedura Ewropea għal talbiet 

żgħar, bil-għan li tissaħħaħ l-effiċjenza tagħha. Għandu jsir aktar progress dwar il-proposta għal 

Regolament għal Liġi Komuni Ewropea dwar il-Bejgħ. 

Fil-qasam ta' interess taċ-ċittadini Ewropej, ser issir ħidma sabiex tiġi ffinalizzata l-proposta għal 

Regolament li jissimplifika l-aċċettazzjoni ta' ċerti dokumenti pubbliċi fl-UE u jħassar ir-rekwiżiti 

ta' awtentifikazzjoni relatati ma' dawn id-dokumenti. 

Ir-rieżami tar-Regolament dwar is-servizz ta' dokumenti ġudizzjarji u extraġudizzjarji fi 

kwistjonijiet ċivili u kummerċjali ser jiġi eżaminat ukoll. 

Fi kwistjonijiet relatati mad-dritt tal-familja, ser tingħata attenzjoni speċjali għall-proposta li 

tirrieżamina r-Regolament Brussell IIa relatat mad-divorzju, is-separazzjoni legali u r-

responsabbiltà tal-ġenituri. It-tliet Presidenza ser jaħdmu biex isir progress fil-ħidma dwar 

Regolament għal skemi ta' proprjetà matrimonjali u dwar il-konsegwenzi fuq il-proprjetà ta' sħubiji 

rreġistrati. 

Ġustizzja elettronika 

Ser isiru sforzi dwar it-tkomplija tal-ħidma fuq il-Ġustizzja Elettronika kemm fil-livell Ewropew kif 

ukoll f'dak nazzjonali abbażi tal-Istrateġija adottata għall-perijodu 2014-2018 u tal-Pjan ta' Azzjoni 

li jimplimenta din l-istrateġija u jservi ta' gwida prattika għas-segwitu tagħha. Il-ħidma ser tiffoka 

fuq l-aċċess għall-informazzjoni fil-qasam tal-Ġustizzja permezz tal-Portal tal-Ġustizzja 

Elettronika, l-aċċess għall-qrati u l-proċeduri extraġudizzjarji f'sitwazzjonijiet transkonfinali u fuq 

il-komunikazzjoni bejn l-awtoritajiet ġudizzjarji. 

Korruzzjoni 

Ser tissaħħaħ aktar il-kooperazzjoni fi ħdan il-GRECO (Grupp ta' Stati kontra l-Korruzzjoni). 

Għanda tiġi ppreżentata proposta dwar is-sħubija tal-UE fil-GRECO matul il-perijodu u ser tiġi 

eżaminata mill-Kunsill bħala kwistjoni ta' prijorità.  

Il-Kunsill ser jippromwovi djalogu regolari bejn il-Kummissjoni u l-Istati Membri dwar ir-Rapport 

dwar il-Korruzzjoni.  

Taħriġ ġudizzjarju 

L-azzjonijiet li jikkonċentraw fuq it-taħriġ ta' professjonijiet li jaħdmu fil-ġustizzja ser jingħataw 

prijorità għolja b'attenzjoni speċjali għall-iżvilupp tan-Netwerk Ewropew tat-Taħriġ Ġudizzjarju. 

DIMENSJONI ESTERNA TAL-ĠAI  

Id-dimensjoni esterna tal-Ġustizzja u Affarijiet Interni tibqa' fil-qalba tal-impenji tal-Unjoni, 

permezz tat-tisħiħ tal-kooperazzjoni mal-imsieħba u r-reġjuni strateġiċi tal-UE li jkopru 

kwistjonijiet ta' sigurtà, ġustizzja u dawk migratorji. Ir-reġjun tal-Mediterran ser ikun sieħeb 

kruċjali fid-djalogu dwar il-migrazzjoni fil-GAMM. Il-koerenza politika u istituzzjonali kif ukoll il-

koordinazzjoni bejn l-aġenziji (Europol, Eurojust, Frontex, EASO) ser jibqgħu ta' importanza kbira, 

sabiex tiġi sfruttata bl-aħjar mod possibbli l-kompetenza ta' kull korp u tiġi inkorporata b'suċċess id-

dimensjoni esterna tal-ĠAI fil-politika barranija usa' tal-Unjoni. 

Il-progress fir-relazzjonijiet UE-USA ser jitkomplew fis-setturi kollha. Il-mobbiltà transatlantika, 

is-sigurtà, il-kooperazzjoni ġudizzjarja u l-ġlieda kontra t-terroriżmu ser jibqgħu bbażati fuq l-

Istqarrija ta' Washington tal-2009 u ser tiġi eżaminata l-possibbiltà li tiġi vvaluta din id-

dikjarazzjoni. 

Il-Kunsill se jeżamina bħala kwistjoni ta’ prijorità l-proposti għal Ftehim "umbrella" bejn l-UE u l-

Istati Uniti dwar il-protezzjoni tad-data.  

Ser tingħata attenzjoni partikolari lill-kooperazzjoni ma' pajjiżi terzi għal raġunijiet ta' infurzar tal-

liġi u prevenzjoni ta' kriminalità serja. F'dan il-kuntest ser tingħata rilevanza speċjali għall-

valutazzjoni tal-operazzjoni tal-ftehimiet attwali u billi jiġu esplorati l-kondizzjonijiet għal 

azzjonijiet futuri possibbli f'dan il-qasam, inkluż dwar qafas regolatorju għall-iskambju u l-

ipproċessar tad-data personali, bil-għan li jiġi bbilanċjat l-ogħla livell ta' protezzjoni bil-ħsieb li jiġi 

żgurat teħid ta' deċiżjonijiet effiċjenti fil-prevenzjoni u l-ġlieda kontra l-kriminalità serja. 

Ir-relazzjoni UE-Russja ser tkopri l-oqsma rilevanti għall-Ispazji Komuni, billi toqgħod fuq l-

impenji fl-oqsma tad-drittijiet tal-bniedem u l-istat tad-dritt u b'kont meħud tal-kuntest ġenerali tar-

relazzjonijiet UE-Russja. Għandha tissaħħaħ il-konsiderazzjoni għall-protezzjoni tad-data. 

Il-Ftehim tal-2006 dwar proċeduri ta' konsenja mal-Islanda u n-Norveġja għandhom jiġu konklużi 

bħala kwistjoni ta' prijorità. Bl-istess mod, l-adeżjoni tal-UE għall-Protokoll għall-Konvenzjoni tan-

NU dwar il-Kriminalità Organizzata relatata mal-armi tan-nar għandu jiġi finalizzat.  

Matul it-18-il xahar li ġejjin, għandhom jiġu insegwiti n-negozjati mal-Isvizzera, in-Norveġja u l-

Islanda rigward is-servizz ta' dokument u evidenza. 

Fil-perspettiva ta' integrazzjoni tal-UE kif ukoll tas-sigurtà interna tal-UE, ser jitkomplew is-sħubiji 

mal-pajjiżi tal-Balkani tal-Punent.  

Ser jitkomplew il-laqgħat ministerjali tal-ĠAI u l-kooperazzjoni prattika mal-pajjiżi tas-Sħubija tal-

Lvant. 

It-tisħiħ tar-relazzjonijiet bejn l-aġenziji (Europol, Eurojust, Frontex, CEPOL) u l-pajjiżi madwar il-

Mediterran ser jibqgħu prijorità. Bl-istess mod, il-Kunsill ser jappoġġa r-riformi tas-settur tas-

sigurtà fil-pajjiżi tal-Afrika ta' Fuq u tal-Lvant Nofsani u jinvesti fit-tisħiħ tal-kooperazzjoni fis-

sigurtà u l-ġlieda kontra t-terroriżmu. 

IMPJIEGI, POLITIKA SOĊJALI, SAĦĦA U AFFARIJIET TAL-KONSUMATUR  

IMPJIEGI U POLITIKA SOĊJALI 

Ix-Xogħol u l-Iżviluppi Soċjali  

Għall-2014 u l-2015, it-tbassir ekonomiku jikkonferma sinjali ta' rkupru bil-mod, minkejja li 

modest, fraġli u mhux uniformi. Madankollu l-konsegwenzi tal-kriżi ser ikomplu jkunu ta' piż fuq 

it-tkabbir għal żmien konsiderevoli, permezz ta' livelli għolja ta' qgħad, introjtu domestiku li qed 

jonqos u faqar li qed jiżdied u inugwaljanzi. Iż-żieda fil-qgħad tidher li ġiet stabbilizzata; 

madankollu aktar minn 26.8 miljun persuna tfittex ix-xogħol tirrappreżenta piż konsiderevoli fuq it-

tkabbir fuq perijodu qasir minħabba domanda dgħajfa. Il-kompetittività fit-tul tal-Ewropa hija 

mhedda hekk kif ħafna persuni jitilfu l-ħiliet tagħhom u ħafna żgħażagħ isibuha diffiċli biex jidħlu 

fis-suq tax-xogħol. 

Fl-2013, l-għadd ta' persuni f'riskju ta' faqar jew esklużjoni soċjali fl-UE laħaq iċ-ċifra allarmanti ta' 

25% tal-popolazzjoni totali tal-UE. Il-Monitoraġġ tal-Prestazzjoni ta' Ħarsien Soċjali (SPPM) juri li 

l-livell tal-faqar, il-faqar fost dawk li jaħdmu, iż-żieda tas-sehem ta' unitajiet domestiċi mingħajr 

impjieg, id-deprivazzjoni materjali severa, u s-sehem tat-tfal f'riskju ta' faqar jew esklużjoni soċjali 

u l-esklużjoni taż-żgħażagħ huma fost it-tendenzi ewlenin li wieħed għandu jinnota li qed inaqqsu l-

istandards tal-għajxien.  

Inġenerali, il-kriżi li bdiet fl-2008 ħalliet warajha l-legat ta' tkabbir fraġli, ftit wisq xogħlijiet, spiss 

ta' kwalità baxxa, u aktar nies esposti għall-faqar u l-esklużjoni soċjali. Ir-rapport dwar is-

Sitwazzjoni Soċjali fl-Unjoni Ewropea u t-tabella ta' valutazzjoni tal-impjiegi u l-indikaturi soċjali 

juru li l-qagħda soċjali fl-Unjoni Ewropea mhux qed titjieb filwaqt li f'xi pajjiżi s-sitwazzjoni 

saħansitra sejra għall-agħar. 

Semestru Ewropew 

L-Istrateġija Ewropa 2020 u l-proċess tas-Semestru Ewropew poġġew il-miri dwar l-impjiegi u 

dawk soċjali fiċ-ċentru tal-attivitajiet tal-UE. Il-Kunsill EPSCO u l-kumitati sussidjarji tiegħu, il-

Kumitat dwar l-Impjiegi (EMCO) u l-Kumitat tal-Protezzjoni soċjali (SPC), għandhom rwol 

importanti fis-Semestru Ewropew. Il-kumitati jwettqu proċess ta' sorveljanza multilaterali u r-

reviżjoni tematika tal-implimentazzjoni tar-Rakkomandazzjonijiet Speċifiċi għall-Pajjiż (CSRs), u 

jipprovdu lill-Kunsill bl-opinjonijiet tagħhom dwar l-abbozz ta' proposti tas-CSRs tal-Kummissjoni.  

Il-qgħad għoli fl-Ewropa għadu allarmanti. Hekk kif għadhom qed jittejbu l-istrutturi ta' governanza 

tal-UE sabiex ikun hemm monitoraġġ aħjar tal-implimentazzjoni tal-impenji tar-riforma u tiġi 

analizzata aħjar is-sitwazzjoni tal-impjiegi fl-Ewropa, hemm ambitu għall-Kunsill EPSCO sabiex 

iżid aktar l-involviment tiegħu fil-proċess tas-Semestru Ewropew.  

L-EPSCO ser jipparteċipa wkoll fir-reviżjoni ta' nofs is-sena tal-Istrateġija Ewropa 2020, 

b'attenzjoni partikolari fuq l-impjiegi u l-aspetti soċjali.  

Fi ħdan l-Istrateġija Ewropea dwar l-Impjiegi, il-politiki dwar l-impjieg huma kkoordinati u 

sorveljati mill-qrib permezz ta' reviżjonijiet u analiżi bir-reqqa bejn il-pari. Ir-rwol tas-Servizzi 

Pubbliċi għall-Impjiegi (PES) ser jirċievi enfasi partikolari f'dan il-kuntest. L-orjentazzjonijiet 

komuni jipprovdu gwida lill-Istati Membri fit-tfassil u l-implimentazzjoni tal-politiki tagħhom dwar 

l-impjiegi.  

Il-linji gwida dwar l-impjiegi, indirizzati lill-Istati Membri kollha, kienu deċiżi fl-2010 u fil-

prinċipju huma validi sal-aħħar tal-2014. Fl-2015, bħala parti mill-proċess ta' reviżjoni ta' nofs is-

sena, għandha tiġi ppreżentata proposta ġdida (post-2014) mill-Kummissjoni. 

Ser titkompla wkoll il-ħidma fuq id-dimensjoni soċjali tal-UEM. It-tliet Presidenzi ser 

jikkonċentraw fuq is-segwitu tal-komunikazzjoni tal-Kummissjoni dwar dan is-suġġett u ser ikun 

hemm aktar irfinar fuq it-tabella tal-indikaturi dwar l-impjiegi u dawk soċjali, kif ukoll l-

integrazzjoni adegwata tagħha fil-qafas u l-istrumenti attwali (EPM u SPMM). 

Kwistjonijiet dwar l-Impjiegi/is-Suq tax-Xogħol  

It-tliet Presidenzi ser ikomplu jagħmlu enfasi fuq il-mobbiltà, id-djalogu soċjali, il-ħolqien ta' 

impjiegi ta' kwalità, ir-riforma strutturali tas-swieq tax-xogħol u l-investiment fil-kapital uman, kif 

deċiż mill-Kunsill Ewropew. 

Minħabba l-gravità tas-sitwazzjoni attwali tas-suq tax-xogħol, ser issir enfasi partikolari fuq l-

istimolu u s-segwitu ta' inizjattivi li għaddejjin sabiex titjib is-sitwazzjoni tal-qgħad fost iż-

żgħażagħ, b'mod partikolari permezz tal-iskemi ta' Garanzija għaż-Żgħażagħ u l-inizjattiva favur l-

Impjieg taż-Żgħażagħ kif ukoll permezz ta' finanzjament mill-FSE. 

Il-kriżi laqtet is-saffi kollha tas-soċjetà, iżda xi gruppi vulnerabbli jixirqilhom attenzjoni speċjali 

sabiex jiġi żgurat li s-swieq tax-xogħol jibqgħu inklużivi. Jeħtieġ li tingħata attenzjoni addizzjonali 

biex jiġu indirizzati l-problemi ta' gruppi vulnerabbli, b'attenzjoni partikolari fuq iż-żgħażagħ, in-

nisa, ħaddiema anzjani u dawk qiegħda għal żmien twil. Hu meħtieġ approċċ integrat sabiex tiġi 

żgurata l-integrazzjoni sostenibbli tagħhom fis-suq tax-xogħol, kondizzjoni sabiex jiġi liberat il-

potenzjal ta' tkabbir li għadu mhux sfruttat.  

Dimensjoni soċjali 

Fil-qasam tad-dimensjoni soċjali tal-UEM, it-tliet Presidenzi ser jikkonċentraw fuq is-segwitu tal-

komunikazzjoni tal-Kummissjoni dwar dan is-suġġett u dwar aktar eżami tat-tabella tal-indikaturi 

dwar l-impjiegi u dawk soċjali, b'kont meħud ukoll tal-eżerċizzju ta' reviżjoni tal-Istrateġija Ewropa 

2020.  

It-tliet Presidenzi ser jagħmlu aktar enfasi fuq it-tisħiħ tad-djalogu soċjali fil-livell ta' Stat Membru 

u tal-UE bħala komponent fundamentali tal-mudell soċjali Ewropew u element meħtieġ għall-

kompetittività tal-ekonomiji kollha tal-UE. 

Kwistjonijiet ta' politika soċjali  

Fil-qasam tal-protezzjoni soċjali u l-inklużjoni, it-tliet Presidenzi ser ikomplu jiżguraw segwitu 

xieraq għall-inizjattivi ppreżentati mill-Kummissjoni fi Frar 2013, b'mod partikolari l-"Pakkett ta' 

Investiment Soċjali". 

Fil-kuntest tar-reviżjoni ta' nofs is-sena tal-Istrateġija Ewropa 2020, it-tliet Presidenzi ser jagħtu l-

akbar attenzjoni lil sensiela ta' indikaturi ta' faqar u esklużjoni soċjali biex ikejlu l-progress miksub 

mill-Istati Membri u ser jappoġġaw l-inizjattivi tal-Kummissjoni biex tipprevjeni u tindirizza l-

kundizzjoni ta' persuna mingħajr dar.  

Ser tingħata attenzjoni wkoll lill-monitoraġġ tal-protezzjoni soċjali u l-iżvilupp ta' politiki ta' 

protezzjoni soċjali, lill-finanzjament, l-effettività u l-effikaċja tal-protezzjoni soċjali, lill-kwistjoni 

tal-kura fit-tul fl-UE u lill-adegwatezza tal-pensjonijiet. 

Abbażi tal-ħidma ta' tħejjija tal-SPC, it-tliet Presidenzi ser ifasslu sett ta' prinċipji gwida fil-qasam 

tal-governanza soċjali, li jibbażaw fuq arranġamenti msaħħa ta' governanza ekonomika, sabiex jiġu 

rikonċiljati aħjar objettivi differenti iżda ugwalment importanti. 

Leġislazzjoni dwar ix-Xogħol  

It-tliet Presidenzi ser ikomplu d-diskussjonijiet, skont il-ħtieġa, fuq il-proposti tal-Kummissjoni li 

għadhom qed jiġu eżaminati. B'mod partikolari, ser tkompli l-ħidma fil-qasam tal-mobbiltà, inklużi 

l-effetti kollha tagħha, b'segwitu tal-Pakkett tal-Kummissjoni dwar il-Mobbiltà tal-Ħaddiema. Barra 

minn hekk, fuq il-bażi tal-kisbiet tal-Presidenza Ellenika, it-tliet Presidenzi ser jagħmlu kull sforz 

biex jagħmlu progress fuq il-proposta tal-Kummissjoni dwar l-EURES, li timmira bies tirriforma u 

timmodernizza n-netwerk attwali tal-EURES.  

Il-programm ta' ħidma tat-tliet Presidenzi ser ikopri wkoll inizjattivi oħra li huma mistennija fl-

2014, bħall-proposta li tikkonċerna r-reviżjoni tar-Regolamenti 883/2004 u 987/2009 dwar il-

koordinazzjoni tas-sistemi tas-sigurtà soċjali. 

Id-diskussjonijiet ser javvanzaw ukoll fuq proposta għal deċiżjoni tal-Kunsill u tal-Parlament 

Ewropew dwar pjattaforma ta' ħidma mhux dikjarata u dwar proposta għal deċiżjoni tal-Kunsill li 

timplimenta l-ftehim qafas Ewropew dwar il-ħin tax-xogħol fin-navigazzjoni interna konkluż mill-

imsieħba soċjali. 

It-tliet Presidenzi ser jittrattaw ukoll ma kwalunkwe emendi possibbli tad-Direttivi dwar l-

informazzjoni u l-konsultazzjoni tal-ħaddiema u dwar il-proposta għal Direttiva dwar il-baħħara.  

Saħħa u sigurtà fuq il-post tax-xogħol  

It-tliet Presidenzi ser jaħdmu lejn l-identifikazzjoni ta' strateġiji komuni biex titjieb is-sigurtà fuq il-

post tax-xogħol, biex titnaqqas ir-rata ta' aċċidenti fuq ix-xogħol u biex jimplimentaw soluzzjonijiet 

kondiviżi fil-livell Ewropew. F'dan il-kuntest, ser tkompli l-ħidma fuq l-Istrateġija tal-UE dwar is-

Saħħa u s-Sigurtà fuq il-post tax-xogħol għall-perijodu sal-2020. 

Il-Kunsill jista' jkompli l-ħidma tiegħu fuq il-proposta tal-Kummissjoni biex tiġi emendata d-

Direttiva dwar l-introduzzjoni ta' miżuri li jinkoraġġixxu titjib fis-saħħa u s-sigurtà fuq il-post tax-

xogħol ta' ħaddiema tqal u ħaddiema li jkunu welldu reċentement jew ikunu qed ireddgħu ("leave 

tal-maternità"). 

Ugwaljanza bejn in-nisa u l-irġiel  

L-ugwaljanza bejn in-nisa u l-irġiel hi valur fundamentali tal-Unjoni Ewropea. Hemm ukoll każ 

ekonomiku b'saħħtu għall-avvanzar tal-ugwaljanza bejn in-nisa u l-irġiel, partikolarment fil-kuntest 

tal-kriżi ekonomika li għaddejja, u minħabba raġunijiet demografiċi. It-tliet Presidenzi ser ifittxu 

jiżguraw li l-Kunsill jissodisfa l-impenji tiegħu, kif stabbiliti fil-Patt Ewropew għall-Ugwaljanza 

bejn is-Sessi (2011-2020), u ser iqisu l-qafas tal-Istrateġija tal-Kummissjoni għall-ugwaljanza bejn 

in-nisa u l-irġiel (2010-2015). 

 

10948/14   ab/van/AGI/cri 68 
 DPG  MT 
 



  

Fil-kuntest tal-Istrateġija Ewropa 2020, it-tliet Presidenzi ser ikomplu jappoġġaw l-attivazzjoni tas-

suq tax-xogħol tan-nisa, biex tinżamm il-mira tal-impjiegi ta' 75% għan-nisa u l-irġiel. Kwistjonijiet 

speċifiċi li huma rilevanti minn perspettiva ta' impjieg jinkludu d-differenza fil-pensjonijiet, 

sterjotipi tas-sessi, in-nisa u t-teknoloġija u r-rwol tan-nisa fit-teħid tad-deċiżjonijiet. Tema vitali 

oħra li ser tingħata attenzjoni hija l-ħtieġa li tiġi miġġielda l-vjolenza sessista.  

Il-ħidma ser tkompli wkoll fuq il-proposta tal-Kummissjoni għal Direttiva biex jitjieb il-bilanċ bejn 

is-sessi fuq il-bordijiet tal-kumpanniji. 

It-tliet Presidenzi ser ifittxu wkoll li jimplimentaw il-perspettiva ta' ugwaljanza bejn is-sessi fl-

oqsma kollha tal-politika ("integrazzjoni tas-sessi") u fil-kuntest ta' azzjonijiet esterni. Il-

koordinazzjoni tal-UE ser tiġi żgurata fil-Kummissjoni tan-NU dwar l-Istatus tan-Nisa fl-2015 u ser 

issir reviżjoni ta' 20 sena mill-implimentazzjoni tal-Pjattaforma ta' Bejġing għal Azzjoni.  

Antidiskriminazzjoni  

It-tliet Presidenzi ser ikomplu l-ħidma fuq il-proposta għal Direttiva tal-Kunsill dwar l-

implimentazzjoni tal-prinċipju ta’ trattament indaqs bejn il-persuni irrispettivament mir-reliġjon jew 

it-twemmin, id-diżabbiltà, l-età jew l-orjentazzjoni sesswali. Il-promozzjoni tal-inklużjoni soċjali u 

ekonomika ta' persuni b'diżabbiltà u gruppi marġinalizzati, inklużi r-Rom, ser tkompli tkun 

konformi mal-impenji u l-kompetenzi tal-Kunsill. 

Dimensjoni esterna tal-politiki tal-UE dwar l-Impjiegi u l-Affarijiet Soċjali  

Il-kriżi globali kellha effett negattiv sostanzjali fuq il-koeżjoni soċjali. Hekk kif infirxu l-

konsegwenzi soċjali tal-kriżi, l-isforzi internazzjonali biex tiġi indirizzata s-sitwazzjoni saru aktar 

intensi. Il-Presidenzi tal-passat kienu qed jinvolvu ruħhom dejjem aktar f'fora internazzjonali, fejn 

irrappreżentaw lill-UE flimkien mal-Kummissjoni u żguraw approċċ koordinat u koerenti mill-Istati 

Membri tal-UE. Abbażi tal-gwida mill-Kunsill, it-tliet Presidenzi, fejn xieraq u bl-appoġġ tal-

Kummissjoni, ser jappoġġaw azzjonijiet li għandhom jittieħdu, pereżempju, fil-kuntest tal-

Organizzazzjoni Internazzjonali tax-Xogħol (ILO), il-proċess G20, is-Sħubija Ewro-Mediterranja u 

l-proċess ASEM. 

SAĦĦA U AFFARIJIET TAL-KONSUMATUR  

Saħħa Pubblika 

Fil-qasam tas-saħħa pubblika, it-tliet Presidenzi ser jippromwovu azzjoni biex titjieb is-saħħa taċ-

ċittadini tal-UE, skont l-istrateġija tas-Saħħa tal-UE u l-indikazzjonijiet ġejjin mill-Organizzazzjoni 

Dinjija tas-Saħħa u bl-użu tal-azzjonijiet stabbiliti fit-tielet programm tal-Unjoni għal azzjoni fil-

qasam tas-saħħa (2014-2020), filwaqt li jittieħed kont tas-sitwazzjoni ekonomika attwali.  

It-tliet Presidenzi jemmnu li huwa essenzjali li tiġi żgurata rappreżentazzjoni adegwata tas-saħħa 

fil-proċess tas-Semestru Ewropew. It-tliet Presidenzi ser jinkoraġġixxu segwitu adatt tal-proċess ta' 

riflessjoni fuq mard kroniku u tal-proċess ta' riflessjoni fuq sistemi tas-saħħa moderni, risponsivi u 

sostenibbli, partikolarment l-importanza li tiġi garantita s-sostenibbiltà tas-sistemi tas-saħħa, l-

aċċessibbiltà tagħhom kif ukoll l-ekwità fil-forniment ta' kura tas-saħħa sikura u ta' kwalità għolja 

għaċ-ċittadini kollha, billi jfittxu titjib fil-kura tas-saħħa primarja u r-relazzjoni tagħha mas-sistema 

tal-isptarijiet.  

Fl-oqsma kollha ta' azzjoni, it-tliet Presidenzi ser jisħqu u jappoġġaw l-identifikazzjoni u l-

adozzjoni ta' approċċi innovattivi, inklużi valutazzjonijiet tal-ispiża meta mqabbla mal-benefiċċju 

miksuba, li jista' jkollhom impatt pożittiv fuq is-saħħa taċ-ċittadini, kif ukoll fuq l-ekonomija. It-

tliet Presidenzi ser jevalwaw, f'kooperazzjoni mill-qrib mal-Kummissjoni, ir-riżultati miksuba 

permezz tal-implimentazzjoni tad-Direttiva dwar id-drittijiet tal-pazjenti fil-qasam tal-kura tas-

saħħa transkonfinali. 

It-tliet Presidenzi għandhom jimplimentaw il-programm tagħhom fil-qasam tal-promozzjoni tas-

saħħa, il-prevenzjoni tal-mard u l-kura tas-saħħa, b'kont meħud ta' kwistjonijiet ta' organizzazzjoni 

u b'attenzjoni akbar fuq il-gruppi l-aktar vulnerabbli. Huma ser jagħtu prijorità lill-prevenzjoni 

individwali u kollettiva, b'attenzjoni speċjali fuq il-prevenzjoni primarja u sekondarja tal-mard 

kroniku li ma jitteħidx, fuq il-bażi tal-inċidenza tagħhom u l-ispejjeż għolja tagħhom f'termini 

umani, soċjoekonomiċi u ta' saħħa. F'dan il-kuntest, ser tingħata attenzjoni speċjali għall-

promozzjoni ta' stil ta' ħajja tajjeb għas-saħħa, li jiffoka fuq l-attività fiżika u n-nutrizzjoni tajba 

għas-saħħa. 

Ser tingħata l-attenzjoni meħtieġa lir-rinfurzar tal-kooperazzjoni fil-livell tal-UE dwar theddidiet 

serji transkonfinali għas-saħħa (partikolarment fil-kuntest ta' mard jittieħed li jitfaċċa jew li jerġa 

jitfaċċa), partikolarment permezz ta' implimentazzjoni adatta tal-leġislazzjoni madwar l-UE kollha. 

Prodotti farmaċewtiċi u tagħmir mediku 

Bl-objettiv li jimtlew il-lakuni fil-leġislazzjoni attwali dwar tagħmir mediku, biex tissaħħaħ aktar is-

sikurezza tal-pazjent u biex tiġi appoġġata l-innovazzjoni u l-kompetittività tal-industrija Ewropea 

tat-tagħmir mediku billi jitħalla aċċess rapidu u kosteffiċjenti għal tagħmir mediku innovattiv, it-

tliet Presidenzi ser jagħtu prijorità lill-ħidma dwar il-pakkett taż-żewġ proposti rigward tagħmir 

mediku u tagħmir mediku in vitro sabiex tiġi żgurata l-adozzjoni f'waqtha u d-dħul fis-seħħ ta' dawn 

iż-żewġ Regolamenti. 

Fir-rigward tar-reviżjoni mħabbra tar-Regolament dwar prodotti mediċinali ta' terapija avvanzata, 

id-Direttiva dwar id-donazzjoni ta' tessut u ċelloli umani u d-Direttiva dwar il-ġbir u d-

distribuzzjoni ta' demm uman u komponenti tad-demm, it-tliet Presidenzi ser jagħmlu progress 

b'mod attiv fil-ħidma dwar kwalunkwe proposta bħal din meta tiġi ppreżentata mill-Kummissjoni.  

Il-Kummissjoni bħalissa qed taħdem fuq reviżjoni tad-direttiva dwar prodotti mediċinali veterinarji, 

li ser jeħtieġu eżami orizzontali fil-Kunsill sabiex jiġu evitati diskrepanzi bla ħtieġa mal-qafas 

leġislattiv rigward prodotti mediċinali għall-użu uman. It-tliet Presidenzi ser jaħdmu fuq din il-

proposta ladarba tkun ġiet adottata mill-Kummissjoni. 

It-tliet Presidenzi jistgħu jesploraw ukoll jekk u kif imexxu l-quddiem r-reviżjoni li għaddejja tad-

Direttiva dwar trasparenza ta' miżuri li jirregolaw il-prezzijiet ta' prodotti mediċinali għall-użu uman 

u l-inklużjoni tagħhom fis-sistemi tal-assikurazzjoni tas-saħħa pubblika. 

Prodotti tal-ikel 

Il-protezzjoni tas-saħħa taċ-ċittadini teħtieġ attenzjoni kostanti fir-rigward tas-sikurezza tal-ikel li 

jiġi kkunsmat kuljum. B'hekk it-tliet Presidenzi ser jagħtu prijorità għall-iżvilupp ta' qafas leġislattiv 

u ta' politika biex tibqa' tiġi żgurata s-sikurezza tal-ikel għaċ-ċittadini kollha, inkluża l-prevenzjoni 

tal-frodi tal-ikel. 

L-implimentazzjoni xierqa ta' żewġ atti legali importanti, ir-Regolament dwar l-informazzjoni lill-

konsumaturi ('Tikkettar tal-ikel') u r-Regolament dwar l-ikel maħsub għat-trabi u t-tfal żgħar, ikel 

għal skopijiet mediċi speċjali, u bħala sostitut tad-dieta kollha għall-kontroll tal-piż ('Ikel għal 

finijiet speċifiċi'), ser tkun importanti minħabba li huma joħolqu qafas ta' informazzjoni rinfurzata, 

trasparenza, u livell għoli ta' sikurezza tal-ikel għaċ-ċittadini tal-Unjoni.  

KOMPETITTIVITÀ (SUQ INTERN, INDUSTRIJA, RIĊERKA U SPAZJU) 

Kompetittività 

L-ekonomija Ewropea qed tirkupra wara bosta snin ta' tkabbir limitat jew anke tkabbir b'rata 

negattiva. Sabiex jiġi sostnut u rinfurzat l-irkupru, it-tliet Presidenzi ser jagħtu l-ogħla prijorità lill-

politiki dwar it-tkabbir u l-kompetittività Ewropea.  

F'dan l-isfond, il-Kunsill ser jieħu miżuri li jsaħħu t-tkabbir essenzjali fil-qafas tas-Suq Uniku, il-

kompetittività Industrijali, ir-Riċerka u l-Innovazzjoni u l-politika spazjali. Ħafna inizjattivi huma 

mnaqqxa fl-Istrateġija Ewropa 2020, is-Semestru Ewropew, u b'mod partikolari il-"Patt għal 

Tkabbir u Impjiegi". 

It-tliet Presidenzi ser jagħmlu minn kollox biex jiżguraw li l-Kunsill jikkontribwixxi b'mod effettiv 

biex jintlaħqu l-miri ta' dawn l-inizjattivi billi jikseb riżultati konkreti u f'waqthom fuq l-aġenda tat-

tkabbir Ewropew. Huma ser jagħtu attenzjoni partikolari lil oqsma ta' politika li għandhom impatt 

akbar fuq perijodu qasir u medju fuq il-kompetittività tal-UE u sinerġiji ogħla u li jsaħħu l-

pożizzjoni tan-negozji tal-UE fil-katina ta' valur mondjali. Dan jista' jinkiseb permezz tal-

integrazzjoni fl-Aġenda usa' għas-Suq Intern billi jibnu fuq politika integrata tas-Suq Uniku u t-

trawwim ta' tliet muturi li huma kruċjali għat-tkabbir: il-kompetittività industrijali, l-aċċess għall-

finanzi u l-politiki kummerċjali u ta' esportazzjoni. 

Suq Uniku  

It-tliet Presidenzi jibdew it-terminu tagħhom fil-bidu taċ-ċiklu parlamentari ġdid. Din toffri 

opportunità li twassal għal ċiklu "strateġiku" ġdid li jiffoka fuq it-tlestija ta' Suq Uniku mingħajr 

konfini, bil-ħsieb li l-konsumaturi u n-negozji jitħallew jixtru u jbiegħu oġġetti minn kullimkien fl-

UE bl-istess faċilità bħalma jagħmlu mis-suq domestiku tagħhom, irrispettivament minn 

nazzjonalità jew il-post ta' residenza tagħhom. L-objettiv tat-tliet Presidenzi ser ikun li jibnu fuq ir-

riżultati permezz tal-implimentazzjoni tal-Atti tas-Suq Uniku I u II u li jistinkaw sabiex jingħalqu l-

lakuni li fadal u titjieb il-konsistenza tal-qafas legali, sabiex tissaħħaħ il-kunfidenza u ċ-ċertezza 

legali għall-konsumaturi u n-negozji. Sabiex jintlaħqu dawn l-objettivi, it-tliet Presidenzi ser 

jippromwovu l-użu tal-għodod kollha rilevanti regolatorji u dawk mhux regolatorji, inkluża l-

armonizzazzjoni u r-rikonoxximent reċiproku, fejn adatt. L-indirizzar tal-kwistjonijiet prattiċi li 

jiffaċċaw ta' kuljum il-konsumaturi u n-negozji fis-Suq Uniku ser ikunu fil-qalba tal-ħidma tat-tliet 

Presidenzi. F'dan ir-rigward, ir-rapporti li jmiss dwar il-prinċipju tar-rikonoxximent reċiproku u 

dwar l-istat tas-Suq Uniku għas-servizzi, li għandu jiġi ppubblikat mill-Kummissjoni sa nofs l-2015, 

għandhom jipprovdu bażi ta' evidenza b'saħħitha u gwida prezzjuża għal aktar azzjoni ta' politika. 

It-tliet Presidenzi ser jibbażaw ukoll fuq l-evalwazzjoni bejn il-pari taħt id-Direttiva tas-Servizzi u 

jimpenjaw ruħhom li jieħdu aktar azzjonijiet biex ineħħu rekwiżiti diskriminatorji, mhux ġustifikati 

jew sproporzjonati applikabbli għall-fornituri u dawk li jirċievu s-servizzi (konsumaturi u negozji), 

biex jiffaċilitaw l-aċċess għal professjonijiet regolati, li jibbażaw fuq l-eżerċizzju tal-evalwazzjoni 

bejn il-pari prevista mid-Direttiva riveduta dwar ir-rikonoxximent reċiproku tal-kwalifiki 

professjonali, u biex jimplimentaw bis-sħiħ l-azzjonijiet previsti fil-pjan ta' azzjoni dwar il-bejgħ 

fil-livell tal-konsumatur. It-tliet Presidenzi ser jagħtu wkoll prijorità għolja għal evalwazzjoni 

possibbli tad-Direttiva attwali rigward reklamar qarrieqi bejn in-negozji. 

Barra minn hekk, ser issir enfasi speċjali fuq il-governanza u l-funzjonament prattiku tar-regoli tas-

Suq Uniku attwali, inkluż permezz ta' rapport annwali ta' integrazzjoni tas-Suq Uniku. 

Finalment iż-żieda fil-pass tal-integrazzjoni tas-suq globali u l-ftuħ ulterjuri tas-Suq Uniku huma 

fost l-akbar bidliet sa mill-ħolqien tas-Suq Uniku. It-tliet Presidenzi ser jistinkaw għal aktar 

integrazzjoni tad-dimensjoni esterna tas-Suq Uniku fil-politiki tal-UE u jikkontribwixxu għall-

promozzjoni tar-regolamentazzjoni tal-UE u standards komuni fil-livell internazzjonali. 

Fuq perijodu fit-tul, il-programm tat-tliet Presidenzi ser jiffoka fuq riflessjoni tal-isfidi emerġenti 

għas-Suq Uniku, bil-ħsieb li tissaħħaħ il-kompetittività tal-UE. Din ir-riflessjoni ser tkun il-bażi 

għal aġenda ġdida biex tressaq is-Suq Intern fi stadju ġdid ta' żvilupp, b'mod partikolari billi tagħti 

prijorità lil oqsma ta' politika li għandhom impatt akbar fuq perijodu qasir u medju fuq il-

kompetittività tal-UE, b'attenzjoni partikolari għall-SMEs u li x'aktarx jagħtu lill-kummerċ tal-UE 

pożizzjoni aktar b'saħħitha lill-katina ta' valur mondjali. Din tista' ssir - kif diġà ssemma fit-taqsima 

dwar il-Kompetittività - permezz ta' enfasi aktar b'saħħitha fuq il-kompetittività industrijali, l-aċċess 

għall-finanzi, u l-politiki kummerċjali u ta' esportazzjoni.  

Dritt dwar il-Kumpanniji 

It-tliet Presidenzi beħsiebhom ukoll jaħdmu fuq inizjattivi li jappoġġaw il-finanzjament fuq 

perijodu twil, bħall-proposti dwar il-Kumpannija b'Membru Uniku u d-Drittijiet tal-Azzjonisti 

ppreżentati mill-Kummissjoni fi ħdan il-proċess "Konsiderazzjoni mill-ġdid tal-Liġi Ewropea tal-

Kumpanniji" bil-għan ġenerali ta' aktar simplifikazzjoni u modernizzazzjoni tal-liġi attwali tal-

kumpanniji u t-tisħiħ tal-governanza korporattiva.  

Regolamentazzjoni aħjar 

Il-regolamentazzjoni aħjar ("Regolamentazzjoni Intelliġenti") ser tkun prijorità kontinwa għat-tliet 

Presidenzi għall-kisba ta' leġislazzjoni ta' kwalità aħjar ibbażata fuq l-evidenza u tfassil tal-politiki 

effettiv u li huwa inqas ta' piż. It-tliet Presidenzi ser ikomplu bl-isforzi biex jiżguraw li l-

leġislazzjoni tal-UE tkun adatta għall-għanijiet tagħha permezz tal-użu effettiv tal-għodod għal 

regolamentazzjoni intelliġenti (tnaqqis ta' piżijiet inutli, evalwazzjoni u konsultazzjonijiet mal-

partijiet interessati), b'mod partikolari għall-SMEs u l-mikrointrapriżi. Ser tingħata attenzjoni 

speċjali biex jinkiseb progress taħt il-programm REFIT tal-Kummissjoni u biex jitneħħa b'mod 

konkret il-piż  bla bżonn. 

Armonizzazzjoni Teknika  

Fil-qasam tal-armonizzazzjoni tal-ispeċifikazzjonijiet tekniċi għall-vetturi bil-mutur, il-Kunsill ser 

ifittex li jikkonkludi l-ħidma fuq ir-Regolament eCall li mistenni jwassal għal tnaqqis sostanzjali 

fir-rata ta' mortalità fit-toroq Ewropej. Il-tliet Presidenzi ser jibdew il-ħidma wkoll fuq il-proposta li 

jmiss għar-reviżjoni tad-Direttiva Qafas dwar l-approvazzjoni tat-tip ta' vetturi bil-mutur u l-

komponenti tagħhom. Barra minn hekk , it-tliet Presidenzi ser jerġgħu jibdew l-eżami tal-proposta 

għas-simplifikazzjoni tat-trasferiment ta' vetturi bil-mutur rreġistrati fi Stat Membru ieħor hekk kif 

l-analiżi addizzjonali mistennija tiġi ppreżentata. 

It-tliet Presidenzi ser jaħdmu fuq il-proposti dwar Seġġjoviji, Apparat li jaħdem bil-Gass u Tagħmir 

Protettiv Personali li ġew adottati reċentement. 

Konsumaturi 

It-tliet Presidenzi ser jippromwovu l-implimentazzjoni tal-Aġenda tal-Konsumatur 2012-2014 

sabiex jiġu massimizzati l-benefiċċji tas-Suq Uniku għall-konsumaturi. Fl-aħħar mill-aħħar dan 

għandu jippermetti lill-konsumaturi li jixtru minn kullimkien fl-UE bil-faċilità li jixtru biha minn 

pajjiżhom, filwaqt li fl-istess ħin jibbenefikaw minn livell għoli ta' protezzjoni bbażati fuq regoli 

komuni ċari u konsistenti. 

It-tliet Presidenzi ser ifittxu qbil rigward il-Pakkett dwar is-Sikurezza tal-Prodotti u s-Sorveljanza 

tas-Suq, li jimmira sabiex itejjeb il-funzjonament tas-Suq Uniku permezz ta' regoli ta' sikurezza 

simplifikati,  aktar uniformi u effiċjenti li japplikaw għal prodotti li mhumiex ikel, is-

simplifikazzjoni tal-proċeduri għas-sorveljanza tas-suq u koordinazzjoni aktar effiċjenti u 

kooperazzjoni tal-awtoritajiet għas-sorveljanza tas-suq. Huma ser ifittxu li jilħqu qbil dwar il-

proposta tad-Direttiva dwar il-Pakkett tal-Ivvjaġġar Turistiku. Barra minn hekk, it-tliet Presidenzi 

jistennew b'interess inizjattivi ġodda possibbli tal-Kummissjoni, fost l-oħrajn rigward ir-reviżjoni 

tar-Regolament dwar il-kooperazzjoni għall-protezzjoni tal-konsumatur.  

Proprjetà intellettwali 

It-tliet Presidenzi ser isegwu sforzi li għaddejjin biex jissaħħaħ l-acquis dwar il-proprjetà 

intellettwali bil-għan li jintlaħaq livell għoli ta' protezzjoni filwaqt li jiġi promoss il-funzjonament 

tajjeb tas-Suq Uniku. 

Fil-qasam tad-dritt tal-awtur u oħrajn relatati, wara l-adozzjoni tad-Direttiva dwar ix-Xogħlijiet 

Orfni u d-Direttiva dwar il-Ġestjoni Kollettiva tad-Drittijiet, it-tliet Presidenzi ser jikkunsidraw il-

proposti leġislattivi li jistgħu jiġu ppreżentati mill-Kummissjoni wara l-eżitu tar-reviżjoni tal-qafas 

tal-UE dwar id-dritt tal-awtur li jista' jwassal għal reviżjoni possibbli ta' xi aspetti tal-acquis dwar 

id-dritt tal-awtur fl-era diġitali. 

Fil-qasam tal-marka kummerċjali, il-ħidma ser tiffoka fuq l-adozzjoni tal-pakkett dwar il-marka 

kummerċjali, bil-għan li tissimplifika u timmodernizza kemm ir-Regolament tal-Komunità dwar il-

Marka Kummerċjali kif ukoll id-Direttiva dwar l-approssimazzjoni tal-liġijiet nazzjonali dwar il-

marka kummerċjali bil-għan li s-sistema tal-marka kummerċjali fl-Ewropa ssir aktar effiċjenti u 

koerenti, filwaqt li tiġi rikonoxxuta l-ħtieġa għal koeżistenza armonjuża u kooperazzjoni rinfurzata 

bejn l-Uffiċċju għall-Armonizzazzjoni fis-Suq Intern (OHIM) u l-uffiċċji nazzjonali tal-marka 

kummerċjali. L-għan hu li jintlaħaq qbil dwar il-Pakkett tal-marki kummerċjali bil-ħsieb ta-

adozzjoni rapida tiegħu. 

Fil-qasam tas-sigrieti kummerċjali, il-ħidma ser tikkonċentra l-għoti ta' qafas leġislattiv armonizzat 

lin-negozji li huwa meqjus meħtieġ sabiex jagħti spinta lill-kooperazzjoni teknoloġika u l-iskambju 

tal-għarfien lil hinn mill-konfini nazzjonali. It-tliet Presidenzi għandhom l-għan li jilħqu ftehim 

b'mod rapidu dwar dan il-pakkett. 

Unjoni Doganali 

It-tliet Presidenzi ser ikomplu u jiffinalizzaw il-ħidma bil-ħsieb tal-adozzjoni f'waqtha tal-proposta 

għal Direttiva rigward il-qafas legali tal-Unjoni għal ksur u sanzjonijiet doganali kif ukoll dwar il-

proposta għal Regolament li jemenda r-Regolament (KE) Nru 515/97 tat-13 ta' Marzu 1997 dwar 

assistenza reċiproka bejn l-awtoritajiet amministrattivi tal-Istati Membri u l-kooperazzjoni bejn 

dawn tal-aħħar u l-Kummissjoni sabiex tiġi żgurata applikazzjoni korretta tal-liġi dwar kwistjonijiet 

doganali u agrikoli. 

Barra minn hekk it-tliet Presidenzi ser jagħtu konsiderazzjoni debita lil kwalunkwe proposta ġdida 

tal-Kummissjoni fil-qasam tal-Politika doganali, partikolarment għall-proposti pendenti għal 

Regolament tal-Kunsill li jemenda r-Regolament bażi tal-Kunsill (UE) Nru 7/2010 li jiftaħ u 

jipprovdi għall-ġestjoni ta' kwoti tariffarji awtonomi tal-Unjoni għal ċerti prodotti agrikoli u 

industrijali u għal Regolament tal-Kunsill li jemenda r-Regolament bażi (UE) Nru 1344/2011 li 

jissospendi d-dazji awtonomi tat-Tariffa Doganali Komuni fuq ċerti prodotti agrikoli, tas-sajd u 

industrijali. Dan japplika wkoll għal proposta possibbli għal deċiżjoni e-Customs u għall-emenda 

tar-Regolament tal-Kunsill 2658/87 (Nomenklatura tariffarja u statistika u Tariffa Doganali 

Komuni) u r-Regolament tal-Kunsill 1147/2002 (Ajrunavigabbiltà). 

Fil-livell internazzjonali, it-tliet Presidenzi ser jittrattaw ir-Reviżjoni tal-appendiċi tal-Konvenzjoni 

reġjonali dwar ir-regoli preferenzjali tal-oriġini pan-Ewro-Mediterranji, il-Ftehim Amministrattiv 

Reċiproku dwar Kooperazzjoni Doganali UE - New Zealand, il-Programmi dwar ir-Rikonoxximent 

Reċiproku tal-Operaturi Ekonomiċi Awtorizzati kif ukoll is-segwitu tal-Komunikazzjoni tal-

Kummissjoni dwar l-Istat tal-Unjoni Doganali u speċjalment dwar ir-riforma tal-governanza 

permezz tal-konklużjonijiet tal-Kunsill għas-simplifikazzjoni tal-proċess tat-tfassil tal-politika 

wkoll permezz tar-riorganizzazzjoni tal-gruppi varji fil-Kumitat dwar il-Kodiċi Doganali u l-

programm Dwana 2020. 

Meta wieħed iqis id-dritt tiegħu ta' oġġezzjoni fil-proċess ta' tħejjija u adozzjoni tal-Atti Delegati 

tal-Kodiċi Doganali tal-Unjoni (KDU-DA), il-Kunsill ser ikompli jimmonitorja l-implimentazzjoni 

legali tal-KDU. 

Il-Kunsill ser jimmonitorja l-istat tal-implimentazzjoni tal-Pjan ta' Azzjoni Doganali tal-UE fil-

ġlieda kontra ksur tad-DPI, partikolarment permezz tar-Rapport Sommarju ta' Kull Sena trażmess u 

ppreżentat mis-Servizzi tal-Kummissjoni. 

Finalment, it-tliet Presidenzi ser jikkoordinaw il-pożizzjoni tal-UE għall-punti tal-aġenda WCO, 

ASEM, JCCC u fora internazzjonali oħra. Hu ser jaħdem għal estensjoni tal-Konvenzjoni dwar 

tranżitu komuni u l-Konvenzjoni SAD għas-Serbja u Dik li kienet ir-Repubblika Jugoslava tal-

Maċedonja sal-1 ta' Ġunju 2015. 

Politika Industrijali 

Il-kriżi ssottolinjat l-importanza tal-ekonomija reali u tas-setturi tal-manifattura u s-servizzi 

b'saħħithom. L-industrija tal-Ewropa, inklużi l-SMEs li huma tassew is-sinsla tal-ekonomija 

Ewropea, hija mutur ewlieni għat-tkabbir, il-produzzjoni, l-impjiegi, l-innovazzjoni u l-

esportazzjoni. Il-politika industrijali ser ikollha rwol importanti biex issaħħaħ il-kompetittività 

Ewropea billi tibni fuq il-forzi identifikati u taġġorna l-kompetittività tal-industrija Ewropea. 

It-tliet Presidenzi ser jaħdmu biex jirrinfurzaw il-governanza tal-politika industrijali Ewropea sabiex 

jiġi simplifikat sistematikament it-tħassib tal-kompetittività fl-oqsma kollha tal-politika. 

It-trawwim tal-politika industrijali ser ikun fiċ-ċentru tal-attivitajiet tat-tliet Presidenzi, inkluż l-

iżgurar ta' aktar integrazzjoni tas-Suq Uniku, l-iżvilupp ta' kooperazzjoni industrijali u t-titjib tal-

ambjent inġenerali tan-negozju għall-kumpanniji Ewropej. Dan jinkludi strumenti tal-UE bħall-

Programm għall-Kompetittività tal-Intrapriżi u l-SMEs (COSME) u l-Programm Qafas għar-

Riċerka u l-Innovazzjoni Orizzont 2020. 

It-tliet Presidenzi ser jaħdmu fuq l-iżvilupp ta' politika industrijali proattiva, ambizzjuża u integrata 

fl-Ewropa li timmira sabiex tirrispondi għall-ħtiġijiet tas-sitwazzjoni ekonomika li qed tinbidel u 

ssaħħaħ l-approċċ koordinat tal-kompetittività industrijali permezz tal-politiki rilevanti kollha tal-

UE. F'dan ir-rigward, it-tliet Presidenzi ser isegwu approċċ orizzontali, fejn sett ta' politiki koerenti 

(politiki ta' innovazzjoni, enerġija, industrija bl-użu effiċjenti tar-riżorsi, Suq Uniku, kompetizzjoni 

aċċess għall-finanzi, kummerċ u esportazzjoni eċċ.) jimmiraw biex itejbu l-kondizzjonijiet tan-

negozju kemm fil-livell tal-UE kif ukoll f'dak globali, billi jiggarantixxu attenzjoni kostanti lill-

muturi ewlenin tat-tkabbir tal-produttività bħat-teknoloġiji abilitanti essenzjali u t-teknoloġiji ġodda 

li jfixklu. Il-progress fl-implimentazzjoni tal-Pjan ta' Azzjoni tal-Politika Industrijali u l-azzjonijiet 

ewlenin tal-industrija ser jiġi evalwati u l-implimentazzjoni tal-pjanijiet ta' azzjoni speċifiċi għas-

settur (bħas-settur tal-azzar) ser jiġu segwiti attivament. 

Dan jinkludi wkoll l-implimentazzjoni ta' strumenti importanti tal-UE ta' finanzjament u appoġġ 

bħall-Programm għall-Kompetittività tal-Intrapriżi u l-SMEs (COSME) u l-Programm Qafas għar-

Riċerka u l-Innovazzjoni Orizzont 2020. 

Intrapriżi żgħar u ta' daqs medju 

L-SMEs għandhom rwol importanti fl-Ewropa bħala ngranaġġ għal tkabbir u mpjiegi. Għalhekk, l-

għoti ta' attenzjoni partikolari għall-ħtiġijiet tagħhom permezz ta' applikazzjoni sistematika tal-

prinċipju "Aħseb l-Ewwel fiż-Żgħir" ser ikun impenn importanti tat-tliet Presidenzi. 

Rigward il-qafs ġenerali għall-SMEs, l-Att dwar in-Negozji ż-Żgħar (SBA) wera li kien għodda ta' 

suċċess għall-politiki li għandhom jiġu implimentati fl-Istati Membri. F'dan ir-rigward, ir-reviżjoni 

li għaddejja tal-Att dwar in-Negozji ż-Żgħar ser tkun prijorità għolja u t-tliet Presidenzi ser ikomplu 

jsegwu, f'kooperazzjoni mill-qrib man-netwerk tar-"rappreżentanti tal-SMEs", it-twettiq tal-

azzjonijiet li għaddejjin biex jissimplifikaw il-ħajja għall-SMEs billi jnaqqsu l-piżijiet 

amministrattivi u jtejbu l-aċċess tagħhom għas-Suq Uniku u s-swieq internazzjonali. 

L-aċċess għall-fondi jibqa' wieħed mill-akbar problemi li ffaċċjaw l-SMEs fis-snin reċenti u li 

għadhom qed jiffaċċjaw. Is-sett limitat ta' sorsi ta' finanzjament tipikament disponibbli għall-SMEs 

jagħmluhom aktar vulnerabbli għall-kondizzjonijiet li qed jinbidlu fis-swieq tal-kreditu. Filwaqt li l-

istrumenti bħal COSME u Orizzont 2020 ser joperaw flimkien biex jiffaċilitaw u jtejbu l-aċċess 

għal finanzi għall-SMEs, huwa neċessarju li jiġu żviluppati strateġiji usa' biex iżidu l-aċċess tal-

SMEs għall-finanzi u s-swieq kapitali. 

Fl-aħħar nett, trid tingħata attenzjoni partikolari għall-iżvilupp ta' ħiliet intraprenditorjali għal 

intraprendituri attwali u potenzjali. Bl-istess mod, għandha tittieħed aktar azzjoni biex jiġu żgurati 

tlaqqigħ aħjar tal-ħiliet tal-impjegati u l-ħtiġijiet tal-SMEs. 

Riċerka u innovazzjoni 

It-tliet Presidenzi jissottolinjaw l-importanza kruċjali tar-riċerka u l-innovazzjoni għall-

kompetittività Ewropea, l-impjiegi u l-progress soċjali bħala fornituri ta' sorsi ġodda għat-tkabbir 

fil-kuntest tal-istrateġija Ewropa 2020, l-inizjattiva ewlenija Unjoni ta' Innovazzjoni u l-Qafas ERA. 

Sabiex jiġi massimizzat il-kontribut tagħhom u sabiex jiġi pprovdut kontribut konkret għall-

Istrateġija 2020 tal-UE, ir-riċerka u l-innovazzjoni jeħtieġ li jkunu bbażati fuq netwerks mingħajr 

ostakoli, li jisfruttaw bis-sħiħ il-potenzjali is-sistemi ta' riċerka u innovazzjoni nazzjonali. F'dan ir-

rigward, it-tliet Presidenzi beħsiebhom jippromwovu konnessjonijiet fost-ir-riċerka, l-innovazzjoni 

u t-tkabbir (f'termini ta' kompetittività u impjiegi), jinvestigaw kwalunkwe miżura possibbli biex 

jagħtu spinta lill-investiment f'dawn is-setturi strateġiċi. Għalhekk it-tliet Presidenzi ser jiffokaw 

fuq it-tisħiħ taż-Żona ta' Riċerka Ewropea, li hija meqjusa ta' importanza kbira sabiex jiżguraw iċ-

ċirkolazzjoni libera tar-riċerkaturi u l-għarfien xjentifiku li jiffokaw fuq l-aspett ta' 

implimentazzjoni u l-valur miżjud tal-UE kif ukoll allinjament aħjar tal-politiki ta' riċerka u 

innovazzjoni nazzjonali, l-użu effettiv tal-fondi strutturali u ta' investiment tal-UE, u permezz tal-

integrazzjoni tal-infrastruttura tar-riċerka. Barra minn hekk, l-għoti tar-responsabbiltà lir-riċerkaturi 

żgħażagħ permezz ta' kopertura xierqa ta' sigurtà soċjali, rotot attraenti ta' karriera (inklużi dawk fl-

industrija) u t-trawwim tal-abbiltà intraprenditorjali sabiex tirfed il-valur strateġiku tal-investiment 

fir-riżorsi umani huma identifikat bħala prijoritajiet ewlenin. 

It-tliet Presidenzi jirrikonoxxu l-isforzi tal-Kummissjoni biex tippromwovi u tikkontribwixxi għall-

iżvilupp ta' sistema ta' monitoraġġ ibbażata fuq l-evidenza fil-livell Ewropew rigward il-progress 

lejn Żona ta' Riċerka Ewropea u l-Unjoni ta' Innovazzjoni. 

B'konvinzjoni li l-implimentazzjoni tal-proġetti fuq il-Pjan Direzzjonali ESFRI ser iżid b'mod 

sinifikanti l-kapaċità Ewropea li tiġġenera ideat ġodda, tikkontribwixxi wkoll biex tagħmel tajjeb 

għal-lakuni fl-innovazzjoni u tgħin biex toħloq impjiegi, it-tliet Presidenzi ser jindirizzaw 

kwistjonijiet bħall-implimentazzjoni tal-pjan direzzjonali ESFRI u l-iżvilupp tal-istrument ERIC, 

konsistentement mal-istrateġiji ta' speċjalizzazzjoni intelliġenti u politiki makroreġjonali. Barra 

minn hekk, il-progress tal-aġenda diġitali tal-UE u l-iżvilupp ta' infrastruttura elettronika (inkluża 

infrastruttura ta' data) li tinkludi l-ħtiġijiet tas-setturi kollha tal-komunitajiet tar-riċerka u l-

innovazzjoni jikkostitwixxi fattur ewlieni għall-iżvilupp ekonomiku. 

It-tliet Presidenzi ser iqajmu l-għarfien dwar "Xjenza mas-soċjetà u għas-soċjetà", bl-għan li 

titrawwem inklużività soċjali  u ekonomika u kompetittività xprunata mir-riċerka u l-innovazzjoni 

fil-kuntest tal-indirizzar tal-isfidi kbar tas-soċjetà bħat-tibdil fil-klima, is-sigurtà enerġetika, is-

sigurtà alimentari, is-saħħa bijoekonomika u l-popolazzjoni li qed tixjiħ, inkluż permezz tal-

innovazzjoni soċjali, ix-xjenza miftuħa u l-innovazzjoni teknoloġika b'mira soċjali. F'dan il-kuntest, 

l-istadju inizjali ta' diskussjonijiet dwar il-Green Paper li jmiss tal-Kummissjoni dwar ix-Xjenza 

wara l-2020 jista' jservi bħala mutur importanti biex titrawwem prijoritizzazzjoni u fehim aħjar tal-

ambitu u l-importanza tal-isfidi globali. 

Sabiex tiġi żgurata kontinwità dinamika mal-ħidma preċedenti fil-Kunsill, it-tliet Presidenzi 

beħsiebhom javvanzaw aktar id-dossiers dwar ir-riċerka xjentifika u teknoloġika f'reġjuni speċifiċi, 

partikolarment iż-Żoni tal-Baħar tal-Mediterran u tal-Baltiku b'referenza partikolari għall-

programmi ta' riċerka konġunta mwettqa minn diversi Stati Membri f'dan ir-rigward. 

It-tliet Presidenzi ser jiffaċilitaw il-ħidma fuq l-evalwazzjoni finali tas-Seba' Programm Qafas. It-

tliet Presidenzi ser isegwu mill-qrib u janalizzaw ir-riżultati tal-fażi inizjali tal-programm qafas 

Orizzont 2020 biex jiżguraw l-isfruttament tal-potenzjal sħiħ tal-programm f'termini ta' tkabbir 

xjentifiku, industrijali u soċjali tal-Unjoni Ewropea, inklużi s-sinerġiji xierqa mal-Fondi Strutturali 

u ta' Investiment Ewropej. 

Spazju 

Id-diskussjonijiet dwar l-evoluzzjoni tar-relazzjonijiet futuri bejn l-Unjoni Ewropea u l-Aġenzija 

Spazjali Ewropea (ESA) bdew lejn it-tmiem tal-2012. It-tliet Presidenzi ser jagħmlu progress f'dan 

il-proċess li jippermetti lill-Kunsill jipprovdi orjentazzjonijiet għal għażliet futuri dwar it-triq 'il 

quddiem wara l-2015 rigward dawn ir-relazzjonijiet inklużi emendi għall-ftehim Qafas attwali bejn 

l-UE u l-ESA u billi jisfruttaw l-għarfien espert tal-ESA permezz ta' sħubija msaħħa. Għalhekk hija 

milqugħa diskussjoni usa' dwar l-iżvilupp futur ta' Strateġija Spazjali tal-UE, li biex jingħaqdu l-

isforzi ta' Stati Membri individwali u l-istrumenti politiċi tal-UE.  

Id-data satellitari b'riżoluzzjoni għolja (HRSD) u l-applikazzjonijiet ibbażati fuq l-HRSD saru 

għodda indispensabbli għall-monitoraġġ ambjentali, l-ippjanar urban, agrikoltura, il-ġestjoni tar-

riżorsi naturali u l-ġestjoni ta' diżastri u emerġenzi, iżda huma importanti wkoll għas-sigurtà u d-

difiża. Madankollu, hemm differenzi importanti fil-mod li huma regolati bih fl-UE l-operaturi 

kummerċjali fir-rigward ta' produzzjoni u disseminazzjoni tal-HRSD. It-tliet Presidenzi ser jagħtu 

attenzjoni lill-progress tal-ħidma lejn l-adozzjoni tal-proposta li jmiss għal Direttiva dwar l-

identifikazzjoni u d-disseminazzjoni ta' data satellitari b'Riżoluzzjoni Għolja għall-osservazzjoni 

tad-Dinja (HRSD) għal finijiet kummerċjali, bil-għan li tiġi żgurata diskussjoni xierqa bejn l-Istati 

Membri u dawk kollha interessati sabiex jiġi stabbilit aċċess ta' min joqgħod fuqu aktar għall-

HRSD, b'livell tajjeb u suffiċjenti ta' informazzjoni dwar aċċessibbiltà tal-HRSD għan-negozji fil-

katina tal-valur u l-klijenti tan-negozji tal-HRSD. 

Il-programmi ewlenin tal-UE Galileo u Copernicus huma fil-bidu tal-istadji operazzjonali tagħhom 

u hija meħtieġa aktar ħidma lejn implimentazzjoni u l-isfruttament sħaħ. Jeħtieġ li jiġi żgurat li 

dawn il-programmi jkunu ta’ benefiċċju għall-politiki u ċ-ċittadini tal-Unjoni kemm jista’ jkun. 

Għal din il-fini tista' tinbeda u tiġi żviluppata diskussjoni matul it-terminu tat-tliet Presidenzi. 

Il-kapaċità tas-Sorveljanza u l-Insegwiment fl-Ispazju (STT) trid tiġi stabbilita fil-livell Ewropew 

biex tiżviluppa u tisfrutta assi militari u ċivili Ewropej attwali, bil-għan li tiġi indirizzata l-problema 

tar-residwi spazjali li saru theddida serja għas-sigurtà, is-sikurezza u s-sostenibbiltà tal-attivitajiet 

spazjali. 

Bħala rikonoxximent tan-natura b'użu doppju ta' kapaċità bħal din, it-tliet Presidenzi ser jaħdmu 

f'koordinazzjoni mill-qrib mal-Kummissjoni Ewropea, sabiex jippromwovu u jiffaċilitaw il-

parteċipazzjoni tal-akbar numru ta' Stati Membri fil-qafas ta' appoġġ SST, soġġett għal konformità 

mal-kriterji ta' parteċipazzjoni. 

 

10948/14   ab/van/AGI/cri 82 
 DPG  MT 
 



  

Turiżmu 

It-turiżmu hu ta' importanza dejjem akbar għall-iżvilupp u t-tkabbir ekonomiku fl-Ewropa u t-tliet 

Presidenzi huma għalhekk impenjati li jikkontribwixxu sabiex iżommu l-primat Ewropew bħala l-

ewwel destinazzjoni turistika dinjija, bil-promozzjoni tal-iskambju tal-aħjar prattiki bejn l-Istati 

membri u biż-żieda tal-viżibbiltà tal-marka Ewropea fi swieq d'distanzi kbar. 

Ser tingħata attenzjoni partikolari għall-promozzjoni ta' azzjonijiet li jiżguraw integrazzjoni aħjar 

tat-turiżmu f'sensiela wiesgħa ta' politiki tal-UE, turiżmu sostenibbli u responsabbli u servizzi ta' 

kwalità għolja, li huma vantaġġ kompetittiv b'saħħtu għan-negozji, speċjalment l-SMEs, kif ukoll 

għal turiżmu kostali u marittimu. 

Barra minn hekk, it-tliet Presidenzi ser jinkoraġġixxu inizjattivi mmirati biex jiffaċilitaw id-dħul fl-

UE ta' turisti li mhumiex mill-UE billi jissimplifikaw il-proċeduri attwali tal-ħruġ tal-viżi. F'dan ir-

rigward, it-tliet Presidenzi ser jagħtu l-attenzjoni meħtieġa lil kwalunkwe proposta mill-

Kummissjoni. 

TRASPORT, TELEKOMUNIKAZZJONI U ENERĠIJA  

Kwistjonijiet trasversali 

Fil-kuntest tar-reviżjoni ta' nofs is-sena tal-istrateġija Ewropa 2020, it-tliet Presidenzi ser jiżguraw li 

l-Kunsill ikompli jikkontribwixxi biex jintlaħqu l-miri tal-istrateġija kif ukoll l-iskadenzi stabbiliti 

mill-Kunsill Ewropew għat-tlestija tas-Suq Intern tal-Enerġija u s-Suq Uniku Diġitali. L-għan 

ġenerali huwa li tinkiseb Ewropa interkonnessa kompletament madwar  il-fruntieri u n-netwerks 

kollha u li jiġi mobilizzat ukoll is-settur privat f'dan il-proċess gradwali ta' bini li jinvolvi n-

neċessità għall-identifikazzjoni ta' forom ġodda ta' sħubiji pubbliċi/privati inklużi wkoll strumenti 

finanzjarji innovattivi għall-infrastruttura pan-Ewropea. Permezz ta' hekk it-tliet Presidenzi ser 

ifittxu li jibnu fuq is-sinerġiji bejn is-setturi tat-TTE, biex jagħmlu progress fl-użu ta' infrastruttura 

b'mod partikolari permezz tat-tnedija tal-implimentazzjoni tal-Faċilità Nikkollegaw l-Ewropa, il-

kurituri TEN-T, TEN-E u TEN-Tele, l-infrastruttura Ewropea li jmiss għall-karburanti alternattivi 

kif ukoll sabiex tissaħħaħ is-sigurtà tal-infrastruttura kritika. Il-kontribut trasversali tal-Galileo 

għall-infrastruttura Ewropea wkoll għandu jiġi sfruttat bis-sħiħ bil-promozzjoni tat-tnedija tas-

servizzi bikrija tiegħu disponibbli fl-2014/2015. 

It-tliet Presidenzi ser ifittxu wkoll li jtejbu t-tfassil tal-politika bbażata fuq l-evidenza u l-

monitoraġġ tas-settur tat-TTE bl-użu tal-hekk imsejjaħ "indikatur tar-riżultati" imressaq mill-

Kummissjoni fil-qasam tal-innovazzjoni u r-riċerka. Dan l-istrument ġdid ser jintuża wkoll għall-

monitoraġġ sistematiku tat-tkabbir u l-kapaċità tal-ħolqien tal-innovazzjoni tas-settur tat-TTE bil-

għan li jiġi mqabbel mal-valuri referenzjarji ta' setturi oħra li jsaħħu l-impjiegi u t-tkabbir. 

TRASPORT 

Il-politiki dwar it-trasport tal-UE għandhom l-għan li jippromwovu mobilità li hija effiċjenti, sikura, 

sigura u favur l-ambjent kif ukoll biex joħolqu l-kondizzjonijiet għal industrija kompetittiva li 

tiġġenera t-tkabbir u l-impjiegi. Matul it-18-il xahar li ġej dawk il-prijoritajiet ser jibqgħu fil-

quċċata tal-aġenda politika tal-UE dwar it-trasport. F'dan il-kuntest, ser tissokta l-ħidma fost l-

oħrajn dwar il-proposti dwar il-mezzi kollha ta' trasport. 

Kwistjonijiet orizzontali 

Huwa probabbli li fir-raba' kwart tal-2014 tiġi ppreżentata proposta għal Regolament dwar l-aċċess 

għad-data tat-trasport pubbliku u privat lill-Kunsill u lill-Parlament Ewropew. 

Aktar ħidma dwar l-implimentazzjoni sħiħa ta' Galileo ser tiġi ffaċilitata mit-tliet Presidenzi peress 

li Galileo għandha rabtiet ma' fajls oħra fis-settur tat-trasport u, ukoll, mal-enerġija u t-

telekomunikazzjoni.  

Avjazzjoni 

In-negozjati mal-Parlament Ewropew dwar il-Pakkett dwar id-drittijiet tal-passiġġieri tal-ajru li 

jipprevedi r-reviżjoni tar-Regolament 261/2004/KE dwar il-kumpens u l-assistenza għal passiġġieri 

fil-każ li ma jitħallewx jitilgħu u ta' kanċellazzjoni jew dewmien twil ta' titjiriet u dwar ir-reviżjoni 

tar-Regolament 2027/97 dwar ir-responsabbiltà tat-trasportaturi bl-ajru għandha tiġi konkluża matul 

dan il-perijodu. 

Jistgħu jiġu konklużi n-negozjati mal-Parlament Ewropew dwar il-Pakkett tal-Ajruporti, inkluż 

dwar il-proposti dwar is-servizzi tal-ground-handling u l-islots tal-ajruporti. 

X'aktarx li jerġgħu jitqajmu n-negozjati dwar ir-Regolamenti dwar l-Ajru Uniku Ewropew (SES2 +) 

proposti, li jibdew mill-proposta għar-reviżjoni tar-Regolament li jistabbilixxi l-prinċipji ġenerali 

għall-istabbiliment ta' Ajru Uniku Ewropew, bil-għan li titħaffef ir-riforma tal-kontroll tat-traffiku 

tal-ajru Ewropew sabiex tintlaħaq id-domanda ta' traffiku li dejjem jikber mistenni fis-snin li ġejjin. 

Taħt l-istess pakkett, it-tliet Presidenzi x'aktarx imexxu 'l quddiem il-ħidma dwar il-proposta għar-

reviżjoni tar-Regolament 216/2008 li timmodifika r-regoli li jirregolaw l-Aġenzija Ewropea tas-

Sikurezza tal-Avjazzjoni (EASA). 

Matul it-tielet kwart tal-2014, il-Kummissjoni għandha tippreżenta proposta għar-reviżjoni tar-

Regolament 868/2004 dwar prattiki inġusti ta' pprezzar fl-avazzjoni. 

Fl-ewwel nofs tal-2014, il-Kummissjoni ser tadotta Komunikazzjoni dwar il-politika tal-UE rigward 

sistemi ta' inġenji tal-ajru ppilotati mill-bogħod (droni), li ser twassal għall-preżentazzjoni ta' 

proposti leġislattivi matul l-2015.  

Proposta għar-reviżjoni tar-Regolament dwar l-EASA mistennija tiġi ppreżentata mill-Kummissjoni 

fit-tieni nofs tal-2015.  

Trasport fuq l-art 

Rigward it-trasport bil-ferrovija, it-tliet Presidenzi ser jistinkaw biex itemmu n-negozjati dwar il-

proposti li fadal tar-Raba' pakkett dwar il-ferroviji sat-tmiem tal-mandat tagħhom. 

Barra minn hekk, tista' tiġi prevista ħidma dwar proposta għal Direttiva dwar it-tnaqqis tal-ħsejjes 

mit-trasport tal-merkanzija bil-ferrovija peress li din il-proposta tista' tiġi ppreżentata mill-

Kummissjoni matul ir-raba' kwart tal-2014. 

Fil-qasam tat-trasport bit-triq, ser tissokta l-ħidma dwar id-Direttiva riveduta dwar il-piżijiet u d-

dimensjonijiet ta' vetturi kummerċjali.  

Rigward it-trasport bit-triq ukoll, tista' tiġi ppreżentata Direttiva dwar l-użu obbligatorju ta' 

informazzjoni f'ħin reali dwar it-traffiku tas-STI (Sistemi ta' Trasport Intelliġenti) mill-

Kummissjoni lill-Kunsill u lill-Parlament Ewropew fit-tielet kwart tal-2014. 

Barra minn hekk, hija skedata proposta għar-rieżami tad-Direttiva 2003/59 dwar it-taħriġ ta' 

għaddasa professjonisti, inklużi rekwiżiti dwar is-sewqan ekoloġiku biex jiġu ppreżentati mill-

Kummissjoni lill-Kunsill u l-Parlament Ewropew fir-raba' kwart tal-2014. 

Proposta għal Direttiva dwar l-użu obbligatorju ta' servizzi ta' informazzjoni għal postijiet għall-

ipparkjar tat-trakkijiet sikuri u siguri tista' tiġi ppreżentata mill-Kummissjoni fit-tielet kwart tal-

2014. 

Bħala parti mill-ħidma li għaddejja għall-promozzjoni tan-navigazzjoni fl-ilmijiet interni ("il-

pakkett NAIADES II"), tista' tiġi ppreżentata mill-Kummissjoni modifika ta' proposta għal Direttiva 

li tistabbilixxi r-rekwiżiti tekniċi għall-bastimenti fl-ilmijiet interni u li tħassar id-Direttiva 

2006/87/KE. Barra minn hekk, proposta dwar il-modernizzazzjoni u r-rikonoxximent ta' kwalifiki 

professjonali fin-navigazzjoni fl-ilmijiet interni x'aktarx li tiġi ppreżentata mill-Kummissjoni fl-

ewwel kwart tal-2015. 

Trasport marittimu 

X'aktarx li tissokta l-ħidma dwar il-proposta għal Regolament li jistabbilixxi qafas dwar l-aċċess 

għas-suq għas-servizzi portwali u t-trasparenza finanzjarja tal-portijiet, inkluż negozjati mal-

Parlament Ewropew. Proposta għal Direttiva dwar ir-rieżami tad-Direttiva 2000/59/KE dwar il-

faċilitajiet tal-akkoljenza fil-portijiet x'aktarx li tiġi ppreżentata mill-Kummissjoni lill-Kunsill u l-

Parlament Ewropew fl-ewwel kwart tal-2015. 

Il-Kummissjoni tista' tippreżenta proposta għal Regolament dwar l-istabbiliment ta' qafas Ewropew 

għall-għoti ta' Ċertifikati tal-Eżenzjoni tal-Pilotaġġ (PEC) matul it-tieni kwart tal-2014. 

TELEKOMUNIAZZJONI U S-SUQ UNIKU DIĠITALI  

L-impenn biex jitlesta s-Suq Uniku Diġitali sal-2015 li ġie espress mill-Kunsill Ewropew fil-

konklużjonijiet tiegħu ta' Ottubru 2013 ser jistabbilixxi l-aġenda tat-tliet Presidenzi. Ekonomija 

diġitali b'saħħitha hija importanti ħafna għat-tkabbir u l-kompetittività tal-Unjoni Ewropea. Dan 

jista' jinkiseb biss jekk isir permezz ta' approċċ komprensiv li jindirizza l-infrastruttura li tappoġġa 

s-Suq Diġitali, fiduċja fl-attivitajiet online u s-sigurtà tan-netwerks, l-integrazzjoni ta' swieq tat-

telekomunikazzjoni kif ukoll il-garanzija tal-protezzjoni tad-data, u l-moviment ħieles ta' tali data, l-

adattament tar-regoli tad-drittijiet tal-awtur, l-iżgurar tal-aċċess transkonfinali għal servizzi u 

kontenut online u l-użu ta' teknoloġiji strateġiċi. 

It-tliet Presidenzi jagħmlu stedina għal aġġornament tal-Aġenda Diġitali u ser jiżguraw il-kontribut 

tal-Kunsill għalih sabiex jiġi ppreservat il-potenzjal tiegħu għal tkabbir għall-Ewropa minkejja l-

kompetizzjoni globali li dejjem tiżdied. 

Waqt li l-implimentazzjoni tal-istrument il-ġdid għall-identifikazzjoni u l-iffirmar elettroniċi diġà 

ser jikkontribwixxu għal fiduċja u kunfidenza fl-ambjent diġitali, jeħtieġ li jiġi stabbilit qafas usa' 

għas-sigurtà tan-netwerk u tal-informazzjoni minħabba tħassib dwar iċ-ċibersigurtà: għalhekk it-

tliet Presidenzi ser jagħmlu kull sforz sabiex jiżguraw qbil dwar il-proposta dwar is-Sigurtà tan-

Netwerk u tal-Informazzjoni. 

Is-suq tat-telekomunikazzjoni u l-operaturi tiegħu jibqgħu fiċ-ċentru tas-Suq Uniku Diġitali tal-UE: 

madankollu huwa għadu frammentat, u dan ipoġġi lill-operaturi Ewropej fi żvantaġġ u mhux qed 

jipprovdu servizz biżżejjed liċ-ċittadini u n-negozji. Sabiex l-Ewropa tingħata settur tat-

telekomunikazzjoni b'saħħtu u dinamiku li hija teħtieġ, it-tliet Presidenzi ser jindirizzaw l-inizjattivi 

rilevanti kollha bħall-pakkett "Kontinent Konness" sabiex l-operaturi jingħataw il-qafas stabbli u 

koerenti li jeħtieġu u l-konsumaturi l-protezzjoni li jistħoqqilhom. 

L-aċċess għal servizzi on-line mhuwiex biss kwistjoni ta' disponibbiltà tan-netwerks: l-aċċessibbiltà 

tal-internet għal kulħadd, inklużi dawk b'diżabilità, għandha tiġi indirizzata u t-tliet Presidenzi ser 

jaħdmu biex jiżguraw l-adozzjoni tad-Direttiva dwar l-Aċċessibbiltà tal-Internet. 

Rigward teknoloġiji strateġiċi bħal Big Data, Open Data u Cloud computing, huwa importanti ħafna 

li jiġi sfruttat aħjar il-potenzjal tagħhom bħala faċilitaturi tat-tkabbir u l-produttività, filwaqt li jibnu 

fuq inizjattivi Ewropej li għaddejjin. It-tliet Presidenzi ser jiffaċilitaw aktar riflessjoni rigward 

approċċ aktar koordinat fil-livell Ewropew b'appoġġ għal standards għoljin, b'mod partikolari 

permezz tar-regolamentazzjoni, għall-użu sikur u affidabbli ta' dawn it-teknoloġiji. B'hekk, huma 

ser joqgħodu attenti li l-iżvilupp tal-Cloud computing jiġi ffaċilitat u mhux ristrett minn kwalunkwe 

regolament Ewropew. Minħabba r-rwol ċentrali li jista' jkollhom fit-titjib tal-effiċjenza tas-settur 

pubbliku, ser tingħata l-attenzjoni dovuta lil dawn it-teknoloġiji meta jiġi rieżaminat il-Pjan ta' 

Azzjoni Ewropew dwar il-Gvern Elettroniku li jiskadi fl-2015 u matul ir-riforma li għaddejja dwar 

il-protezzjoni tad-data. 

Rigward id-dimensjoni esterna tal-Aġenda Diġitali, it-tliet Presidenzi ser jiżguraw pożizzjoni 

koordinata tal-UE fil-kuntest tal-Unjoni Internazzjonali tat-Telekomunikazzjoni kif meħtieġ. Bl-

istess mod, it-tliet Presidenzi ser jiffaċilitaw rwol attiv tal-UE fl-appoġġ ta' mudell ta' governanza ta' 

partijiet interessati multipli għall-Internet, sabiex jitrawmu s-sostenibbiltà, is-sigurtà u l-iżvilupp 

tiegħu. 

ENERĠIJA 

Kif affermat mill-ġdid mill-Kunsill Ewropew il-prijoritajiet li dwarhom il-Kunsill għandu jaħdem 

huma t-tlestija tas-Suq Intern tal-Enerġija sa tmiem l-2014, it-tmiem tal-iżolament tal-Istati Membri 

min-netwerks Ewropej sa tmiem l-2015, iż-żieda tad-diversifikazzjoni tal-fornituri u tar-rotot, is-

sigurtà tal-enerġija u l-kapaċitajiet tal-ħżin tal-gass tal-UE kif ukoll il-ħidma għal qbil politiku fost 

l-Istati Membri dwar il-qafas għall-politiki dwar il-klima u l-enerġija fil-perijodu mill-2020 sal-

2030. 

Rigward it-tlestija tas-Suq Intern tal-Enerġija, dan ifisser li jiġu assigurati l-adozzjoni u l-

implimentazzjoni ta' kodiċijiet tan-netwerk għall-elettriku u l-gass fil-qafas ta' leġislazzjoni tas-suq 

tal-enerġija implimentata kompletament. Madankollu huwa magħruf li, minkejja l-importanza tal-

mira tal-2014, hija ma timmarkax it-tmiem tal-iżvilupp tas-suq intern: it-tliet Presidenzi ser jagħmlu 

mezz li, minn naħa waħda, tiġi ppreservata d-dinamika tas-suq intern wara l-2014 u, min-naħa l-

oħra, li titwettaq aktar ħidma fir-rigward b'mod partikolari tas-suq tal-konsumaturi, ir-rwol tal-

konsumaturi kif ukoll l-integrazzjoni aktar sħiħa tas-suq tal-gass. 

Rigward l-infrastruttura u l-iskadenza tal-2015, l-isforzi ser jikkonċentraw fuq l-implimentazzjoni 

effettiva tar-regolament il-ġdid dwar infrastrutturi tal-enerġija Trans-Ewropej u fuq li jiġi assigurat 

li proġetti adottati reċentement ta' interess komuni (PKI) jkollhom aċċess għall-finanzjament, il-

permessi u t-trattament regolatorju. Il-pass li jmiss li għandu jittieħed matul it-tliet Presidenzi ser 

ikun it-tħejjija għall-adozzjoni tat-tieni lista ta' PKI. 

Filwaqt li jittieħed kont debitu tal-gwida pprovduta mill-Kunsill Ewropew u filwaqt li tiġi 

kkunsidrata l-ħtieġa li tissaħħaħ iċ-ċertezza tal-investituri, it-tliet Presidenzi ser jikkontribwixxu 

għad-definizzjoni tal-komponent tal-enerġija tal-qafas tal-2030 għall-politiki dwar l-Enerġija u l-

Klima, waqt li jħarsu b'mod partikolari lejn l-iżvilupp ta' mudell ta' governanza li jista' jtejjeb il-

koerenza tal-politiki fis-setturi u l-Istati Membri, u lejn il-kontribut ċentrali mistenni minn politiki 

aġġornati fl-oqsma tal-enerġija minn sorsi rinnovabbli u tal-effiċjenza fl-użu tal-enerġija. F'dan ir-

rigward, ser tingħata prijorità adegwata lil proposti leġislattivi ġodda mill-Kummissjoni. 

It-tliet Presidenzi jinnotaw ukoll li l-użu ta' bijomassa sostenibbli huwa element importanti sabiex 

isir tnaqqis ta' gass b'effett ta' serra. Jekk jitqies rilevanti, in-negozjati dwar il-proposta li tindirizza 

t-tibdil indirett fl-użu tal-art fir-rigward tal-bijokarburanti għandhom jiġu konklużi. 

Bid-dipendenza tagħha li mistennija tikber fuq l-enerġija esterna, l-UE għandha tiżviluppa aktar id-

dimensjoni esterna tal-politika tagħha dwar l-enerġija: it-tliet Presidenzi għalhekk ser jagħtu l-

attenzjoni dovuta lil negozjati ġodda u li għaddejjin ma' sħab strateġiċi u d-diversifikazzjoni tal-

provvista u r-rotot kif ukoll lil-implimentazzjoni tal-prinċipji tas-suq intern tal-enerġija fil-viċinat 

Ewropew. F'dan ir-rigward ser ikun importanti li jsiru t-tħejjijiet għal Trattat dwar il-Komunità tal-

Enerġija effettiv għal wara l-2016. B'hekk, fl-iżvilupp tal-politika dwar l-enerġija esterna Ewropea, 

għandha tingħata attenzjoni partikolari lis-sigurtà tal-enerġija. It-tliet Presidenzi ser ikomplu jżidu s-

sigurtà tal-enerġija Ewropea billi jirriflettu b'mod partikolari fuq il-kapaċitajiet tal-ħżin, l-

interkonnessjonijiet, id-diversifikazzjoni tal-provvista, aktar liberalizzazzjoni tas-suq, sorsi ta' 

enerġija indiġeni, iż-żieda tas-saħħa ta' negozjar tal-UE, aspetti tal-effiċjenza fl-użu tal-enerġija u t-

tnaqqis tad-dipendenza fuq l-enerġija grazzi għal aċċellerazzjoni f'sorsi tal-enerġija u 

diversifikazzjoni tar-rotot. 

It-transizzjoni tal-UE għal ekonomija b'livell baxx ta' karbonju tirrikjedi sforzi bla waqfien fir-R & 

Ż u l-Innovazzjoni u għal katina tar-riċerka u l-innovazzjoni aktar integrata fil-livell tal-UE: 

għalhekk it-tliet Presidenzi ser jiffaċilitaw l-implimentazzjoni tal-Pjan Direzzjoni dwar it-

teknoloġija tal-Enerġija u l-innovazzjoni marbuta mal-Pjan Strateġiku Ewropew għat-Teknoloġija 

tal-Enerġija (SET-Plan). 

Ser isiru sforzi kontinwi biex tissaħħaħ is-sikurezza tas-sorsi kollha tal-enerġija, konvenzjonali u 

mhux konvenzjonali: dan ser ikun il-każ b'mod partikolari fir-rigward tal-qafas regolatorju dwar is-

sikurezza nukleari kif ukoll żviluppi relatati li jikkonċernaw ir-responsabbiltà u miżuri ta' 

emerġenza. 

AGRIKOLTURA U SAJD  

AGRIKOLTURA 

Filwaqt li jsir użu mill-potenzjal sħiħ tal-Politika Agrikola Komuni, it-tliet Presidenzi ser jissoktaw 

il-promozzjoni tal-iżvilupp sostenibbli, innovattiv u favur l-ambjent tas-settur tal-agrikoltura, l-ikel 

u s-sajd fl-Unjoni Ewropea. 

It-tliet Presidenzi ser jissoktaw ukoll il-ħidma sabiex itejbu l-kompetittività tal-produzzjoni agrikola 

tal-UE u s-settur tal-ikel billi jiġi żgurat li l-leġislazzjoni tal-UE tippromwovi aspetti ta' 

kompetittività. 

Fil-qasam tas-sigurtà tal-ikel, l-Expo Milano 2015, iddedikata għat-tema "Ikel għall-pjaneta, 

enerġija għall-ħajja", ser ikun avveniment importanti għall-Unjoni Ewropea. It-tliet Presidenzi ser 

jiżguraw ukoll li l-UE tkompli tkun impenjata bis-sħiħ f'diskussjonijiet internazzjonali dwar l-

agrikoltura u s-sigurtà tal-ikel, b'mod partikolari fil-qafas tal-Organizzazzjoni tal-Ikel u l-

Agrikoltura tan-Nazzjonijiet Uniti (FAO) u l-Kumitat dwar is-Sigurtà Alimentari Dinjija.  

Rigward l-implimentazzjoni tal-Politika Agrikola Komuni riformata, ser tingħata attenzjoni lil 

kwistjonijiet relatati mal-istabbilizzazzjoni tad-dħul tal-bdiewa.  

It-tliet Presidenzi huma impenjati li javvanzaw il-ħidma dwar il-proposti tal-Kummissjoni biex issir 

reviżjoni tal-iskemi ta' għajnuna għall-provvista ta' frott u ħxejjex, banana u ħalib lill-iskejjel u li 

jsiru negozjati mal-Parlament Ewropew bil-għan li dawn il-fajls jiġu konklużi b'suċċess. 

It-tliet Presidenzi għandhom l-intenzjoni wkoll li jagħtu attenzjoni sħiħa għas-segwitu tar-rispons 

tal-Kunsill għar-rapport tal-Kummissjoni dwar l-implimentazzjoni tar-riforma tal-2007 fis-settur 

tal-frott u l-ħxejjex, fil-kuntest tal-eżami tiegħu ta' kwalunkwe proposta tal-Kummissjoni għas-

settur. Fl-istess mod, rapport mill-Kummissjoni dwar l-iżvilupp tas-sitwazzjoni tas-suq fis-settur tal-

ħalib u l-prodotti tal-ħalib fid-dawl tal-applikazzjoni tal-miżuri tal-pakkett dwar il-ħalib huwa 

mistenni f'Ġunju 2014. Dan ir-rapport, li jista' jkun akkumpanjat minn proposti leġislattivi, ser jiġi 

eżaminat b'attenzjoni. 

Ser issir enfasi speċjali fuq l-eżami tal-proposta tal-Kummissjoni għal rieżami tar-Regolament dwar 

il-biedja organika, u b'mod partikolari rigward ir-regoli dwar il-kontroll, l-importazzjoni u r-

repressjoni tal-frodi. Barra minn hekk, l-azzjonijiet kollha relatati mas-simplifikazzjoni tal-

proċeduri amministrattivi u s-salvagwardja tal-kwalità tal-produzzjoni organika ser jiġu kkunsidrati 

bħala kwistjonijiet primarji.  

It-tliet Presidenzi ser jiffokaw ukoll fuq l-implimentazzjoni tal-prinċipji ewlenin tal-PAK riformata 

fir-reġjuni ultraperiferiċi tal-Unjoni, abbażi ta' inizjattiva mill-Kummissjoni. 

Settur veterinarju, fitosanitarju u alimentari 

Il-ħarsien tas-saħħa taċ-ċittadini jeħtieġ attenzjoni kostanti għas-sikurezza tal-ikel li jiġi kkunsmat 

kuljum. 

It-tliet Presidenzi ser jagħtu attenzjoni prijoritarja għall-iżvilupp tal-qafas leġislattiv u ta' politika 

f'dan il-qasam bil-għan li jiġi żgurat li ċ-ċittadini tal-UE kollha jkollhom aċċess għal ikel sikur, li 

jkun sigur mill-frodi. 

Ser jingħata kont debitu lill-Expo Milano 2015 li ġej iddedikat lit-tema ġenerali tal-ikel u s-sigurtà 

tal-ikel. 

It-tliet Presidenzi ser jiddedikaw attenzjoni adegwata liċ-ċirkolazzjoni libera, it-traċċabbiltà u s-

saħħa tal-annimali minħabba li għandhom impatt dirett fuq is-saħħa tal-bniedem u fuq it-trattament 

dinjituż tal-annimali kollha u b'mod partikolari tal-annimali domestiċi. 

It-tliet Presidenzi ser jiffokaw il-ħidma fuq l-adozzjoni tar-Regolament il-ġdid dwar l-Ikel Ġdid li 

ġie ppreżentat mill-Kummissjoni f'Diċembru 2013, flimkien ma' proposti dwar il-projbizzjoni tal-

produzzjoni ta' ikel minn kloni tal-annimali u l-interdizzjoni tat-teknika ta' riproduzzjoni tal-

ikklonjar għal finijiet ta' biedja. 

Ser tingħata attenzjoni kbira lill-problema tal-espansjoni ta' mard li jista' jiġi trasmess mill-annimali 

għall-bniedem (żoonożi), li joħloq telf ekonomiku sostanzjali kif ukoll theddid għas-saħħa tal-

bniedem. Ser tissaħħaħ il-kooperazzjoni bejn il-FAO (Organizzazzjoni tal-Ikel u l-Agrikoltura), l-

OIE (Organizzazzjoni Dinjija għas-Saħħa tal-Annimali) u l-WHO (Organizzazzjoni Dinjija tas-

Saħħa) dwar il-qerda ta' mard komuni għall-bniedem u l-annimali, fost l-oħrajn rigward is-

sorveljanza u attivitajiet ta' riċerka.  

It-tliet Presidenzi ser jipprovaw jikkompletaw il-Pakkett dwar l-Annimali u s-Saħħa bl-għan ta’ 

leġislazzjoni sempliċi iżda effettiva u li tiżgura standards tas-saħħa u tas-sikurezza tal-katina 

agroalimentari kollha: l-aġġornament tar-Regolamenti attwali dwar is-saħħa u s-sigurtà tal-katina 

agroalimentari kollha inkluż ir-reviżjoni tar-Regolamenti dwar il-protezzjoni kontra organiżmi 

perikolużi għall-pjanti; kontrolli uffiċjali u attivitajiet uffiċjali oħra li għandha l-intenzjoni li 

jiżguraw l-applikazzjoni effettiva tal-liġijiet dwar is-saħħa tal-pjanti u l-produzzjoni fitosanitarja u 

l-produzzjoni tal-għalf; it-tqegħid fis-suq ta' mediċini veterinarji u għalf immedikat; l-ikklonjar ta' 

annimali għall-produzzjoni tal-ikel u t-tqegħid fis-suq ta' ikel minn kloni, il-kondizzjonijiet 

żootekniċi u ġenealoġiċi għall-kummerċ u l-importazzjoni fl-Unjoni ta' annimali għat-tnissil u l-

prodotti ġerminali tagħhom; ir-reviżjoni tal-pakkett dwar l-iġjene. 

Fir-rigward tan-negozjati bejn l-UE u pajjiżi terzi, it-tliet Presidenzi ser jagħmlu l-almu tagħhom 

sabiex jilħqu aktar konformità ma' standards internazzjonali tas-saħħa previsti mill-Ftehim Sanitarju 

u Fitosanitarju (SPS) u l-promozzjoni tal-esportazzjoni ta' prodotti agroalimentari. 

Foresti 

Fir-rigward tal-foresti, it-tliet Presidenzi ser ikomplu n-negozjati dwar "Ftehim Legalment 

Vinkolanti dwar il-Foresti fl-Ewropa" (L.B.A.) u ser jiżguraw l-implimentazzjoni tal-Istrateġija tal-

UE dwar il-forestrija, b'attenzjoni partikolari fuq il-massimizzazzjoni tal-użu effiċjenti u sostenibbli 

tar-riżorsi tal-foresti fil-kuntest tal-Istrateġija dwar il-Klima u l-Enerġija għall-2030. 

Il-Forum tan-Nazzjonijiet Uniti dwar il-Foresti (New York, 4-15 ta' Mejju 2015) ser ikun ta' 

kontribut sinifikanti fil-popolarizzazzjoni u l-promozzjoni globalment tal-mudell Ewropew tal-

ġestjoni tal-foresti bil-għan li tiġi żgurata ġestjoni sostenibbli u responsabbli tal-foresti fid-dinja 

kollha. 

SAJD  

Għat-tliet Presidenzi, il-prijorità ewlenija ser tkun li jagħmlu kull sforz biex jiksbu progress 

sinifikanti fit-tħejjija ta' bażi legali u biex jiffokaw fuq l-implimentazzjoni tal-Politika Komuni tas-

Sajd (PKS) u l-Fond Ewropew għall-Affarijiet Marittimi u s-Sajd (EMFF). 

Ser tingħata attenzjoni partikolari wkoll lill-akkwakultura bil-ħsieb taż-żieda fil-produzzjoni fl-UE, 

it-titjib tal-fatturi tal-kompetittività li huma rrappreżentati mir-rispett għall-ambjent u l-ekosistemi, 

is-sigurtà u l-kwalità tal-ikel. 

It-tliet Presidenzi ser jiffokaw fuq l-ilħuq ta' ftehimiet dwar opportunitajiet tas-sajd fl-2015-2016 fl-

ilmijiet tal-UE u f'ilmijiet internazzjonali (qbid totali permissibbli (TACs) u kwoti: Regolament 

għal ibħra tal-UE u ibħra internazzjonali, il-Baħar Baltiku, il-Baħar l-Iswed, Speċijiet tal-Baħar 

Fond), li għandhom ikunu konsistenti mal-objettivi tal-PKS il-ġdida. 

Sabiex tiġi żgurata ġestjoni sostenibbli tas-sajd u, b'mod partikolari, l-għan li jinkiseb Rendiment 

Massimu Sostenibbli (MSY) għall-istokkijiet kollha, it-tliet Presidenzi ser jaħdmu biex jelaboraw 

pjanijiet ta' ġestjoni multiannwali. Il-qafas ġdid ta' miżuri tekniċi ser jiġi meqjus bħala element 

essenzjali ta' dan l-isforz. 

Il-ħidma dwar l-allinjament tad-diversi Regolamenti eżistenti mat-Trattat ta' Lisbona ser ikompli kif 

adatt. 

Minħabba data insodisfaċenti rigward l-istokkijiet fil-Baħar Mediterran, it-tliet Presidenzi ser ifittxu 

li jippromwovu l-proċeduri reġjonali permessi mill-PKS il-ġdida - ukoll permezz tal-adozzjoni ta' 

pjanijiet ta' ġestjoni - sabiex jiġu żgurati miżuri kondiviżi mill-Istati Membri kkonċernati, kif ukoll 

l-azzjoni tal-Kummissjoni Ġenerali għas-Sajd fil-Mediterran (GFCM) bil-ħsieb tal-introduzzjoni ta' 

miżuri ta' ġestjoni adatti, kondiviżi wkoll minn pajjiżi terzi kkonċernati.  

Ser isir sforz speċjali biex jiġu żgurati rappreżentazzjoni u koordinazzjoni adatti tal-pożizzjoni tal-

Unjoni fin-negozjati dwar ftehimiet ta' sħubija dwar is-sajd ma' pajjiżi terzi u f'laqgħat ippjanati ma' 

organizzazzjonijiet multilaterali u mal-pajjiżi tal-kosta fis-settur tas-sajd. 

AMBJENT  

Kwistjonijiet ambjentali 

L-azzjoni biex jiġi protett l-ambjent u jiġu ġestiti b'mod sostenibbli r-riżorsi naturali tinkludi oqsma 

li jvarjaw mill-bijodiversità u l-ekosistemi għall-kwalità tal-arja, l-iskart, u l-ġestjoni tal-ilma, il-

protezzjoni ta' speċijiet u l-ġestjoni tajba tal-kimiċi, iżda wkoll kwistjonijiet ta' governanza usa' u 

kontribut għal ekonomija ekoloġika inklużiva u sostenibbli. It-tkabbir ekoloġiku u l-effiċjenza fl-

użu tar-riżorsi saru prijoritajiet stabbli u b'saħħithom tal-azzjoni tal-Kunsill fil-qasam tal-politika 

ambjentali, fil-kuntest usa' ta' żvilupp sostenibbli. Għalhekk, karatteristiċi importanti tal-programm 

ta' ħidma tat-tliet Presidenzi ser ikunu ż-żamma ta' livell għoli ta' protezzjoni ambjentali waqt li jiġi 

stimolat it-tkabbir ekoloġiku (inklużi impjiegi ekoloġiċi) pereżempju permezz tal-ekoinnovazzjoni.  

F'dak l-isfond is-Semestru Ewropew jipprovdi opportunità għall-integrazzjoni aħjar tas-

sostenibbiltà ambjentali fiċ-ċiklu ta' governanza ekonomika usa', filwaqt li tinbidel f'opportunitajiet 

konkreti għat-tkabbir u l-kompetittività. It-tliet Presidenzi ser ikomplu bl-isforzi lejn l-

ekoloġizzazzjoni tas-Semestru Ewropew, filwaqt li jieħdu kont tar-reviżjoni tal-istrateġija Ewropa 

2020. 

L-iżvilupp ulterjuri u r-reviżjoni tal-leġislazzjoni ambjentali, abbażi tal-proposti l-ġodda tal-

Kummissjoni diġà mressqin (pereżempju dwar il-kwalità tal-arja, il-basktijiet tal-plastik) u oħrajn li 

ġejjin (pereżempju r-reviżjoni tal-miri tal-iskart, l-ispezzjonijiet ambjentali) ser ikunu fil-qalba tal-

programm tal-Kunsill biex isir l-aktar progress possibbli lejn l-adozzjoni, flimkien mal-Parlament 

Ewropew, tal-miżuri leġislattivi l-ġodda. Il-ħidma dwar il-proposta leġislattiva rigward il-

kultivazzjoni tal-Organiżmi Ġenetikament Modifikati ser jitmexxa 'l quddiem. 

Fir-rigward ta' kwistjonijiet internazzjonali, is-"segwitu għal Rio+20" u l-aġenda ta' wara l-2050 ser 

ikomplu jeħtieġu ħidma intensiva fil-livell tal-UE u f'dak internazzjonali lejn l-iżvilupp ta' qafas 

globali koerenti li jinkludi l-Għanijiet ta' Żvilupp tal-Millennju u l-Għanijiet ta' Żvilupp Sostenibbli. 

Dan ser jinkludi wkoll it-tħejjija ta' laqgħat tal-Forum Politiku ta' Livell Għoli (HLPF) fl-2014 u tal-

UNEP riformat bil-korp governattiv il-ġdid tiegħu bi sħubija universali, l-UNEA, fl-2014. It-tliet 

Presidenzi ser ikunu impenjati wkoll fil-livell internazzjonali f'azzjonijiet li jimplimentaw eżiti oħra 

mill-Konferenza Rio+20 rigward pereżempju strateġija ta' finanzjament għal żvilupp sostenibbli; 

konsum u produzzjoni sostenibbli; l-iżvilupp ta' indikaturi biex jiġi kkomplementat il-PDG; u t-

tielet Konferenza Internazzjonali dwar is-SIDS fl-2014. Dawn l-aspetti tal-aħħar ser jirrikjedu wkoll 

koordinazzjoni f'diversi setturi. 

Barra minn hekk, it-tliet Presidenzi ser jaħdmu fuq firxa wiesgħa ta' Ftehimiet Ambjentali 

Multilaterali (MEAs) u proċessi ambjentali internazzjonali oħra li jvarjaw minn tniġġis 

transkonfinali tal-arja fuq distanza twila għal ġestjoni tajba tal-kimiċi (inkluż il-merkurju) u l-iskart, 

u mill-bijodiversità u l-protezzjoni tal-ispeċijiet għall-kaċċa għall-baleni u l-bijosikurezza. Dawn il-

proċessi u l-ftehimiet internazzjonali kollha ser jeħtieġu tħejjijiet intensivi u dettaljati fil-Kunsill u l-

koordinazzjoni ta' pożizzjonijiet fl-UE inkluż matul il-laqgħat internazzjonali. Dawn il-laqgħat ser 

jinkludu, fl-2014 u l-2015, il-Laqgħa tal-Partijiet għall-Konvenzjoni ta' Aarhus dwar l-Aċċess għall-

Informazzjoni, il-Parteċipazzjoni tal-Pubbliku fit-Teħid ta’ Deċiżjonijiet u l-Aċċess għall-Ġustizzja 

fi Kwistjonijiet Ambjentali, il-Konferenzi tal-Partijiet (COPs) għall-Konvenzjoni tan-NU dwar il-

Bijodiversità u l-Protokolli ABS f'Ottubru 2014, il-laqgħat tas-CLRTAP, il-PIC, il-POPs u l-COPs 

ta' Basel kif ukoll laqgħat tal-Konvenzjoni l-ġdida ta' Minamata dwar il-Merkurju, is-CITES, il-

Kummissjoni Internazzjonali dwar il-Kaċċa għall-Baleni, il-laqgħat tal-IPBES u l-EFE, u l-

Konvenzjoni tan-NU għall-Ġlieda kontra d-Deżertifikazzjoni. 

Tibdil fil-Klima 

Ir-reġim internazzjonali għall-ġlieda kontra t-tibdil fil-klima jinsab f'salib it-toroq. 

Il-Kunsill ser ikompli l-ħidma dwar il-qafas ta' politika għall-klima u l-enerġija fil-perijodu mill-

2020 sal-2030 sabiex jiġi żgurat li l-UE ta' wara l-2020 tkun fit-triq lejn l-issodisfar tal-objettivi 

tagħha dwar il-klima, waqt li tikkontribwixxi għas-sostenibbiltà ġenerali, il-kompetittività u t-

tkabbir ekonomiċi u s-sigurtà tal-provvista tal-enerġija tal-UE. 

Is-sentejn li ġejjin ser ikunu kruċjali, jirrikjedu ż-żmien li matulu ser jittieħdu passi u ser jiġu 

approvati impenji importanti: ser jeħtieġ li jintlaħaq qbil dwar ftehim dwar il-klima u l-Aġenda ta' 

wara l-2015 fil-ftit xhur li ġejjin. 

F’dawn in-negozjati l-UE għandha rwol ewlieni xi twettaq. Għal dan il-għan it-tliet Presidenzi ser 

jaħdmu b'mod attiv mal-istituzzjonijiet tal-UE u l-Istati Membri, filwaqt li jqisu li approċċ globali 

huwa l-aħjar triq 'il quddiem u li t-tibdil fil-klima - kif ukoll l-enerġija - huwa kwistjoni trasversali 

b'impatt kbir fuq l-iżvilupp sostenibbli.  

It-tliet Presidenzi ser ikunu impenjati biex jiffaċilitaw id-djalogu fil-livell Ewropew u f'dak globali 

sabiex jintlaħaq qbil internazzjonali dwar it-tibdil fil-klima.  

F'dan il-kuntest u abbażi tal-orjentazzjonijiet tal-Kunsill Ewropew, it-tliet Presidenzi ser iħejju u 

jikkoordinaw il-pożizzjoni tal-UE b'mod effettiv, b'mod partikolari bi ħsieb tal-Konferenzi tan-NU 

f'Diċembru 2014 u tard fl-2015, bil-għan li jiġi adottat ftehim globali u legalment vinkolanti dwar 

il-klima f'Pariġi fl-2015. 

Il-Kunsill ser jissokta l-ħidma dwar proposti leġislattivi mill-Kummissjoni f'dan ir-rigward, bħall-

proposta għal riżerva ta' stabbiltà tas-suq għall-Iskema tal-UE għan-Negozjar ta' Emissjonijiet, il-

konklużjoni tal-emenda ta' Doha għall-protokoll ta' Kyoto u l-proposta għall-monitoraġġ, ir-

rappurtar u l-verifika tal-emissjonijiet ta' CO2 mit-trasport marittimu. 

EDUKAZZJONI, ŻGĦAŻAGĦ, KULTURA, SETTUR AWDJOVIŻIV U SPORT 

Matul il-perijodu ta' 18-il xahar fil-kwistjoni, il-prijoritajiet tal-ħidma fl-oqsma koperti mill-

formazzjoni tal-Kunsill EUCS ser ikunu relatati mill-qrib mal-isfidi ekonomiċi u soċjali usa' li qed 

tiffaċċja l-UE, u b'mod partikolari l-istrateġija għat-tkabbir u l-impjiegi tal-UE. Sabiex jiġi żgurat 

irkupru wiesgħa u b'saħħtu għall-UE, ser ikun importanti li ż-żgħażagħ jitgħammru bil-ħiliet it-tajba 

biex isibu xogħol, u li tiġi żviluppata mentalità kreattiva u intraprenditorjali fost iċ-ċittadini tagħna. 

F'din il-perspettiva, it-tliet Presidenzi ser jaħdmu wkoll fuq il-monitoraġġ tal-Garanzija għaż-

Żgħażagħ fl-Ewropa kollha kif ukoll fuq l-implimentazzjoni tal-Inizjattiva favur l-Impjieg taż-

Żgħażagħ. 

Il-kriżi ekonomika kellha ukoll impatt soċjali serju, b'komunitajiet lokali madwar l-Ewropa taħt 

stress biex jitrattaw ma' għadd kbir ta' żgħażagħ qiegħda u numri akbar ta' migranti, fl-istess żmien 

meta l-finanzjament pubbliku għal infrastruttura soċjali kien taħt pressjoni kbira biex jagħmel 

tfaddil. Issa huwa importanti ħafna għall-politiki dwar l-edukazzjoni, iż-żgħażagħ u l-kultura biex 

jiffokaw fuq il-ħtieġa li l-komunitajiet jissaħħu fil-livell tal-klassi tal-ħaddiema.  

F'dawn is-setturi kollha, hija essenzjali l-opportunità li tiġi modernizzata l-provvista tas-servizzi, u 

li jiġi sfruttat il-potenzjal ipprovdut minn teknoloġiji diġitali ġodda. Waqt li l-bidla teknoloġika 

għandha tiġi milqugħa u għandu jittieħed vantaġġ sħiħ tal-potenzjal tat-teknoloġija biex jissaħħu l-

ekonomiji, is-soċjetajiet u l-ħajjiet taċ-ċittadini tagħna, huwa importanti fl-istess mod li l-valuri u l-

prinċipji bażiċi tagħna jinżammu. Matul il-perijodu ta' 18-il xahar ta' dan il-grupp ta' Presidenzi, l-

impatt ta' teknoloġiji ġodda ser ikun tema importanti tul dawn is-setturi kollha, iżda partikolarment 

fl-edukazzjoni - fejn il-potenzjal ta' riżorsi tal-edukazzjoni miftuħa u korsijiet online diġà qed ikollu 

impatt sinifikanti fuq is-settur tal-edukazzjoni għolja - u fil-politika dwar l-awdjoviżiv fejn 

mistennija proposta mill-Kummissjoni biex jiġi adattat il-qafas regolatorju għall-provvista ta' 

servizzi awdjoviżivi għad-dinja tal-mezzi tax-xandir "konverġenti". 

Edukazzjoni u Taħriġ 

L-impjiegi ta' għada jeħtieġu ħiliet ogħla u aktar rilevanti għas-suq tax-xogħol kif ukoll aktar 

flessibbli. It-tliet Presidenzi ser jaħdmu dwar aġenda Ewropea ġdida għall-Edukazzjoni biex 

jipprovdu impetu ġdid għall-kontribut tal-edukazzjoni għall-istrateġija ġenerali tal-UE għall-2020 u 

r-reviżjoni tagħha b'referenza partikolari għall-ġlieda kontra l-qagħad taż-żgħażagħ, b'attenzjoni fuq 

l-għoti tas-setgħa u l-impjegabbiltà taż-żgħażagħ. 

Diskussjoni politika inizjali dwar il-"każ ekonomiku għall-edukazzjoni" ser tevidenzja l-impatt tal-

investiment fl-edukazzjoni fuq it-tkabbir sostenibbli ekonomiku u ser twassal għall-konklużjonijiet 

tal-Kunsill. 

Biex jimmarka t-tmiem taċ-ċiklu ta' ħidma ta' tliet snin l-aktar reċenti taħt il-qafas strateġiku 

"ET2020" għall-kooperazzjoni Ewropea fl-edukazzjoni u t-taħriġ, ser jitfassal rapport konġunt tal-

Kunsill u l-Kummissjoni u ser jiġi adottat kmieni fl-2015. Ir-rapport ser jivvaluta l-progress ġenerali 

lejn l-objettivi maqbula għal dak il-perijodu. Dan imbagħad ser iservi bħala l-bażi għall-

istabbiliment ta' sett ġdid ta' oqsma ta' prijorità u għall-identifikazzjoni ta' kwistjonijiet ta' livell 

Ewropew b'riżultati speċifiċi li għandhom jinkisbu matul iċ-ċiklu ta' ħidma li jmiss (2015-2017). Ir-

Rapport Konġunt tal-2015 ser ikun ukoll opportunità biex tiġi vvalutata l-evalwazzjoni interim tal-

qafas strateġiku "ET2020", li kien stabbilit fl-2009 għall-perijodu sal-2020, u biex ikun hemm qbil 

dwar modifiki biex jittejbu l-metodi tal-governanza u l-funzjonament ta' aspetti differenti tal-

Metodu Miftuħ ta' Koordinazzjoni (MMK). 

It-tliet Presidenzi jimpenjaw ruħhom li jsaħħu l-kooperazzjoni internazzjonali bejn l-universitajiet u 

l-istituzzjonijiet tal-edukazzjoni għolja u biex jappoġġaw il-programm ġdid Erasmus+ biex jinkiseb 

skambju sinifikanti u kontinwu ta' studenti. 

Bil-għan li jitwessa' d-dibattitu dwar riżorsi edukattivi miftuħa u struzzjoni/tagħlim diġitali, li 

jippermettu li jiġu elaborati mudelli aktar flessibbli u edukattivi, ser jiġi organizzat Summit tal-UE 

dwar Edukazzjoni Diġitali u Miftuħa, bil-għan li jiġi żgurat li l-Ewropa tisfrutta l-opportunitajiet 

miġjuba mill-iżviluppi teknoloġiċi, li jinvolvu l-partijiet interessati kollha fid-dibattitu u jiġu 

identifikati inizjattivi ġodda ta' politika. 

L-Ewropa qed tiffaċċja għadd ta' sfidi li jistgħu jiġu milħuqa biss jekk ikollha ċittadini innovattivi, 

edukati tajjeb u intraprenditorjali li huma lesti li jieħdu riskji u inizjattivi. L-intraprenditorija hija 

meqjusa bħala waħda mill-kompetenzi ewlenin li kull ċittadin jeħtieġ, u jeħtieġ li attitudnijiet u 

mentalitajiet intraprenditorjali jiġu mrawma minn età bikrija, li jibdew fl-iskejjel. Il-Kunsill ser 

jiffoka wkoll fuq edukazzjoni għall-intraprenditorija bħala mezz biex jiġu akkwistati l-ħiliet u l-

kompetenzi kemm għall-ħajja personali kif ukoll għal dik professjonali. 

Rigward l-edukazzjoni vokazzjonali, abbażi ta' komunikazzjoni mistennija tal-Kummissjoni dwar 

il-progress taħt il-Proċess ta' Kopenħagen, it-tliet Presidenzi ser jistiednu lill-Kunsill jadotta 

konklużjonijiet li jistabbilixxu objettivi fuq perijodu qasir għall-perijodu ta' ħidma li jmiss, mill-

2015 sal-2018. 

Il-Kunsill ser jiġi mistieden ukoll jadotta konklużjonijiet dwar politiki f'edukazzjoni formali u mhux 

formali biex jitnaqqas it-tluq bikri mill-iskejjel, waħda mill-ħames miri ewlenin tal-istrateġija 

Ewropa 2020, waqt li jiġu kkunsidrati b'mod speċjali tfal li ġejjin minn ambjent ta' migrazzjoni 

f'kuntest ta' diversità lingwistika u kulturali. 

It-tliet Presidenzi ser jagħtu wkoll attenzjoni speċjali lill-kwistjoni tal-integrazzjoni bejn is-sistemi 

tal-edukazzjoni u t-taħriġ u s-suq tax-xogħol permezz tat-tisħiħ ta' mogħdijiet ta' tagħlim ibbażati 

fuq ix-xogħol (bħal apprendistati, traineeships, eċċ), b'mod speċjali ffukati fuq l-hekk imsejħa 

perspettiva doppja. Sabiex jappoġġaw din l-integrazzjoni, it-tliet Presidenzi ser jaħdmu u ser 

jagħmlu enfasi partikolari fuq:  

-  il-mobilità fuq livell nazzjonali u transnazzjonali għal finijiet ta' edukazzjoni u 

opportunitajiet ta' impjieg miżjuda; 

-  użu razzjonali u integrazzjoni tad-diversi għodod ta' trasparenza tal-UE (pereżempju 

Europass, ECVET, QEK, EQAVET, eċċ), sabiex tingħata l-validazzjoni u r-rikonoxximent 

ta' ħiliet u kompetenzi li jinkisbu f'xenarji differenti ta' tagħlim. 

Għal dan il-għan, xenarji ta' tagħlim mhux formali u informali huma importanti għal validazzjoni u 

rikonoxximent usa' ta' ħiliet u kompetenzi u t-tliet Presidenzi ser jaħdmu għar-rikonoxximent ta' 

organizzazzjonijiet mingħajr skop ta' profitt bħala fornituri naturali ta' edukazzjoni mhux formali u 

informali fil-qafas tat-tagħlim tul il-ħajja, kif ukoll iċ-ċertifikazzjoni ta' ħiliet ċiviċi u tekniċi 

akkwistati permezz ta' volontarjat u impenn f'organizzazzjonijiet u inizjattivi mingħajr skop ta' 

profitt, fil-kurrikula tal-edukazzjoni u f'għodod Ewropej għall-valutazzjoni tal-kompetenza u t-

trasferibbiltà. 

It-tliet Presidenzi ser jaġixxu favur l-involviment ta' organizzazzjonijiet tat-tielet settur fi 

programmi ta' appoġġ għat-tagħlim, il-prevenzjoni ta' persuni li jitilqu kmieni mill-iskola u biex 

jikber l-aċċess għal edukazzjoni akkademika u teknika għolja, li jikkontribwixxu għall-kisba tal-

objettivi tal-Istrateġija 2020. 

It-tliet Presidenzi ser jappoġġaw l-adozzjoni ta' dispożizzjonijiet adegwati fil-baġit tal-UE għal 

programmi ta' volontarjat u ta' taħriġ għaż-żgħażagħ barra mill-pajjiż, f'kollaborazzjoni ma' 

organizzazzjonijiet tat-tielet settur, biex jikber l-aċċess għal opportunitajiet ta' tagħlim ta' lingwi, 

impjegabbiltà u l-bini ta' sensibilizzazzjoni ċivika Ewropea.  

Żgħażagħ 

Il-ġenerazzjoni attwali ta' żgħażagħ hija ffaċċjata minn sett ta' ċirkostanzi partikolarment ta' sfida. 

L-irkupru mill-kriżi ekonomika għadu ma qabadx sewwa u l-kondizzjonijiet tas-suq tax-xogħol 

jibqgħu diffiċli ħafna. Hemm kwistjonijiet ukoll dwar livelli baxxi ta' interess u ta' impenn fil-

proċess politiku. 

F'dan l-isfond, il-grupp ta' Presidenzi ta' 18-il xahar ser jipprijoritizza l-implimentazzjoni tal-Pjan ta' 

Ħidma l-ġdid tal-UE għaż-Żgħażagħ li l-Kunsill adotta f'Mejju 2014. F'dan il-kuntest ir-rwol 

ewlieni tal-ħidma dwar iż-żgħażagħ u t-tagħlim mhux formali u informali bħala mezzi ta' tisħiħ tal-

iżvilupp ta' ħiliet u l-impjegabbiltà taż-żgħażagħ huma prijorità ewlenija. Il-ħidma dwar iż-

żgħażagħ tista' tilħaq individwi li huma l-aktar żvantaġġati soċjalment u dak li mhumiex 

f'edukazzjoni u taħriġ formali. Flimkien mal-impjegabbiltà, il-ħidma dwar iż-żgħażagħ għandha 

rwol ewlieni fl-iżgurar tal-koeżjoni soċjali f'komunitajiet li jinsabu taħt pressjoni minħabba livelli 

għolja ta' qagħad. Kooperazzjoni transettorjali msaħħa għandha tavvanza ulterjorment il-kontribut 

tas-settur taż-żgħażagħ għall-kisba tal-objettivi tal-Istrateġija 2020 tal-Ewropa. 

Il-qasam taż-żgħażagħ għandu prattika stabbilita tajjeb ta' kooperazzjoni tal-Presidenzi fil-kuntest 

tad-Djalogu Strutturat bejn l-awtoritajiet pubbliċi u ż-żgħażagħ. F'dan il-kuntest, it-tema ġenerali 

għall-perijodu ta' 18-il xahar huwa l-għoti tas-setgħa liż-żgħażagħ. Din it-tema ser tkun komuni u 

ser tiżgura l-kontinwità u l-konsistenza fil-ħidma tat-tliet Presidenzi. It-tema tal-għoti tas-setgħa ser 

jindirizza l-aċċess taż-żgħażagħ għal drittijiet u l-importanza tal-parteċipazzjoni politika taż-

żgħażagħ. 

Kultura  

L-għan tat-tliet Presidenzi huwa li jiġi żgurat li r-rwol tal-kultura bħala valur u bħala vettur jiġi 

rifless b'mod adegwat fil-kontribut għall-Istrateġija Ewropa 2020. It-tliet Presidenzi ser jissoktaw l-

isforzi sabiex is-setturi kulturali u tal-kreattività jiġi indirizzati b'mod adegwat fl-implimentazzjoni 

tal-ispettru sħiħ tal-programmi u l-istrumenti tal-UE li huma parti mill-qafas finanzjarju pluriennali 

għall-perijodu mill-2014 sal-2020. 

It-tliet Presidenzi ser jagħmlu l-almu tagħhom biex iqajmu sensibilizzazzjoni tal-kultura bħala 

mutur għall-innovazzjoni u bħala strument għat-tisħiħ tal-koeżjoni soċjali u l-bini tal-kapital soċjali. 

Sabiex issir promozzjoni għat-tkabbir, u l-impjegabbiltà l-intraprenditorija - b'mod partikolari fost 

iż-żgħażagħ - fis-setturi kulturali u tal-kreattività, it-tliet Presidenzi ser ikomplu jesploraw mudelli 

alternattivi ta' finanzjament għal dawn is-setturi u biex jitjieb l-aċċess tagħhom għall-finanzjament. 

L-attivitajiet tat-tliet Presidenzi ser jimmiraw biex jistimolaw sħubijiet kreattivi bejn il-kultura minn 

naħa waħda, u setturi oħra bħall-ekonomija, ir-riċerka, in-negozju, l-innovazzjoni u l-edukazzjoni 

min-naħa l-oħra, sabiex jittieħed benefiċċju sħiħ mill-effetti konsegwenzjali tal-kultura fuq setturi 

oħra.   

Bi tweġiba għal sfidi soċjali preżenti fl-Ewropa, it-tliet Presidenzi ser jiffokaw fuq il-valur 

intrinsiku tal-kultura għall-iżvilupp ta' ċittadinanza attiva, kreattività u ħiliet u biex tiżdied il-

parteċipazzjoni kulturali permezz tal-iżvilupp tal-udjenza u t-twessigħ tal-aċċess għall-kultura, 

inkluż aċċess online. 

Sabiex jintwera l-impatt soċjali u ekonomiku tal-kultura, it-tliet Presidenza ser jissoktaw it-tisħiħ 

tal-ħtieġa għal politika bbażata fuq l-evidenza.  

It-tliet Presidenzi ser jaħdmu ulterjorment dwar approċċ strateġiku għall-kultura fir-relazzjonijiet 

esterni tal-Unjoni b'attenzjoni fuq il-kooperazzjoni għall-iżvilupp.  

Minħabba li l-Pjan ta' Ħidma għall-Kultura attwali tal-Kunsill ser jintemm fl-2014, prijorità 

ewlenija ser tkun l-adozzjoni tal-Pjan ta' Ħidma l-ġdid għall-perijodu li jmiss li jibda fl-2015, u l-

implimentazzjoni tal-prijoritajiet identifikati fil-Pjan ta' Ħidma l-ġdid. 

It-tliet Presidenzi ser jagħtu attenzjoni speċjali lill-evidenzjar tal-patrimonju kulturali komuni billi 

jindirizzaw il-kontribut trasversali tiegħu għall-objettivi tal-politiki tal-UE u l-istrateġija Ewropa 

2020.  

Il-Kunsill ser jiġi mistieden jadotta konklużjonijiet dwar il-patrimonju kulturali mill-perspettiva 

strateġika waqt li jipprovdi rakkomandazzjonijiet speċifiċi dwar kif il-prinċipju ta' integrazzjoni jiġi 

attwat. 

Sabiex iqajmu sensibilizzazzjoni usa' tal-valur tal-patrimonju kulturali għas-soċjetà u r-rwol tiegħu 

bħala effett sekondarju tas-settur kreattiv, it-tliet Presidenzi ser ikompli wkoll jappoġġaw l-iżvilupp 

tal-Europeana u l-użu tat-teknoloġiji diġitali bħala mezz biex jissaħħaħ l-aċċess għal kontenut 

kulturali u kreattiv online b'mod ġenerali, u għall-patrimonju kulturali Ewropew b'mod partikolari, 

sabiex tiġi stimolata l-kreattività, speċjalment fost iż-żgħażagħ. 

Awdjoviżiv 

L-użu akbar ta' tagħmir Internet u mobbli bħala l-mezzi preferiti biex wieħed jara kontenut 

awdjoviżiv, iqajjem kwistjonijiet sinifikanti għar-regolamentazzjoni fis-settur tal-awdjoviżiv li 

huwa storikament ibbażat fuq il-mudell tax-xandir. Waqt li d-Direttiva dwar is-Servizzi tal-Media 

Awdjoviżiva (AVMS) tal-2007 hija l-qafas regolatorju tal-UE, l-iżviluppi rapidi teknoloġiċi u tas-

suq minn dak iż-żmien jistgħu jeħtieġu adattamenti puntwali. Kif u meta tiġi mressqa proposta 

għall-emendar tad-Direttiva AVMS mill-Kummissjoni, it-tliet Presidenzi ser jipprijoritizzaw dan id-

dossier ewlieni.  

Suġġetti ewlenin oħra fil-qasam tal-awdjoviżiv jinkludu d-disponibbiltà tal-aċċess transkonfinali u 

l-użu ta' kontenut kreattiv fuq l-internet fis-suq uniku diġitali, li għandu jiġi stabbilit sal-2015. Il-

provvista ta' kontenut diġitali fis-suq uniku hija marbuta mill-qrib mal-modernizzazzjoni tar-reġim 

tad-drittijiet tal-awtur tal-Ewropa, kif identifikat fil-konklużjonijiet tal-Kunsill Ewropew ta' Ottubru 

2013. It-tliet Presidenzi ser jiżguraw li d-diversità kulturali tinżamm ukoll fl-ambjent diġitali.  

Il-kwistjonijiet rigward id-diġitalizzazzjoni ta' ċinemi Ewropej u tal-patrimonju awdjoviżiv 

Ewropew ser jiġu indirizzati wkoll sabiex tiġi żgurata transizzjoni b'suċċess taċ-ċinema Ewropew 

għall-età diġitali.  

Sport 

Pjan ta' Ħidma ġdid tal-UE għall-Isport ġie maqbul mill-Kunsill f'Mejju 2014 li jistabbilixxi l-

prijoritajiet għal kooperazzjoni bejn l-Istati Membri u l-Kummissjoni fil-qasam tal-isports għat-tliet 

snin li ġejjin. Il-prijorità ġenerali tat-tliet Presidenzi matul il-perijodu ta' 18-il xahar tagħhom ser 

tkun l-iżgurar tal-implimentazzjoni effiċjenti tal-Pjan ta' Ħidma l-ġdid.  

Ir-rwol tal-isports, b'mod partikolari tal-isports għad-dilettanti, bħala mezz biex jinżammu 

soċjetajiet lokali tajba soċjalment koeżivi, u bħala ambjent li fih iż-żgħażagħ jistgħu jitgħallmu 

ħiliet personali ("soft skills") ewlenin biex isaħħu l-impjegabbiltà tagħhom ser jiġi evidenzjat ukoll, 

minħabba r-rabta ċara tiegħu mal-aġenda tal-UE Ewropa 2020. Ir-rwol tal-investiment f'faċilitajiet 

sportivi, il-rwol tal-volontarjat, il-ħtiġijiet ta' persuni b'diżabilità u l-ħtieġa ta' approċċ ta' 

opportunitajiet ugwali (jiġifieri kwistjonijiet relatati mal-ġeneru), ser ikunu temi importanti wkoll. 

L-inkoraġġiment biex wieħed jipprattika sport mit-tfulija, mhux biss għall-iżvilupp tal-ġisem iżda 

wkoll għall-formazzjoni tal-edukazzjoni, l-attitudnijiet u l-valuri ser ikunu prijorità ukoll, għall-

iżvilupp ta' "kunċett globali ta' sport". 

L-attenzjoni ser ikun ukoll fuq professjonijiet fil-qasam tal-isport sabiex jiżdied u jiġi ffaċilitat il-

potenzjal ta' ħolqien ta' impjiegi ta' dan is-settur. 

It-tliet Presidenzi ser jipprijoritizzaw ukoll il-promozzjoni tal-attività fiżika sabiex tibbenefika s-

saħħa u biex jinfirxu stili ta' ħajja b'saħħitha fil-livelli u fl-etajiet kollha, b'referenza partikolari 

għall-implimentazzjoni tar-Rakkomandazzjoni tal-Kunsill dwar it-tisħiħ tal-attività fiżika (Health 

enhancing physically activity (HEPA)) għal gruppi mmirati, u għall-promozzjoni ta' edukazzjoni 

fiżika ta' kwalità fl-iskejjel. 

Il-kwistjoni tal-logħob mixtri x'aktarx li tibqa' importanti fuq l-aġenda, u ser ikun importanti li jiġi 

żgurat li l-UE tibqa' minn ta' quddiem fi sforzi internazzjonali biex jinstabu mezzi prattiċi u effettivi 

għall-ġlieda kontra din it-theddida għall-integrità tal-isports. F'dan ir-rigward ir-ratifika mill-UE tal-

Konvenzjoni tal-Kunsill tal-Ewropa li attwalment qed tiġi ffinalizzata x'aktar li tkun prijorità. 

Fil-qasam tal-anti-doping, it-tliet Presidenzi ser ikomplu jiżguraw li l-UE u l-Istati Membri tagħha 

jikkooperaw u jikkoordinaw b'mod effettiv sabiex jibqgħu vuċi b'saħħitha fl-Aġenzija Dinjija 

Kontra d-Doping. Barra minn hekk, ser jiġi evidenzjat id-doping fi sports (rikreattiv). 

